
ᒥᒋᓲᐲᓯᒽ 31, 2016

ᑳ ᒋᔥᑖᔨᐦᑖᑯᓯᑦ ᑳᕪᕆᓐ ᒥᑫᓈᐦ
ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐊᔅᒌᔨᐤ ᑭᔮᐦ ᐊᔨᐦᒡ ᐋ ᐃᔅᐱᔨᒡ ᒌᔑᒄ, ᑳᓈᑖᐦ

ᑳ ᒋᔥᑖᔨᐦᑖᑯᓯᑦ ᑌᐃᕕᑦ ᐅᕐᑌᓪ
ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᐅᔑᐦᑖᑭᓂᐎᔨᒡ ᒑ ᐅᐦᒋ ᐱᑳᔅᒋᐦᐅᓈᓂᐎᔨᒡ, ᐊᔅᒌᔨᐤ 
ᑭᔮᐦ ᐋ ᒫᔑᐦᑖᑭᓂᐎᒡ ᐊᔨᐦᒡ ᐋ ᐃᔅᐱᔨᒡ ᒌᔑᒄ, ᑯᐯᒃ

ᑣᒃᑎᕐ ᒫᕠᔫ ᑰᓐ ᑲᒻ
ᒋᔖᐅᒋᒫᐦᑳᓐ
ᐐᓂᐹᑰᒡ ᓅᐦᒋᒦᐤ ᐄᓅᒡ ᐁ ᓈᑎᒫᑐᒡ (ᐄᔨᔨᐤ ᐊᔅᒌ)

ᑎᐹᔨᐦᒋᒑᓯᐅᒡ ᒥᑫᓈᐦ ᑭᔮᐦ ᐅᕐᑌᓪ: 
ᒋᔖᐅᒋᒫᐦᑳᓐ ᑰᓐ ᑲᒻ:

ᓂᓯᒋᔮᓯᓐ ᒑ ᒌ ᐃᑎᔑᐦᐊᒫᑎᑯᒡ ᑎᐹᒋᒨᓯᓂᐦᐄᑭᓐ ᐅᐦᒋ ᑳ ᑭᒑᔅᒋᒫᒑᒡ ᒑ ᐃᔑ
ᓈᓈᑭᒋᐦᑖᑭᓂᐎᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᐅᐦᒋ ᐹᔨᒄ ᐱᐳᓐᐦ ᐃᔅᒄ ᒥᒋᓲᐲᓯᒽ 
31, 2016᙮ ᐋᐅᒄ ᒫᓯᓈᑖᒡ ᐅᑦᐦ ᑎᐹᒋᒨᓯᓂᐦᐄᑭᓂᐦᒡ ᑳ ᐃᔑ ᐱᑯᐦᑖᒡ ᑳ 
ᒫᒨᐱᔥᑎᐦᒡ ᑭᔮᐦ ᑳ ᐃᔑ ᐅᔥᑐᔨᑯᒡ ᒑᒀᔨᐤ ᒑ ᒌ ᐃᐦᑑᑎᐦᒡ ᐅᑖᐱᑎᓰᐎᓂᐙᐤ ᐊᓐ 
ᐋ ᐃᔑ ᐐᔓᑖᒡ ᒑ ᐃᔑ ᓈᑭᑎᐙᔨᐦᑖᑭᓂᐎᒡ ᐊᔅᒌ ᑭᔮᐦ ᐱᒫᑎᓰᐎᓐ᙮

ᑖᑆᐎᓂᐦᒡ ᒫᓯᓂᐦᐊᒫᑎᑯᒡ,

ᒣᓕᓵᐦ ᓵᑲᓈᔥ 

ᐅᒋᒫᐤ



2 ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐙᔨᐦᑖᑭᓂᐎᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

ᐅᒋᒫᐤ ᐅᑎᔨᒧᐎᓐ

ᐊᓂᔮ ᐹᔨᒄ ᐅᑖᐱᑎᓰᐎᓐ ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐙᔨᐦᑖᑭᓂᐎᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ 
ᐯᐃ (JBACE) ᐋᔪᐎᒄ ᒑ ᒋᔅᒑᔨᐦᑎᔮᒡ ᑎᐹᔨᐦᒋᒑᓯᐤ ᐋᐱᒋᐦᐋᑭᓐᐦ ᐋ ᐃᔑᓈᑯᓂᔨᒡ ᐋ 
ᓂᑑᒋᔅᒑᔨᐦᑖᑭᓂᐎᔨᒡ ᐋ ᐃᑖᔨᐦᑎᒥᐦᐄᐙᔨᒡ ᒑᒀᔨᐤ ᐊᓂᔮ ᐋ ᐃᔑ ᐐᔥᑖᔨᒡ ᐊᓂᑦᐦ ᒉᐃᒥᔅ ᐯᐃ ᑭᔮᐦ 
ᒌᐙᑎᓐ ᑯᐯᒃ ᓂᔅᑯᒧᐎᓂᐦᒡ (JBNQA)᙮ ᒫᒀᒡ ᐆ ᑳ ᐃᑖᐱᑎᓰᔮᓐ ᐋ ᐅᒋᒫᐅᔮᓐ 2015-2016 ᑳ 
ᐃᔅᐱᔨᒡ, ᐋᐅᒄ ᑳ ᓂᔥᑐᐎᓈᑯᐦᒡ ᐋᑦ ᔖᔥ ᒥᔥᑏᐦ ᒑᒀᓐ ᒌ ᐱᑯᐦᑖᑭᓂᐎᒡ ᐅᑖᐦ 40 ᑎᐦᑐ ᐱᐳᓐᐦ 
ᐃᔑ ᐹᒋ ᐅᑖᐦᒡ, ᐋᔥᒄ ᐊᔮᐱᒡ ᒥᔥᑏᐦ ᒑᒀᓐ ᒋᑭ ᐋᐱᑎᔒᔥᑖᑭᓂᐎᐤ᙮ 

ᑳ ᓰᑯᐦᒡ 2015, ᑯᐯᒃ ᑎᐹᔨᐦᒋᒑᓯᐤ ᒌ ᒋᐦᒋᐱᔨᐦᑖᐤ ᐋ ᒥᔖᔨᒡ ᐋᐱᑎᓰᐎᓂᔨᐤ ᐅᐦᒋ ᒑ ᒌ 
ᓂᐦᐋᔨᐦᑎᒥᐦᐄᐙᔨᒡ ᐋ ᐅᔑᐦᑖᑭᓂᐎᔨᒡᐦ ᐋᐱᑎᓰᐎᓐᐦ᙮ ᐋᐅᒄ ᒫᒃ ᑳ ᐃᔑᓈᑯᐦᒡ ᒑ ᒌ ᐋᐱᐦᐄᔥᑖᒡ 
ᒑ ᒌ ᐋᔨᒧᑎᐦᒡ ᐊᓂᒌ ᑳ ᓈᓈᑭᒋᐦᑖᒡ ᐋᐱᑎᓰᐎᓐᐦ ᑭᔮᐦ ᒥᓯᐙ ᐊᐙᓂᒌ ᒑ ᒌ ᐐᐦᑎᐦᒡ ᐋ ᐃᔑ 
ᐙᐱᐦᑎᐦᒡ ᒑᒀᔨᐤ᙮ ᐆ ᒫᒃ ᑳ ᒋᐦᒋᐱᔨᐦᑖᑭᓂᐎᒡ, ᓂᒧᔨ ᐅᐦᒋ ᐅᐙᔮᐃᐦᑖᑭᓂᐎᐤ ᒑ ᒫᒨᐱᔥᑎᑭᓂᐎᒡ 
JBNQA ᐊᔅᒌ, ᐋᑦ ᒌ ᒥᓯᓂᐦᐊᐦᒡ ᐊᓂᒌ ᑳ ᒋᔥᑎᐱᔥᑎᐦᒡ ᑎᐹᒋᒨᓯᓂᐦᐄᑭᓂᔨᐤ ᐊᓐ ᐋ 
ᐃᑖᔨᐦᑎᒥᐦᐄᐙᒡ ᑳ ᒫᔮᑎᓰᑦ ᐊᓯᓃ ᐋᐱᑎᓰᐎᓐ ᐋ ᐱᒥᐱᔨᐦᑖᑭᓂᐎᒡ ᑭᔮᐦ ᐋ ᐃᔥᐱᔥ ᒋᔥᑎᒫᐅᐦᒡ ᒑ 
ᒌ ᓂᐦᐋᔨᐦᑎᒥᐦᐄᐙᒡ ᐊᓂᑖᐦ ᐃᐦᑖᐎᓐᐦ ᐊᑎᒫᐲᓯᒽ ᐋ ᐊᑎ ᐃᐦᑎᑯᐦᒡᐦ᙮  

ᒑᒃ ᒫᒃ ᑳ ᐋᐱᐦᐄᔥᑖᒡ ᒑ ᒌ ᐊᔨᒥᐦᐄᑐᓈᓂᐎᒡ, ᐋᑯᑦᐦ ᒑᒃ ᑳ ᐹᐦᑎᑭᓂᐎᒡ ᐊᓐ ᒋᑭᔅᒋᐦᐅᐎᓂᓂᐤ ᒑ 
ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᑯᔨᐦᒄ ᐋ ᐅᔑᐦᑖᑭᓂᐎᒡ ᐋᐱᑎᓰᐎᓐ ᒑ ᒌ ᑖᐦᑭᐦᐄᒑᐱᔨᒡ ᐊᓂᑦᐦ 
ᐊᔅᒌᐦᒡ ᑭᔮᐦ ᒫᒃ ᐊᓂᑦᐦ ᐋ ᐅᐦᒋ ᐱᒫᒋᐦᐅᔨᐦᒄ᙮ ᐋᑦ ᐋᔨᒥᐦᒡ ᒫᓐᐦ, ᒥᔔ ᐋ ᓅᑯᐦᑖᒡ ᑎᐹᔨᐦᒋᒑᓯᐅᒡ 
ᐋ ᐐᐦ ᐐᒋᐦᐄᐙᒡ ᐋ ᒋᐦᒋᐱᔨᐦᑖᑭᓂᐎᔨᒡ ᒑᒀᔨᐤ ᒑ ᐃᔑ ᐃᔮᐱᒋᐦᑖᒡ ᐋ ᐃᔑ ᐙᐦᒌᑯᒡ, ᐋᑯᑦᐦ 
ᐄᔮᒄ ᐎᔮᐱᐦᑎᒥᐦᒄ ᒋᐦᒋᐙ ᐋ ᐃᔥᒌᔣᒥᑭᐦᒡ ᐋ ᐃᔥᐱᔥ ᓲᐦᒑᔨᐦᑖᑯᐦᒡ ᐊᓐ ᐋ ᓂᒋᔥᑳᑐᒡ ᓃᔓᔨᒡ ᐋ 
ᐃᑎᔅᑳᓈᓯᒡ ᐊᐙᓂᒌ᙮  

ᓂᒧᔨ ᐃᔑᓈᑯᓐ ᒫᒦᓂᒻᐦ ᒑ ᐐᐦ ᐅᐙᔮᐱᐦᑖᑭᓂᐎᒡ ᒑ ᐃᔑᓈᑯᐦᒡ ᑳ ᑎᐦᑎᐱᔨᒡ: ᔖᔥ ᔮᔨᒋᐦᑖᐤ ᐊᓂᑦᐦ 
JBNQA ᓂᔅᑯᒧᐎᓂᐦᒡ ᐋ ᒑᔥᑎᓈᒋᐦᑖᒡ ᒑ ᐐᒋᐦᐄᐙᒡ ᓃᔥᑎᒻ ᑳ ᐃᑎᔅᑳᓈᓯᒡ ᐊᐙᓂᒌ, ᐅᐦᒋ 
ᐊᓐ ᐋ ᐅᔑᐦᑖᑭᓂᐎᒡ ᐋ ᒫᒨᐱᓈᓂᐎᒡ ᐋ ᐊᔨᒦᔥᑎᒫᒑᓂᐎᒡ ᑭᔮᐦ ᐋ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ 
ᐃᔑ ᑖᐦᑭᐦᐄᒑᐱᔨᒡ ᐊᔅᒌᐦᒡ ᑭᔮᐦ ᐱᒫᑎᓰᐎᓂᐦᒡ ᐊᓐ ᐋ ᐐᐦ ᐅᔑᐦᑖᑭᓂᐎᒡᐦ ᐋᐱᑎᓰᐎᓐᐦ᙮ ᐅᑖᐦ ᒫᒃ 
JBACE, ᐋᐅᒄ ᑎᔮᑆᐦᑎᒫᐦᒡ ᐊᓐ ᒥᔔ 40 ᑎᐦᑐ ᐱᐳᓐᐦ ᑳ ᐃᔥᐱᔥ ᒥᓯᓂᐦᐆᓱᓈᓂᐎᒡ JBNQA, 
ᐋᔪᐎᒄ ᐋ ᐃᔑᓈᑯᓂᔨᒡ ᐊᓂᒌ ᑳ ᓃᑳᓂᔥᑳᒋᒑᒡ ᑯᔨᔅᒄ ᒑ ᐃᔮᐱᒋᐦᑖᒡ ᐊᓂᔮ ᒑ ᐃᐦᑎᓈᓂᐎᔨᑯᐱᓈ 
ᐋᒄ ᒫᒃ ᒑ ᒌ ᓂᐦᐄᓈᑯᐦᒡ ᐋ ᐃᔑ ᑯᒋᐦᑖᑦ ᑎᐹᔨᐦᒋᒑᓯᐤ ᑭᔮᐦ ᐊᓐ ᐋ ᐅᔑᐦᑖᑭᓂᐎᒡᐦ ᐋᐱᑎᓰᐎᓐᐦ᙮ 
ᐆ ᐋ ᐊᔨᒥᐦᐄᑐᓈᓂᐎᒡ, ᐋᑯᑦᐦ ᒑ ᒌ ᐅᐦᒋ ᔮᔨᒋᐦᑖᒡ ᐋ ᓂᐦᐄᐱᔨᒡ ᐋ ᐃᔑ ᓂᒋᔥᑳᑐᓈᓂᐎᒡ 
ᓃᔓᔨᒡ ᐋ ᐃᑎᔅᑳᓈᓯᓈᓂᐎᒡ᙮

ᑮᑆ ᐋ ᐃᔑᓈᑯᐦᒡ ᐊᑎᑑ ᒑ ᒌ ᓂᐦᐄᐱᔨᐦᑖᑭᓂᐎᒡ ᒑᒀᓐ᙮ ᑮᑆ ᒑᔅᒑᔨᐦᑎᒫᐦᒡ ᐱᔥᒡ ᐊᓐ 
ᒑᒀᓐ ᐋ ᐃᔑ ᐃᑖᔨᐦᑎᒥᐦᐄᐙᒡ ᐊᓂᑖᐦ ᐋ ᐃᐦᑖᔨᐦᒄ, ᐱᑯᓂᒑ ᒫᐅᓯᒄ ᐋ ᐃᔑ ᑖᐦᑭᐦᐄᒑᐱᔨᒡᐦ 
ᐋᐱᑎᓰᐎᓐ, ᐋᐅᒄ ᓂᒥ ᒋᑭ ᒌ ᐃᔑ ᓈᓈᑭᒋᐦᑖᑭᓂᐎᐤ ᐅᐦᒋ ᐊᓂᐦᐄ JBACE – ᐋᔑᑯᒻ ᐱᐳᓐᐦ 
ᑎᐹᒋᒨᓯᓂᐦᐄᑭᓐ 2015-2016 iii ᐹᐦᐹᔨᒄ ᐋᐱᑎᓰᐎᓐᐦ᙮ ᐅᑖᐦ ᒫᒃ JBACE, ᐋᐅᒄ ᓈᑎᐙᔨᐦᑎᒫᐦᒡ 
ᐋ ᐅᔥᑳᒡ ᒑ ᐃᔑ ᐃᔮᐱᒋᐦᑖᑭᓂᐎᒡ ᒑᒀᓐ ᒑ ᒌ ᒋᔅᒋᓰᐦᑖᑭᓂᐎᒡᐦ ᐅᐦᐄ ᒑᒀᓂᐦᐄ ᐋ ᐃᔑ 
ᑖᐦᑭᐦᐄᒑᐱᔨᒡᐦ ᑭᔮᐦ ᑖᐱᔥᑯᓐ ᒑ ᒌ ᐅᐦᒋ ᐙᐐᒋᐦᐄᓂᐎᒡ ᒥᓯᐦᑖ ᐊᔅᒌᐦᒡ ᑭᔮᐦ ᐋ ᐹᐦᐹᔨᑯᒡ ᐊᐙᓂᒌ 
ᐃᐦᑖᐎᓂᐦᒡ᙮

ᓂᒥᐦᒋᐦᐄᑯᓐ ᒑ ᒌᔑᐦᑖᔮᓐ ᐆ ᓂᑖᐱᑎᓰᐎᓐ ᐋ ᐅᒋᒫᐅᔮᓐ, ᐱᑯᓂᒑ ᐋ ᒋᔅᒋᓰᐦᑎᒫᓐ JBACE ᐋ 
ᒌ ᐅᐦᒋ ᓃᐳᐎᔥᑎᑭᓂᐎᒡ ᒑᒀᓐ ᒑ ᒌ ᐹᐦᑖᑯᐦᐅᒡ ᐊᐙᓂᒌ ᐊᓂᑖᐦ ᐄᔨᔨᐤ ᐊᔅᒌᐦᒡ ᐅᐦᒋ ᐊᓂᔮ ᐋ 
ᐃᔑᓈᑯᓂᔨᒡ ᒑ ᐹᐦᑖᑯᐦᐅᐙᑯᐱᓈ᙮ ᓂᐐᐦ ᓂᓈᔅᑯᒫᐅᒡ ᑳ ᐊᔥᑎᐱᒡ ᐅᑖᐦ JBACE ᑭᔮᐦ ᐊᓂᒌ 
ᐋᐱᑎᓰᓯᐅᒡ ᐊᓂᑖᐦ ᒥᓯᓂᐦᐄᒑᐅᑭᒥᑯᐦᒡ ᑳ ᐃᔑ ᐱᑯᐦᑖᒡ ᒑᒀᔨᐤ ᑭᔮᐦ ᐋᔪᐎᒄ ᒑ ᐋᔨᒧᑖᔨᒡ ᐅᑦᐦ 
ᑎᐹᒋᒨᓯᓂᐦᐄᑭᓂᐦᒡ, ᐋᐅᑯᓂᒡ ᒥᓯᐙ ᑳ ᐃᔑ ᒥᔅᑭᐙᐦᐄᒀᐤ ᐋ ᐅᑑᑖᒥᔮᓐ ᒑ ᒌ ᓈᑭᑎᐙᔨᐦᑖᑭᓂᐎᒡᐦ 
ᒋᑭᔅᒋᐦᐅᐎᓂᓂᐤᐦ ᑭᔮᐦ ᐋ ᒫᔑᐦᑖᑭᓂᐎᒡ ᐄᔨᔨᐤ ᐊᔅᒌ᙮

ᒣᓕᓵᐦ ᓵᑲᓈᔥ 
ᐅᒋᒫᐤ 
ᒥᒋᓲᐲᓯᒽ 31, 2016



4 ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐙᔨᐦᑖᑭᓂᐎᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

ᐊᔅᒌᐅᓯᓂᐦᐄᑭᓐ ᐋ ᐊᑯᓂᐦᐄᒑᐱᔨᒡ ᐊᓐ ᐐᔓᐙᐎᓐ ᒑ ᐃᔑ ᓈᑭᑎᐙᔨᐦᑖᑭᓂᐎᒡ ᐊᔅᒌ ᑭᔮᐦ 
ᐱᒫᑎᓰᐎᓐ (ᐱᔅᑭᑎᓯᓂᐦᐄᑭᓐ 22)

ᓃᔥᑎᒻ ᒫᓯᓈᑖᒡ 
ᐊᓂᒌ ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐙᔨᐦᑖᑭᓂᐎᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ (JBACE) ᐐᐦ 
ᐐᐦᑎᒧᒡ ᒑᒄ ᐋᐱᑎᓰᐎᓂᔨᐤ ᑳ ᐃᔑ ᐱᑯᐦᑖᑭᓂᐎᔨᒡ ᐹᔨᒄ ᐱᐳᓐᐦ ᒫᒀᒡ 2015-2016 ᑳ ᐃᔅᐱᔨᒡ᙮ 
JBACE ᑭᒑᔅᒋᒫᐅᒡ ᑎᐹᔨᐦᒋᒑᓯᐤᐦ ᐅᐦᒋ ᐐᔓᐙᐎᓐᐦ ᑭᔮᐦ ᒋᔅᒋᓂᐙᐱᐦᑏᐙᐎᓐᐦ ᒀᔣᓐ ᒑ ᒌ 
ᑖᐦᑭᐦᐄᒑᐱᔨᔨᒡ ᐊᓂᑦᐦ ᐐᔓᐙᐎᓂᐦᒡ ᐋ ᐅᐦᒋ ᓈᑭᑎᐙᔨᐦᑖᑯᐦᒡ ᐊᔅᒌ ᑭᔮᐦ ᐱᒫᑎᓰᐎᓐ᙮ ᐋᑯᑦᐦ ᐙᐦᒋ 
ᔮᔨᒋᐦᑖᒡ ᐱᔅᑭᑎᓯᓂᐦᐄᑭᓐ 22 ᐅᐦᒋ ᐊᓐ ᒉᐃᒥᔅ ᐯᐃ ᑭᔮᐦ ᒌᐙᑎᓐ ᑯᐯᒃ ᓂᔅᑯᒧᐎᓐ (JBNQA), 
ᐋᑯᑦᐦ ᐙᐦᒋ ᐐᔓᑖᒡ ᒑ ᒋᔅᒋᓰᐦᑎᐙᑭᓂᐎᒡ ᓃᔥᑎᒻ ᑳ ᐃᑎᔅᑳᓈᓯᒡ ᐅᑭᔅᒋᐦᐅᐎᓂᐙᐤᐦ ᐊᓂᔮ ᒫᒀᒡ 
ᐋ ᐅᔑᐦᑖᑦ ᑎᐹᔨᐦᒋᒑᓯᐤ ᒑ ᐃᐦᑎᓈᓂᐎᔨᒡ ᒑ ᑖᐦᑭᐦᐄᒑᐱᔨᔨᒡ ᐊᔅᒌᔨᐤ ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ 
ᐯᐃ ᐊᔅᒌᐦᒡ᙮

ᐊᓂᔮ ᐅᑖᐱᑎᓰᐎᓂᐙᐤ JBACE, ᐋᔪᐎᒄ ᓂᔮᓈᑭᒋᐦᑖᒡ ᒑ ᒌ ᐱᒥᐱᔨᐦᑖᑭᓂᐎᔨᒡ ᐱᔅᑭᑎᓯᓂᐦᐄᑭᓐ 
22 ᐋ ᓂᑑᒋᔅᒑᔨᐦᑖᑭᓂᐎᒡ ᒑ ᐃᔑ ᑖᐦᑭᐦᐄᒑᐱᔨᒡ ᑭᔮᐦ ᐋ ᐃᐦᑎᓈᓂᐎᒡ ᐋ ᐙᐙᐱᐦᑖᑭᓂᐎᒡ 
ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᑭᓂᐎᒡ᙮ ᐋᐅᒄ ᐋ ᐐᐦ ᐱᑯᐦᑖᑭᓂᐎᒡ ᐋᑳ ᐅᓵᒻ ᒑ ᑖᐦᑭᐦᐄᒑᐱᔨᒡ 
ᐊᓐ ᐋ ᐅᔑᐦᑖᑭᓂᐎᒡᐦ ᐋᐱᑎᓰᐎᓐᐦ ᐊᓂᑦᐦ ᐊᔅᒌᐦᒡ ᑭᔮᐦ ᐄᔨᔨᐤ/ᐄᓅ ᐃᐦᑖᐎᓐ, ᒋᒡ ᐄᔨᔨᐅᒡ/
ᐄᓅᒡ ᐅᑭᔅᒋᐦᐅᐎᓂᐙᐤᐦ ᐋ ᓂᑑᐦᐅᒡ, ᐋ ᓅᑎᒫᓵᒡ ᑭᔮᐦ ᐋ ᐎᓂᐦᐄᒑᒡ ᑭᔮᐦ ᐋ ᐃᔑ ᓈᓈᑭᒋᐦᑖᒡ 
ᐄᔨᔨᐅᒡ/ᐄᓅᒡ ᐋ ᐃᔑ ᒫᐦᒋᑯᓂᐦᒡ ᐊᔅᒌᔨᐤ ᐋ ᐅᐦᒋ ᒥᓂᐦᐅᒡ ᓂᑑᐦᐅᐎᓂᔨᐤ᙮ ᐋᐅᒄ ᐋ ᐃᔑ ᐐᔓᑖᒡ 
ᐱᔅᑭᑎᓯᓂᐦᐄᑭᓐ 22 ᒑ ᐙᐐᒋᐦᐄᐙᒡ ᐄᔨᔨᐅᒡ/ᐄᓅᒡ ᐊᓐ ᐋ ᐃᔑ ᐱᒥᐱᔨᐦᑖᑭᓂᐎᒡ ᐆ ᐐᔓᐙᐎᓐ᙮

ᐋᔪᐎᒄ ᐋ ᐐᐦ ᐃᔑ ᐱᑯᐦᑖᒡ JBACE ᐅᑖᐱᑎᓰᐎᓂᐙᐦᒡ ᒑ ᒥᔥᑭᐎᐦᑖᒡ ᐋ ᒋᐦᒋᐱᔨᐦᑖᑭᓂᐎᒡ 
ᐐᔓᐙᐎᓂᔨᐤ ᐋ ᓈᑭᑎᐙᔨᐦᑖᑭᓂᐎᒡ ᐊᔅᒌ ᑭᔮᐦ ᐊᓂᐦᐄ ᒑ ᓈᓈᑭᒋᐦᑖᑭᓂᐎᒡᐦ 
ᒋᔅᒋᓂᐙᐱᐦᑏᐙᐎᓐᐦ᙮ ᐆ ᒫᒃ ᐋ ᒋᔅᒋᓰᐦᑎᑖᑭᓂᐎᒡ, ᐋᔪᐎᒄ ᑳ ᓂᑎᐙᔨᐦᑎᐦᒡ ᐊᓂᒌ ᑳ ᒫᒨᐱᔥᑎᐦᒡ 
ᒑ ᐱᒋᔅᑎᓂᐦᒡ ᐱᔥᒡ ᐋ ᐃᔑᓈᑯᓂᔨᒡᐦ ᐅᐙᔮᐱᐦᑎᒧᐎᓐᐦ, ᐋ ᐃᔑ ᐱᒥᐱᔨᐦᑖᑭᓂᐎᒡ ᒑᒀᓐ ᑭᔮᐦ ᐋ 
ᐐᐱᔨᐦᑖᑭᓂᐎᒡ ᒑ ᐃᔑ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ ᑭᔮᐦ ᐊᑎᑑ 
ᒑ ᒋᔅᒋᓰᐦᑎᑖᑭᓂᐎᒡ ᒫᐅᓯᒄ ᐋ ᐊᑎ ᑖᐦᑭᐦᐄᒑᐱᔨᒡᐦ ᐋ ᐅᔑᐦᑖᑭᓂᐎᒡᐦ ᐋᐱᑎᓰᐎᓐᐦ ᒫᒀᒡ ᐊᓐ 
ᐋ ᐙᐙᐱᐦᑖᑭᓂᐎᒡ᙮ ᒌ ᓂᑎᐙᔨᐦᑎᒧᒡ ᑭᔮᐦ ᒫᒨ ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᐋ 
ᐱᒥᐱᔨᐦᑖᑭᓂᐎᒡ ᑳ ᒫᔮᑎᓰᑦ ᐊᓯᓃ ᐋᐱᑎᓰᐎᓐ ᐅᐦᒋ ᐊᓂᑖᐦ ᐋ ᐅᐦᒋ ᓂᔥᑐᐎᓈᑭᓂᐎᒡ ᐊᐙᓂᒌ ᐋ 
ᐃᑖᔨᐦᑎᒥᐦᐄᑯᒡ ᐊᔅᒌᔨᐤ (BAPE) ᑳ ᐃᔑᓂᐦᑳᑖᒡ᙮ ᒥᔔ ᒫᒃ ᑳ ᐱᒋᔅᑎᓂᐦᒡ ᐅᔮ ᓂᑎᐙᔨᐦᑎᒧᐎᓐᐦ, 
ᒌ ᐐᐦᑎᒧᒡ JBACE ᐋ ᐃᔥᐱᔥ ᒋᔥᑎᒫᐎᓂᔨᒡ ᒑ ᒋᔅᒋᓰᐦᑎᑖᑭᓂᐎᒡ ᐋ ᐃᔥᒌᔣᒥᑭᐦᒡ ᐊᓐ ᒑ ᒌ 
ᓂᐦᐋᔨᐦᑖᑯᐦᒡ ᒑ ᒌ ᒋᐦᒋᐱᔨᐦᑖᑭᓂᐎᒡᐦ ᐋᐱᑎᓰᐎᓐᐦ ᐊᓂᑦᐦ ᐊᔅᒌᐦᒡ, ᐋᑯᑦᐦ ᑭᔮᐦ ᑳ ᐃᔑᓈᑯᓂᔨᒡ 
ᐊᓂᒌ ᓃᔥᑎᒻ ᑳ ᒫᒨᐱᔥᑎᐦᒡ ᒑ ᓂᑑᒋᔅᒑᔨᐦᑎᐦᒡ ᐊᓐ ᑳ ᐅᓵᐙᑭᐦᒡ ᑎᐹᒋᒨᓯᓂᐦᐄᑭᓐ ᐅᐦᒋ ᒑ ᒌ 
ᓂᐦᐋᔨᐦᑖᑯᐦᒡ ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᑭᓂᐎᒡ ᐊᓂᔮ ᑳ ᐃᔑ ᓂᑎᐙᔨᐦᑎᐦᒃ ᑯᐯᒃ ᑎᐹᔨᐦᒋᒑᓯᐤ 
ᑳ ᓈᓈᑭᒋᐦᑖᑦ ᓂᒥᔅᒌᐤ ᐃᔥᑯᑖᔨᐤ ᑭᔮᐦ ᐊᔅᒌᐦᒡ ᐋ ᐅᐦᑎᓂᑭᓂᐎᒡ ᒑᒀᓐ ᒑ ᐃᔮᐱᒋᐦᑖᑭᓂᐎᒡ᙮

ᒌ ᐅᔑᐦᑖᐅᒡ ᑭᔮᐦ JBACE ᓂᑎᐙᔨᐦᑎᒧᐎᓐᐦ ᐅᐦᒋ ᐊᓐ ᐊᑎᑑ ᒑ ᒌ ᓂᐦᐄᐱᔨᒡ ᒥᓯᐙ ᐊᐙᓐ ᒑ 
ᒌ ᐙᐐᒋᐦᐄᐙᑦ ᐋ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ ᑭᔮᐦ ᐱᒫᑎᓰᐎᓂᐦᒡ 
ᑭᔮᐦ ᐊᓐ ᐋ ᐃᐦᑎᓈᓂᐎᒡ ᐋ ᐙᐙᐱᐦᑖᑭᓂᐎᒡ ᐋᐱᑎᓰᐎᓐ, ᑭᔮᐦ ᒦᓐ ᒌ ᐊᔨᒥᐦᐋᐅᒡ ᑳ 
ᐱᒥᐱᔨᐦᑖᔨᒡᐦ ᐱᔅᑭᑎᓯᓂᐦᐄᑭᓐ 22 ᑭᔮᐦ ᐊᓂᔮᐦ ᑳ ᒫᒨᐱᔥᑎᒥᔨᒡᐦ ᐋ JBACE – ᐋᔑᑯᒻ ᐱᐳᓐᐦ 
ᑎᐹᒋᒨᓯᓂᐦᐄᑭᓐ 2015-2016 6 ᐙᐙᐱᐦᑖᑭᓂᐎᔨᒡ ᒑᒀᔨᐤ᙮ ᐋᔪᐎᒄ ᑭᔮᐦ ᑳ ᓂᔥᑐᔨᒡ ᐅᒌ ᑳ 
ᒫᒨᐱᒡ ᐋ ᒌ ᓂᔥᑐᐎᓈᒡ ᑳ ᒥᔪᒋᔅᒑᔨᐦᑎᒥᔨᒡᐦ ᐋ ᓅᑖᐦᑎᒀᓂᐎᔨᒡ ᑭᔮᐦ ᓂᑑᐦᐅᐎᓂᔨᐤ ᐃᔨᐦᒡ ᒑ ᒌ 
ᐃᔑ ᒫᒥᑐᓈᔨᐦᑎᒥᐦᐄᐙᒡ ᐊᓐ ᐋ ᐙᐙᐱᐦᑖᑭᓂᐎᒡ ᐋ ᐅᐙᔮᐱᐦᑖᑭᓂᐎᒡ ᒑ ᐃᔑ ᐱᒥᐱᔨᐦᑖᑭᓂᐎᒡ 
ᐋ ᓅᑖᐦᑎᒀᓂᐎᒡ ᐅᐦᒋ ᐊᓂᑦᐦ ᑯᐯᒃ ᑳ ᐅᔥᑳᔨᒡ ᓅᑖᐦᑎᒀᐤ ᐐᔓᐙᐎᓂᔨᐤ᙮



6 ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐙᔨᐦᑖᑭᓂᐎᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

1. ᐋ ᓃᔥᑖᒥᔥᑖᑭᓂᐎᒡ ᐋ ᐅᐙᔮᐱᐦᑖᑭᓂᐎᒡ ᒑ ᐃᔑ ᓂᑑᒋᔅᒑᔨᐦᑖᑭᓂᐎᒡ ᐊᔅᒌ  
  

ᐋᔪᐎᒄ ᐋ ᐃᔑ ᑖᑆᐦᑎᐦᒡ JBACE, ᐋᐅᒄ ᒫᐅᒡ ᐋ ᒥᔻᒡ ᐊᓐ ᐋ ᐅᐙᔮᐱᐦᑖᑭᓂᐎᒡ ᒑ ᐃᔑ ᓂᑑᒋᔅᒑᔨᐦᑖᑭᓂᐎᒡ 
ᒑ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ (SEA) ᒑ ᒌ ᐅᐦᒋ ᒋᔅᒋᓰᐦᑎᑖᑭᓂᐎᒡ ᑖᓐ ᒑ ᒌ ᐃᔥᐱᔥ ᔖᑯᐦᑖᒑᒥᑭᐦᒡ ᒑᒀᓐ 
ᐊᓂᑦᐦ ᐊᔅᒌᐦᒡ ᐅᐦᒋ ᐊᓐ ᐋᐱᑎᓰᐎᓐ ᐋ ᐐᐦ ᐅᔑᐦᑖᑭᓂᐎᒡ ᐊᓂᑦᐦ ᐊᔅᒌᐦᒡ᙮ ᐋᐅᒄ ᒫᒃ ᑖᑆᐦ ᑳ ᐃᔑᓈᑯᐦᒡ SEA 
ᐋ ᒌ ᐱᒥᐱᔨᐦᑖᑭᓂᐎᒡ ᓂᑎᒥᐦᒡ ᐅᐦᒋ ᐊᓂᑦᐦ ᐋᐱᑎᓰᐎᓐ ᐋ ᒋᐦᒋᐱᔨᐦᑖᑭᓂᐎᒡ ᑳ ᐃᔑ ᒥᔅᑭᐙᐦᑖᑭᓂᐎᒡ ᐋᒄ 
ᒫᒃ ᒑ ᒌ ᐅᔮᔨᐦᑖᑭᓂᐎᒡ ᒑᒀᓐ ᐊᑎᑑ ᑯᔨᔅᒄ ᐋ ᒋᔅᒋᓰᐦᑎᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑ ᐃᔑ ᓈᑭᑎᐙᔨᐦᑖᑯᐦᒡ 
ᐊᔅᒌ ᑭᔮᐦ ᐱᒫᑎᓰᐎᓐ᙮ ᐅᐦᐄ ᒫᒃ ᐋ ᒋᔅᒋᓰᐦᑎᑖᑭᓂᐎᒡᐦ ᒫᒀᒡ ᐋ ᐅᔑᐦᑖᑭᓂᐎᒡ ᐐᔓᐙᐎᓐᐦ, ᐅᐙᔮᐱᐦᑎᒧᐎᓐᐦ, 
ᒑ ᐃᔑ ᐱᒥᐱᔨᐦᑖᑭᓂᐎᒡ ᒑᒀᓐ ᑭᔮᐦ ᐋ ᐅᐙᔮᐱᐦᑖᑭᓂᐎᒡ ᒑ ᐃᐦᑎᓈᓂᐎᒡ ᒥᔔ ᐊᓐ ᑳ ᐱᒥᐱᔨᐦᑖᑭᓂᐎᒡ ᐋ ᒌ 
ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᑭᔮᐦ ᐋ ᐙᐙᐱᐦᑖᑭᓂᐎᒡᐦ ᐋᐱᑎᓰᐎᓐᐦ᙮

A) ᐋ ᐅᔅᒋᐦᑖᑭᓂᐎᒡ ᐋ ᐃᔑ ᐱᒥᐱᔨᒡ ᐋ ᑎᐹᔨᐦᑖᑭᓂᐎᒡ ᒑᒀᓐ ᐊᔅᒌᐦᒡ
ᑯᐯᒃ ᑎᐹᔨᐦᒋᒑᓯᐤ ᒌ ᐱᒋᔅᑎᓂᒽ ᐊᓂᔮ ᑳ ᐅᓵᐙᑭᓂᔨᒡ ᑎᐹᒋᒨᓯᓂᐦᐄᑭᓂᔨᐤ ᐅᐦᒋ ᒑ ᐅᔅᒋᐦᑖᑭᓂᐎᒡ ᐋ ᐃᔑ 
ᓃᑳᓂᔥᑭᑭᓂᐎᒡ ᒑᒀᓐ ᐊᓂᑦᐦ ᒑ ᐃᔥᐱᔥ ᒥᔻᒡ ᐊᔅᒌ ᐐᔓᐙᐎᓐ, ᐋᑯᑦᐦ ᒫᒃ ᐋ ᐐᓯᓈᑖᒡ ᒑ ᔮᔨᒋᐦᑖᑭᓂᐎᒡ 
ᒑ ᐃᔑ ᓈᓈᑭᒋᐦᑖᑭᓂᐎᒡ ᐊᓂᐦᐄ SEAs ᑳ ᒥᓯᓂᐦᐄᑭᓂᐎᒡᐦ᙮ ᔖᔥ ᒫᒃ ᐅᔥᑳᐤ ᐋ ᐃᔑᓈᑯᐦᒡ ᑎᐹᔨᐦᒋᒑᐎᓐ 
ᐊᓂᑦᐦ ᐊᔅᒌᐦᒡ, ᑭᔮᐦ ᐋ ᐅᔥᑳᒡᐦ ᒑ ᐃᔑ ᓈᓈᑭᒋᐦᑖᑭᓂᐎᒡ ᐋ ᐅᐙᔮᐱᐦᑖᑭᓂᐎᒡ ᒑᒀᓐ ᐋ ᒌ ᐋᔔᒥᔮᑭᓂᐎᒡ 
ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌᐤ ᑎᐹᔨᐦᒋᒑᐎᓐ ᑭᔮᐦ ᐄᔨᔨᐤ/ᐄᓅ ᑎᐹᔨᐦᒋᒑᐎᓐ᙮ ᐐᐦ ᒋᐦᒋᐱᔨᐦᑖᐅᒡ JBACE 
ᒑ ᒋᔅᒋᓰᐦᑎᑖᑭᓂᐎᔨᒡ ᐅᔮ ᓃᔓᔨᒡ ᒑᒀᔨᐤ ᐋ ᐃᔑ ᐃᔮᐱᒋᐦᑖᑭᓂᐎᔨᒡ ᐅᐦᒋ ᐊᓐ ᒥᒋᓐ ᐋ ᐅᔑᐦᑖᑭᓂᐎᒡ 
ᓃᑳᓈᔮᐱᐦᑎᒧᐎᓐ᙮

B) ᒫᒨ ᐋ ᓂᔥᑐᔨᔥᑖᑭᓂᐎᒡ ᒑᒀᓐ ᐋ ᒌ ᒫᒥᑐᓈᔨᐦᑎᒥᐦᐄᐙᒡ
JBACE ᒌ ᓂᑐᒫᐅᒡ ᓂᔥᑐ ᐊᐙᔨᐤᐦ ᐋ ᒥᔪᒋᔅᒑᔨᐦᑎᒥᔨᒡᐦ SEA, ᕎᐱᕐᑦ ᒞᓖ, ᒦᔐᓪ A. ᐴᔖᕐ ᑭᔮᐦ ᒞᓐ-ᕕᓕᑉ 
ᐗᐅᑉ, ᒑ ᒌ ᐱᒋᔅᑎᓂᒥᔨᒡᐦ ᐅᑎᑖᔨᐦᑎᒧᐎᓂᔨᐤ ᐋ ᐱᒥᐱᔨᐦᑖᑭᓂᐎᔨᒡ SEA ᐅᐦᒋ ᐊᓂᐦᐄ ᐋ ᐅᔑᐦᑖᑭᓂᐎᒡᐦ 
ᐋᐱᑎᓰᐎᓐᐦ ᐊᓂᑖᐦ ᐊᑎᒫᐲᓯᒽ ᐄᑖᐦᒑ᙮ ᐆ ᑳ ᓂᔥᑐᔨᓈᓂᐎᒡ, ᐋᑯᑦᐦ ᑳ ᐋᔨᒧᑖᑭᓂᐎᒡ ᐋ ᐃᔥᐱᔥ ᒋᔥᑎᒫᐅᐦᒡ ᒑ 
ᐊᔥᑎᓂᑭᓂᐎᒡ SEA ᐊᓂᑦᐦ ᐋ ᐱᒥᐱᔨᐦᑖᑭᓂᐎᒡ ᐋ ᐅᔮᔨᐦᑖᑭᓂᐎᒡ ᒑᒀᓐ᙮

ᒫᒀᒡ ᑳ ᓂᔥᑐᔨᓈᓂᐎᒡ, ᐋᐅᒄ ᑳ ᒨᔅᒋᐱᔨᒡ ᐋ ᒌ ᓅᐦᑖᐱᔨᒡ ᐋ ᐃᔥᐱᔥ ᐃᐦᑎᑯᐦᒡ ᒋᔅᒑᔨᐦᑎᒧᐎᓐ ᐅᐦᒋ ᐊᔅᒌ 
ᑭᔮᐦ ᒫᒃ ᒑ ᒌ ᓂᑎᐙᐱᐦᑖᑭᓂᐎᒡ ᐆ ᐋ ᐃᔑᓈᑯᐦᒡ ᒋᔅᒑᔨᐦᑎᒧᐎᓐ, ᐋᐅᒄ ᒫᒃ ᐆ ᐋ ᒥᔖᒡ ᒑᒀᓐ ᐋ ᓂᑳᔥᑳᒑᒡ 
ᐋ ᐐᐦ ᐅᐙᔮᐱᐦᑖᑭᓂᐎᒡ ᒑᒀᓐ᙮ ᐋᐅᒄ ᒫᒃ ᒑ ᒌ ᐃᔑᓈᑯᐦᒡ SEA ᒑ ᒌ ᐅᐦᒋ ᒫᐅᐦᑐᓂᑭᓂᐎᒡ ᒋᔅᒑᔨᐦᑎᒧᐎᓐ 
ᐋ ᐃᔑ ᐱᒥᐱᔨᐦᑖᑭᓂᐎᒡ, ᐋᐅᒄ ᒫᒃ ᒑ ᐲᓵᑯᐦᒡ ᑭᔮᐦ ᐃᔮᒻᐦ ᒑ ᐃᔅᐱᔨᐦᐄᐙᑦ ᔔᔮᓐ᙮ ᐊᓂᒌ ᑳ ᐐᒋᐦᐄᐙᒡ ᐋ 
ᓂᔥᑐᔨᓈᓂᐎᒡ ᒌ ᐙᐙᐱᐦᑎᒧᒡ ᐊᓂᔮᐦ ᑯᑎᒃᐦ SEA ᒋᔅᒋᓂᐙᐱᐦᑏᐙᐎᓐᐦ ᐋ ᐃᔑ ᐱᒥᐱᔨᐦᑖᑭᓂᐎᔨᒡᐦ ᐊᓂᑖᐦ 
ᑯᑎᒃᐦ ᐊᔅᒌᐦ ᐅᐦᒋ ᐊᓐ ᒑ ᒌ ᐱᑳᔅᒌᐦᑭᑭᓂᐎᒡ ᒑᒀᓐ ᑭᔮᐦ ᒑ ᒌ ᐅᐦᒋ ᒥᓈᒋᐦᐋᑭᓂᐎᑦ ᔔᔮᓐ᙮

ᒥᔑᑳᒫᐦᔮᐅᐲᓯᒽ 2015 ᑳ ᐃᔅᐱᔨᒡ, JBACE ᒌ ᐱᒋᔅᑎᓂᒧᒡ ᑎᐹᒋᒨᓯᓂᐦᐄᑭᓂᔑᔨᐤ1 ᐋ ᐐᐦᑖᑯᓂᔨᒡ ᑖᑆᐦ 
ᐋ ᓂᑎᐙᔨᐦᑖᑯᓂᔨᒡ ᒑ ᒋᔅᒋᓂᐙᐱᐦᑖᑭᓂᐎᒡ ᐋ ᐃᑎᓯᓈᑖᒡ ᐊᓂᑦᐦ JBNQA ᓂᔅᑯᒧᐎᓂᐦᒡ ᐅᐦᒋ ᐊᓂᐦᐄ 
ᐋᐱᑎᓰᐎᓐᐦ ᐊᓂᑦᐦ ᐊᔅᒌᐦᒡ ᐋ ᐊᑯᓂᐦᐄᒑᐱᔨᒡᐦ ᐱᔅᑭᑎᓯᓂᐦᐄᑭᓐ 22᙮ ᐊᓂᐦᐄ ᒫᒃ ᐋ ᐃᔑ ᐱᒥᐱᔨᐦᑖᑭᓂᐎᒡᐦ 
SEAs ᐊᓂᑦᐦ ᐊᔅᒌᐦᒡ, ᐋᑯᑦᐦ ᒋᐱᐦ ᒌ ᐅᐦᒋ ᒫᒨᐱᔨᐦᑖᑭᓂᐎᐤᐦ ᒋᔅᒋᓂᐙᐱᐦᑏᐙᐎᓐᐦ ᒧᔮᒻ ᐋ ᐃᔑ ᐐᔥᑖᒡᐦ 
ᐊᓂᑦᐦ ᐱᔅᑭᑎᓯᓂᐦᐄᑭᓐ 22, ᒋᒡ ᐊᓐ ᒑ ᐙᐐᒋᐦᐄᐙᒡ ᐄᔨᔨᐅᒡ/ᐄᓅᒡ᙮ ᐋᐅᑯᓂᒡ ᒋᐱᐦ ᒌ ᐐᐦᑎᒧᐙᑭᓂᐎᐎᒡ ᒑ 
ᐙᐐᒋᐦᐄᐙᒡ ᑳ ᓃᑳᓂᔥᑭᐦᒡ ᐊᔅᒌᔨᐤ ᑭᔮᐦ ᐃᐦᑖᐎᓐᐦ ᐅᐦᒋ ᐊᓐ ᐋ ᐱᒥᐱᔨᐦᑖᑭᓂᐎᒡᐦ SEAs᙮

 1 ᒥᔑᑳᒫᐦᔮᐅᐲᓯᒽ 3, 2015 ᑳ ᐃᔅᐱᔨᒡ, JBACE ᐊᔨᒦᔥᑎᒫᒑᓯᐅᒡ ᒌ ᐊᔨᒥᐎᒡ ᐊᓂᑖᐦ ᑯᐯᒃ ᑎᐹᔨᐦᒋᒑᓰᓈᐦᒡ ᐊᓂᔮᐦ ᑳ ᒫᒨᐱᔥᑎᒥᔨᒡᐦ ᐋ ᐱᒥᐦᐅᑖᑭᓂᐎᒡ 
ᒑᒀᓐ ᑭᔮᐦ ᐊᔅᒌᔨᐤ᙮

C) ᒫᒨ ᐋ ᓂᔥᑐᔨᔥᑖᑭᓂᐎᒡ ᒑᒀᓐ ᐋ ᐋᔨᒧᑖᑭᓂᐎᒡ
ᒦᓐ ᒌ ᐱᒥᐱᔨᐦᑖᑭᓂᐎᐤ ᐋ ᓂᔥᑐᔨᓈᓂᐎᒡ ᐊᑎᑑ ᒑ ᒌ ᓂᔥᑐᐦᑖᑭᓂᐎᒡ SEAs ᐋ ᐊᔥᒋᐱᔨᒡ ᑭᔮᐦ 
ᒫᒃ ᐋ ᐊᑯᓂᐦᐄᒑᐱᔨᒡ ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌᐦᒡ ᒑ ᐃᔑ ᐱᒥᐱᔨᐦᑖᑭᓂᐎᒡ ᐅᐦᒋ 
ᐊᓐ ᐋ ᒋᔅᒋᓰᐦᑎᑖᑭᓂᐎᒡ ᒋᔅᒋᓂᐙᐱᐦᑏᐙᐎᓐᐦ ᐊᓂᑦᐦ ᐱᔅᑭᑎᓯᓂᐦᐄᑭᓐ 22 ᐅᐦᒋ ᐊᓂᑦᐦ JBNQA 
ᓂᔅᑯᒧᐎᓂᐦᒡ᙮ JBACE ᒌ ᓂᑐᒫᐅᒡ ᒦᔐᓪ A. ᐴᔖᕐ ᒑ ᐱᒥᐱᔨᐦᑖᔨᒡᐦ ᐅᔮ ᐋ ᓂᔥᑐᔨᓈᓂᐎᔨᒡ, 
ᐋᐅᒄ ᑳ ᐱᒥᐱᔨᐦᑖᑭᓂᐎᒡ ᒥᑯᔖᒌᔑᑭᓂᐲᓯᒽ 2015᙮ ᐊᓐ ᑳ ᓂᔥᑐᔨᓈᓂᐎᒡ, ᐋᑯᑦᐦ ᑳ ᓂᐦᐄᐱᔨᒡ 
ᒑ ᒌ ᑎᐱᐦᑎᑖᑭᓂᐎᒡᐦ ᐋ ᐃᔑᓈᑯᐦᒡ ᐋ ᐅᔑᐦᑖᑭᓂᐎᒡ ᐋᐱᑎᓰᐎᓐ ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ 
ᐯᐃ ᐊᔅᒌᐦᒡ ᐃᔥᐱᔥ ᐐ ᐊᓂᑖᐦ ᐊᓐᑌᕆᔫ ᐊᑎᒫᐲᓯᒽ ᐋᐱᑎᓰᐎᓐ, ᐋᑯᑦᐦ ᑭᔮᐦ ᑳ ᒋᔅᑯᑎᒫᓱᓈᓂᐎᒡ 
ᐋ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ ᐋ ᐅᐦᒋ ᐱᒥᐱᔨᐦᑖᑭᓂᐎᒡ ᐊᓂᑖᐦ 
ᑳᓈᑖᐦ ᐐᔓᐙᐎᓐ ᐋ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ (CEAA) ᑭᔮᐦ 
ᐋᑯᑦᐦ ᐊᑎᑑ ᑳ ᓂᔥᑐᐦᑖᑭᓂᐎᒡ ᐊᓂᐦᐄ SEA ᒋᔅᒋᓂᐙᐱᐦᑏᐙᐎᓐᐦ ᐊᓂᑖᐦ ᑯᑎᒃᐦ ᐊᔅᒌᐦ ᐋ ᐅᐦᒋ 
ᓃᑳᓂᔥᑭᑭᓂᐎᒡ, ᒋᒡ ᓄᓇᕗᑦ ᑭᔮᐦ ᔅᒀᑦᓕᓐᑦ ᐊᔅᒌᐦᒡ᙮ 

ᑳ ᒌᔑᐱᔨᒡ ᐆ ᐋ ᐃᔑ ᓂᔥᑐᔨᓈᓂᐎᒡ, ᐊᓂᒌ ᑳ ᐐᒋᐦᐄᐙᒡ ᒌ ᓂᔅᑯᒧᐎᒡ ᐋ ᒋᔥᑎᒫᐙᔨᐦᑖᑯᓂᔨᒡ 
ᒑ ᐅᔑᐦᑖᑭᓂᐎᒡ ᓂᓈᐦᑰ ᐋ ᐅᐦᒋ ᒫᒨᐱᓈᓂᐎᒡ ᒑ ᒌ ᓈᓈᑭᒋᐦᑖᑭᓂᐎᒡ SEAs ᐅᑖᐦ ᑯᐯᒃ ᐊᔅᒌᐦᒡ᙮ 
ᐊᓂᑖᐦ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐱᒋᔅᑎᑭᓂᐎᒡ ᐐᔓᐙᐎᓐ, ᐋ ᐅᐙᔮᐱᐦᑖᑭᓂᐎᒡ ᑭᔮᐦ ᒫᒃ ᐋ 
ᐱᒥᐱᔨᐦᑖᑭᓂᐎᒡ ᒑᒀᓐ, ᐋᑯᑦᐦ ᒋᐱᐦ ᒌ ᐅᐦᒋ ᓈᓈᑭᒋᐦᑖᑭᓂᐎᐤ ᐋ ᐱᒥᐱᔨᐦᑖᑭᓂᐎᒡ ᐊᓐ SEA᙮ 
ᐊᓂᒌ ᑳ ᐊᔥᑎᐱᒡ ᒌ ᐐᐦᑎᒧᒡ ᓈᔥᒡ ᐋ ᓂᑎᐙᔨᐦᑖᑯᓂᔨᒡ ᒑ ᔮᔨᒋᐦᑖᑭᓂᐎᔨᒡ ᐋ ᒫᒨᐱᓈᓂᐎᒡ ᒑ 
ᐅᐦᒋ ᓈᓈᑭᒋᐦᑖᑭᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑᒀᓐ ᐅᐦᒋ ᐊᓐ ᐋ ᐋᔨᒧᑖᑭᓂᐎᒡ 
SEAs ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌᐦᒡ᙮ ᐆ ᐋ ᒫᒨᐱᓈᓂᐎᒡ ᒋᑭ ᒌ ᐊᔥᒋᐱᔨᐤ ᐊᓂᑦᐦ 
ᐄᔨᔨᐤ/ᐄᓅ ᑎᐹᔨᐦᒋᒑᐎᓂᐦᒡ ᑭᔮᐦ ᒫᒃ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌᐤ ᑎᐹᔨᐦᒋᒑᐎᓂᐦᒡ᙮

ᐊᓂᒌ ᑳ ᐊᔥᑎᐱᒡ ᐃᑖᔨᐦᑎᒧᒡ ᐱᔥᒡ ᐊᓐ ᐋ ᐃᔑ ᐅᐙᔮᐱᐦᑖᑭᓂᐎᒡ ᒑ ᐃᑖᐱᒋᐦᑖᑭᓂᐎᒡ 
ᐊᔅᒌ, ᐱᑯᓂᒑ ᐋ ᐅᐙᔮᐱᐦᑖᑭᓂᐎᒡ ᒑ ᐃᑖᐱᒋᐦᑖᑭᓂᐎᒡ ᒧᔖ ᐊᔅᒌ, ᐋᐅᒄ ᓈᑎᐙᔨᐦᑖᑯᐦᒡ ᒑ 
ᐃᑎᔑᐦᐄᑭᓂᐎᒡ ᐊᓂᑖᐦ SEA᙮ ᐊᓐ ᑭᔮᐦ ᐋ ᐅᔥᑳᒡ ᐋ ᐅᐦᒋ ᐅᔑᐦᑖᑭᓂᐎᒡᐦ ᐋᐱᑎᓰᐎᓐᐦ, ᐱᑯᓂᒑ 
ᑳ ᒫᔮᑎᓰᑦ ᐊᓯᓃ, ᐋᐅᒄ ᒋᐱᐦ ᐊᑯᓂᐦᐄᒑᐱᔨᐤ ᐊᓂᑦᐦ ᒥᓯᐦᑖ ᑯᐯᒃ ᐊᔅᒌ ᐋ ᐅᐦᒋ ᐱᒥᐱᔨᐦᑖᑭᓂᐎᒡ 
SEA᙮ ᐱᔥᒡ ᐋ ᐃᔑᓈᑯᐦᒡᐦ ᐐᔓᐙᐎᓐᐦ, ᐋ ᐃᔑ ᐱᒥᐱᔨᐦᑖᑭᓂᐎᒡ ᒑᒀᓐ, ᐋ ᐅᐙᔮᐱᐦᑖᑭᓂᐎᒡ 
ᑭᔮᐦ ᐋ ᐐᐱᔨᐦᑖᑭᓂᐎᒡ ᒑ ᐃᐦᑎᓈᓂᐎᒡ (PPPS), ᐋᐅᑯᓐᐦ ᑏᐙᐦᒡ ᒋᐱᐦ ᐊᑯᓂᐦᐄᒑᐱᔨᐤᐦ ᐊᓂᑦᐦ 
SEA, ᑭᔮᐦ ᐋᐅᒄ ᒋᐱᐦ ᔮᔨᒋᐦᑖᑭᓂᐎᐤ ᐋ ᓈᓈᑭᒋᐦᑖᑭᓂᐎᒡ ᒑᒀᓐ ᒑ ᐐᒋᐦᐄᐙᐱᔨᒡ ᒑ ᒌ ᐅᐦᒋ 
ᐅᔮᔨᐦᑖᑭᓂᐎᒡ ᐊᓂᐦᐄ ᑯᑎᒃᐦ ᐋ ᐃᔑᓈᑯᐦᒡᐦ PPPSs ᐋ ᐃᔑᓈᑯᓂᐙᒀ ᒑ ᐊᑯᓂᐦᐄᒑᐱᔨᒡ ᐊᓂᑦᐦ 
SEA ᑭᔮᐦ ᒫᒃ ᐋᑳ ᔮᔨᑖ ᓈᑎᐙᔨᐦᑖᑯᓂᒀ᙮

ᐊᓂᔮ ᐋ ᐃᔑ ᐙᐱᐦᑎᐦᒡ JBACE, ᐋᑯᑦᐦ ᒋᐱᐦ ᒌ ᐅᐦᒋ ᓂᐦᐄᐱᔨᐤ ᐋ ᓂᑑᒋᔅᒑᔨᐦᑖᑭᓂᐎᒡ 
ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ ᐅᐦᒋ ᐊᓐ ᐋ ᐐᐱᔨᐦᑖᑭᓂᐎᒡ ᒑ ᐃᔑ ᓂᑑᒋᔅᒑᔨᐦᑖᑭᓂᐎᒡ 
ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ, ᐋᐅᒄ ᑭᔮᐦ ᒋᐱᐦ ᑭᓂᐙᐱᐦᑖᑭᓂᐎᐤ ᒫᐅᓯᒄ ᐋ ᐃᔑ 
ᑖᐦᑭᐦᐄᒑᐱᔨᒡ ᐋᐱᑎᓰᐎᓐ, ᑭᔮᐦ ᐋᑯᑦᐦ ᐊᑎᑑ ᒥᔥᑏᐦ ᒋᐱᐦ ᒌ ᒫᒥᑐᓈᔨᐦᑎᒥᐦᐄᐙᐤ ᐊᓂᐦᐄ 
ᒋᔅᒋᓂᐙᐱᐦᑏᐙᐎᓐᐦ ᐅᐦᒋ ᐊᓐ ᐐᔓᐙᐎᓐ ᐋ ᓈᑭᑎᐙᔨᐦᑖᑭᓂᐎᒡ ᐊᔅᒌ ᑭᔮᐦ ᐱᒫᑎᓰᐎᓐ᙮ ᐊᓐ 
ᒫᒃ ᐋ ᒋᔅᒋᓰᐦᑎᑖᑭᓂᐎᒡ ᓂᑎᒥᐦᒡ ᐅᐦᒋ ᐊᓐ ᐋᐱᑎᓰᐎᓐ ᐋ ᐃᔑ ᒋᐦᒋᐱᔨᐦᑖᑭᓂᐎᒡ, ᐋᑯᑦᐦ ᐊᑎᑑ 
ᒋᐱᐦ ᒌ ᓈᑭᑎᐙᔨᐦᑖᑭᓂᐎᔨᐤᐦ ᐄᔨᔨᐅᒡ/ᐄᓅᒡ ᐅᑭᔅᒋᐦᐅᐎᓂᐙᐤᐦ ᐋ ᓂᑑᐦᐅᒡ, ᐋ ᓅᑎᒫᓵᒡ ᑭᔮᐦ ᐋ 
ᐎᓂᐦᐄᒑᒡ ᑭᔮᐦ ᒑ ᒌ ᐊᔥᒋᐱᔨᐦᐋᑭᓂᐎᒡ ᐄᔨᔨᐅᒡ/ᐄᓅᒡ ᐋ ᒋᐦᒋᐱᔨᐦᑖᑭᓂᐎᒡ ᐆ ᐋ ᐃᔑ ᐐᔓᑖᒡ᙮



8 ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐙᔨᐦᑖᑭᓂᐎᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

2.  ᐊᑎᑑ ᐋ ᒋᔅᒋᓰᐦᑎᑖᑭᓂᐎᒡ ᒫᐅᓯᒄ ᐋ ᐃᔑ ᑖᐦᑭᐦᐄᒑᐱᔨᒡᐦ ᒑᒀᓂᐦᐄ 

ᐊᓐ ᐋ ᒋᔅᒋᓰᐦᑎᑖᑭᓂᐎᒡ ᒫᐅᓯᒄ ᐋ ᐃᔑ ᑖᐦᑭᐦᐄᒑᐱᔨᒡᐦ ᒑᒀᓂᐦᐄ, ᐋᐅᒄ ᐆ ᐋ ᐃᔑ ᐋᔨᒫᔨᐦᑎᒥᐦᐄᑯᒡ 
JBACE ᐅᐦᒋ ᐊᓐ ᐅᑖᐦᒡ ᑳ ᐃᔑ ᑖᐦᑭᐦᐄᒑᐱᔨᒡᐦ, ᒫᒀᒡ ᐋ ᐃᔑ ᑖᐦᑭᐦᐄᒑᐱᔨᒡᐦ ᑭᔮᐦ ᓃᔥᑖᒥᐦᒡ 
ᒑ ᐃᔑ ᑖᐦᑭᐦᐄᒑᐱᔨᒡᐦ ᐋᐱᑎᓰᐎᓐᐦ ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌ᙮ ᐋᑦ ᐊᓐ ᐋ ᐐᔥᑖᒡ 
ᐊᓂᑦᐦ ᐱᔅᑭᑎᓯᓂᐦᐄᑭᓐ 22 ᒑ ᐃᔑ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᑭᔮᐦ ᐋ 
ᐙᐙᐱᐦᑖᑭᓂᐎᒡ ᐋᐱᑎᓰᐎᓐ ᒑ ᐃᔑ ᑖᐦᑭᐦᐄᒑᐱᔨᒡ ᐊᔅᒌᐦᒡ ᑭᔮᐦ ᐱᒫᑎᓰᐎᓂᐦᒡ, ᑖᑆᐦᑎᒧᒡ JBACE 
ᒑ ᐙᐙᐱᐦᑖᑭᓂᐎᒡ ᐊᓐ ᒫᐅᓯᒄ ᐋ ᐃᔑ ᑖᐦᑭᐦᐄᒑᐱᔨᒡᐦ ᐋᐱᑎᓰᐎᓐᐦ ᒑ ᒌ ᐅᐦᒋ ᔮᔨᒋᐦᑖᑭᓂᐎᒡ ᒑ 
ᔖᑯᐦᑖᒑᓂᒥᑭᐦᒡ ᐊᔅᒌ ᑭᔮᐦ ᒫᒃ ᐱᒫᑎᓰᐎᓐ ᐊᓂᑦᐦ ᐋ ᐐᐦ ᒋᐦᒋᐱᔨᐦᑖᑭᓂᐎᒡ ᐋᐱᑎᓰᐎᓐ᙮

JBACE ᒌ ᐅᑖᔅᑯᓈᐅᒡ ᑉᕌᒻ ᓄᐱᓪ, ᒋᔅᑯᑎᒫᒑᓯᐤ ᐊᓂᑖᐦ ᔫᓂᕕᕐᓯᑏ ᐅᐦᒋ ᓵᔅᑳᒋᐗᓐ, ᐋᐅᒄ ᐐᔨ 
ᒫᔪᒋᔅᒑᔨᐦᑎᐦᒡ ᐋ ᐃᔑ ᓂᑑᒋᔅᒑᔨᐦᑖᑭᓂᐎᔨᒡ ᒫᐅᓯᒄ ᐋ ᐃᔑ ᑖᐦᑭᐦᐄᒑᐱᔨᔨᒡ ᒑᒀᔨᐤ, ᐋᔪᐎᒄ ᑳ 
ᐃᑖᑭᓂᐎᑦ ᒑ ᒫᒥᑐᓈᔨᐦᑎᒥᐦᐄᑯᑦ ᐅᐦᒋ ᐊᓂᔮ ᒫᐅᓯᒄ ᐋ ᐃᔑ ᑭᓂᐙᐱᐦᑎᒥᔨᒡᐦ ᐋ ᐃᔑ ᑖᐦᑭᐦᐄᒑᐱᔨᔨᒡᐦ 
ᒑᒀᔨᐤ ᐊᓂᒌ ᑳ ᒫᒨᐱᔥᑎᐦᒡ ᑖᓐ ᒑ ᐃᑎᒋᐦᑎᐦᒡ ᐋᐱᑎᓰᐎᓂᔨᐤ (COMEV) ᐋ ᐃᔑ ᒋᔅᒋᓂᐙᐱᐦᑎᒥᔨᒡᐦ, 
ᑎᐹᒋᒨᓯᓂᐦᐄᑭᓐᐦ ᐋ ᐐᐦᑖᑯᐦᒡ ᒑ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᑭᔮᐦ ᐋ ᐱᒋᔅᑎᔓᐙᑎᑭᓂᐎᒡ ᐋᐱᑎᓰᐎᓐ 
ᐅᐦᒋ ᐊᓂᐦᐄ ᑳ ᑭᓂᐙᐱᐦᑖᑭᓂᐎᒡ ᓃᔣᔥᒡ ᐋᐱᑎᓰᐎᓐᐦ ᑳ ᐹᒋ ᐲᐦᑎᑖᐱᔨᐦᑖᑭᓂᐎᒡ ᐃᔅᐱᓐ 2004 
ᐲᐦᔨᒻ 2015᙮ ᐋᐅᒄ ᑭᔮᐦ ᑎᐦᑐ ᐋᐱᑎᓰᐎᓐ ᑳ ᐹᒋ ᐱᒋᔅᑎᓂᑭᓂᐎᒡᐦ ᐊᓂᑖᐦ CEAA ᒑ ᐃᔑ 
ᓈᓈᑭᒋᐦᑖᑭᓂᐎᒡ ᒑ ᒌ ᐅᐦᒋ ᒫᒥᑐᓈᔨᐦᑖᑭᓂᐎᒡ ᐊᓐ ᒫᐅᓯᒄ ᐋ ᐃᔑ ᑖᐦᑭᐦᐄᒑᐱᔨᒡ ᐅᐦᒋ ᐊᓂᐦᐄ ᓃᔓᔨᒡ 
ᐋ ᐅᐦᒋ ᐱᒥᐱᔨᐦᑖᑭᓂᐎᒡ ᐋ ᐅᐦᒋ ᐐᔓᑖᑭᓂᐎᒡ ᐊᔅᒌ᙮

ᐋ ᒋᔅᒋᓰᐦᑎᑖᑭᓂᐎᒡ ᐊᓐ ᒫᐅᓯᒄ ᐋ ᐃᔑ ᑖᐦᑭᐦᐄᒑᐱᔨᒡᐦ ᐹᐦᐹᔨᒄ ᐋᐱᑎᓰᐎᓐᐦ ᐋ ᓂᑑᒋᔅᒑᔨᐦᑖᑭᓂᐎᒡ 
ᑭᔮᐦ ᐋ ᐙᐙᐱᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡᐦ, ᐋᑯᑦᐦ ᑳ ᐅᐦᒋ ᒋᔅᒑᔨᐦᑖᑭᓂᐎᒡ ᑯᔨᔅᒄ ᐋ ᐃᔑ 
ᐱᒥᐱᔨᐦᑖᑭᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ ᒫᐅᓯᒄ ᐋ ᐃᔑ ᑖᐦᑭᐦᐄᒑᐱᔨᒡᐦ ᐋᐱᑎᓰᐎᓐᐦ, ᐋᐅᒄ ᐱᑯᓂᒑ 
ᐋ ᒋᔥᑎᒫᐅᐦᒡ ᐊᓐ ᒫᐅᓯᒄ ᐋ ᐃᔑ ᑖᐦᑭᐦᐄᒑᐱᔨᒡ ᒑᒀᓐ, ᐋ ᐅᔮᔨᐦᑖᑭᓂᐎᒡ ᒑᒀᓐ ᒑᔥᑎᒫᐅᐦᒡ, ᐋ 
ᐃᔥᐱᔥ ᒥᔻᒡ ᒌᔖᒡ ᐋ JBACE – ᐋᔑᑯᒻ ᐱᐳᓐᐦ ᑎᐹᒋᒨᓯᓂᐦᐄᑭᓐ 2015-2016 10 ᒋᔅᒑᔨᐦᑖᑯᐦᒡ 
ᒑᒀᓐ ᑭᔮᐦ ᐊᓐ ᐋ ᐊᑎ ᐃᔅᐱᔨᒡ ᒑᒀᓐ ᐋ ᐃᔑ ᒥᔅᑭᐙᐦᑖᑭᓂᐎᒡ᙮ ᐊᓐ ᑳ ᐃᔑ ᓂᑑᒋᔅᒑᔨᐦᑖᑭᓂᐎᒡ 
ᒌ ᐙᐙᐱᐦᑖᑭᓂᐎᐤ ᐊᓂᐦᐄ ᐋ ᐐᔓᑖᑭᓂᐎᒡᐦ ᑭᔮᐦm ᑎᐹᒋᒨᓯᓂᐦᐄᑭᓐᐦ ᐅᐦᒋ ᒑ ᐃᔑ ᑖᐦᑭᐦᐄᒑᐱᔨᒡᐦ 
ᐊᓂᐦᐄ ᐹᐦᐹᔨᒄ ᐋᐱᑎᓰᐎᓐᐦ ᐋ ᐃᔑ ᑭᓂᐙᐱᐦᑖᑭᓂᐎᒡᐦ ᐅᐦᒋ ᐊᓐ ᒫᐦᒋᒡ ᐋ ᐃᔑ ᐅᔮᔨᐦᑖᑭᓂᐎᒡ ᐊᓐ 
ᒑ ᐱᒋᔅᑎᔓᐙᑭᓂᐎᒡ ᐊᓐ ᐋᐱᑎᓰᐎᓐ᙮

ᐊᓐ ᑳ ᐃᔑ ᒥᔅᑭᐙᐦᑖᑭᓂᐎᒡ ᑳ ᐃᔑ ᓂᑑᒋᔅᒑᔨᐦᑖᑭᓂᐎᒡ ᒋᑭ ᒋᔅᒑᔨᐦᑎᔮᑭᓂᐎᐎᒡ ᐊᓂᒌ ᐱᔅᑭᑎᓯᓂᐦᐄᑭᓐ 
22 ᑳ ᒥᓯᓂᐦᐆᓱᒡ ᑭᔮᐦ ᑳ ᒫᒨᐱᔥᑎᐦᒡ ᐋ ᓂᑑᒋᔅᒑᔨᐦᑖᑭᓂᐎᔨᒡᐦ ᑭᔮᐦ ᐋ ᐙᐙᐱᐦᑖᑭᓂᐎᔨᒡᐦ 
ᐋᐱᑎᓰᐎᓐᐦ᙮

ᐋ ᓂᔥᑐᐎᓈᑭᓂᐎᒡ ᑳ ᐋᐱᑎᔒᔥᑎᐦᒡ ᐋ ᐅᐦᒋ ᐅᐙᔮᐱᐦᑖᑭᓂᐎᒡ ᐊᑎᒫᐲᓯᒽ 
ᑯᐯᒃ  
ᒫᒀᒡ ᑳ ᓂᔥᑐᔨᒡ JBACE ᒋᔖᐲᓯᒽ 2016 ᑳ ᐃᔅᐱᔨᒡ, ᕎᐱᕐᑦ ᓲᕓᐃ, ᐅᒋᒫᐤ ᑭᔮᐦ ᑳ ᓃᑳᓂᔥᑭᐦᒃ 
ᐋᐱᑎᓰᐎᓂᔨᐤ ᐊᓂᑖᐦ ᐋ ᐅᐙᔮᐱᐦᑖᑭᓂᐎᒡ ᐊᑎᒫᐲᓯᒽ ᑯᐯᒃ, ᒌ ᐐᐦᑎᒽ ᐋ ᐃᑎᔥᑳᑐᓈᓂᐎᔨᒡ ᐊᓂᑦᐦ ᐋ 
ᐅᐦᒋ ᐋᐱᑎᓰᑦ ᑭᔮᐦ ᐋ ᐃᔑ ᓃᔥᑖᒥᔥᑖᑭᓂᐎᔨᒡ ᒑ ᐃᐦᑎᓈᓂᐎᔨᒡ᙮ ᐊᓂᒌ ᑳ ᐊᔥᑎᐱᒡ ᐐᐦᑎᒧᒡ ᐊᓂᔮ ᒑᒀᔨᐤ 
ᐋ ᒋᔥᑎᒫᐙᔨᐦᑖᑯᓂᔨᒡ ᐅᑖᐦ JBACE, ᐱᑯᓂᒑ ᐊᓐ ᐋ ᐐᐱᔨᐦᑖᑭᓂᐎᒡ ᒑ ᐃᔑ ᓂᑑᒋᔅᒑᔨᐦᑖᑭᓂᐎᒡ ᐋ 
ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ, ᒫᐅᓯᒄ ᐋ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ ᑭᔮᐦ ᐋ ᐐᐦ ᒫᐅᐦᑐᓂᑭᓂᐎᒡ 
ᐋ ᐃᔑ ᒋᔅᒑᔨᐦᑖᑯᐦᒡ ᐊᔅᒌ ᐋᐦᒸᔮ ᒥᑯᔥᑳᒋᐦᑖᑭᓂᐎᒡ ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌᐦᒡ᙮ ᒌ ᐐᐦᑎᒽ 
ᒥᔅᑎᕐ ᓲᕓᐃ ᐋ ᒋᓯᒑᔨᐦᑎᒥᐦᐄᑯᒡ ᒑ ᐐᒑᐱᑎᓰᒫᑦ JBACE ᓃᔥᑖᒥᐦᒡ ᒑ ᒌ ᐃᔅᐱᔨᐦᑖᑭᓂᐎᔨᒡ ᐅᔮ ᑳ ᐃᔑ 
ᐙᐐᐦᑖᑭᓂᐎᔨᒡ, ᐱᑯᓂᒑ ᐊᓐ ᐋ ᒫᐅᐦᑐᓂᑭᓂᐎᒡ ᒋᔅᒑᔨᐦᑎᒧᐎᓐ, ᐙᔥ ᐋᐅᒄ ᐆ ᐋ ᐊᑯᓂᐦᐄᒑᐱᔨᒡ ᐊᓐ ᐋ 
ᐃᔑ ᒋᐦᒋᐱᔨᐦᑖᑭᓂᐎᒡ ᒑ ᒌ ᓈᑭᑎᐙᔨᐦᑖᑯᐦᒡ ᒑᒀᓐ ᐊᓂᑦᐦ ᐋ ᐙᔮᐱᐦᑖᑭᓂᐎᒡ ᐊᑎᒫᐲᓯᒽ ᑯᐯᒃ᙮

3.  ᑯᒀᒋᔅᒑᒧᐎᓐᐦ ᐅᐦᒋ ᑳ ᒫᔮᑎᓰᑦ ᐊᓯᓃ ᐋ ᐃᔑ ᐱᒥᐱᔨᐦᑖᑭᓂᐎᒡ ᐋᐱᑎᓰᐎᓐ 
 ᑳ ᐃᔑ ᒨᔅᒋᐱᔨᒡ ᑭᔮᐦ ᒦᓐ ᑳ ᓂᑑᒋᔅᒑᔨᐦᑖᑭᓂᐎᒡ ᑖᓐ ᐋ ᐃᔅᐱᔨᒡ   
 
2014 ᑳ ᐃᔅᐱᔨᒡ, ᑯᐯᒃ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐤ/ᐄᓅ ᑎᐹᔨᐦᒋᒑᐎᓐ ᒌ ᒥᓯᓂᐦᐆᓱᒡ ᐐᒑᐱᑎᓰᒥᑐᐤ ᓂᔅᑯᒧᐎᓂᔨᐤ 
ᒑ ᐱᒥᐱᔨᐦᑖᑭᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᐋ ᐐᐦ ᐱᒥᐱᔨᐦᑖᑭᓂᐎᒡ ᐋ ᓅᑎᓯᓈᓂᐎᒡ ᑳ 
ᒫᔮᑎᓰᑦ ᐊᓯᓃ ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌᐦᒡ᙮ ᐋᑯᑦᐦ ᒫᒃ ᐐᐱᒡ ᑭᔮᐦ ᑳ ᐅᔑᐦᑖᒡ JBACE ᐐᐙᐤ ᐋ 
ᒋᔥᑎᐱᒡ ᒑ ᐐᒑᐱᑎᓰᒫᒡ ᑳ ᒫᒨᐱᔥᑎᒥᔨᒡᐦ ᑳ ᓂᑑᒋᔅᒑᔨᐦᑎᐦᒡ ᐋ ᐃᑖᔨᐦᑎᒥᐦᐄᐙᔨᒡ ᐊᔅᒌᔨᐤ (BAPE) ᒫᒀᒡ ᐊᓐ 
ᑳ ᐱᒥᐱᔨᐦᑖᑭᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑᒀᓐ ᐊᓂᑦᐦ ᐊᔅᒌᐦᒡ᙮ ᐱᔅᑭᑎᓯᓂᐦᐄᑭᓐ 13 ᐅᐦᒋ 
ᑳ ᒋᔥᑎᐱᔥᑎᐦᒡ BAPE ᐅᑎᐹᒋᒨᓯᓂᐦᐄᑭᓂᐙᐤ, ᐋᑯᑦᐦ ᐋ ᒥᒋᓈᐱᐦᑖᑭᓂᐎᒡᐦ ᐊᔅᒌᐦ ᐋ ᐊᑯᓂᐦᐄᒑᐱᔨᒡᐦ ᐊᓂᑦᐦ 
JBNQA ᓂᔅᑯᒧᐎᓂᐦᒡ, ᑖᐱᔥᑯᓐ ᒌ ᒥᓯᓂᐦᐊᒧᒡ JBACE ᑭᔮᐦ ᑲᑎᕕᒃ ᑳ ᒫᒨᐱᔥᑎᐦᒡ ᐋ ᑭᒑᔅᒋᒫᒑᓂᐎᔨᒡ ᐅᐦᒋ 
ᐊᔅᒌᔨᐤ᙮ ᒥᔔ ᓂᔥᑣᐤ ᑳ ᐱᒥᐱᔨᐦᑖᑭᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ2 ᑭᔮᐦ ᑳ ᒥᓯᓂᐦᐄᑭᓂᐎᒡ 
ᑎᐹᒋᒨᓯᓂᐦᐄᑭᓐ ᐅᐦᒋ ᐊᓐ ᑳ ᐃᔑ ᓂᑑᒋᔅᒑᔨᐦᑖᑭᓂᐎᒡ, ᐋᔪᐎᒄ ᑳ ᐃᑖᔨᐦᑎᐦᒡ JBACE ᐋ ᒌ ᓂᑎᐙᔨᐦᑎᐦᒡ ᒑ 
ᐙᐙᐱᐦᑎᐦᒡ ᐊᓂᔮ ᑳ ᐃᔑ ᓂᒋᔥᑭᑭᓂᐎᔨᒡ᙮

a. ᑳ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᑭᔮᐦ ᑎᐹᒋᒨᓯᓂᐦᐄᑭᓐ ᐅᐦᒋ ᑳ 
 ᐃᔑ ᒥᔅᑭᐙᐦᑖᑭᓂᐎᒡ ᐅᐦᒋ ᐊᓂᒌ ᑳ ᒫᒨᐱᔥᑎᐦᒡ BAPE 

ᐊᓐ ᑳ ᐃᔅᐱᔨᒡ ᐅᐦᒋ ᒥᒋᓐ ᑳ ᐃᔑ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑᒀᓐ 
ᑭᔮᐦ ᒥᐦᒑᑣᐤ ᑳ ᓂᓂᔥᑐᔨᓈᓂᐎᒡ, ᐋᑯᑦᐦ ᑳ ᐱᒋᔅᑎᓂᐦᒡ ᐊᓂᒌ ᑳ ᒋᔥᑎᐱᔑᐦᒡ BAPE 
ᑎᐹᒋᒨᓯᓂᐦᐄᑭᓂᔨᐤ ᐋᔑᒸᑯᐲᓯᒽ 2015 ᑳ ᐃᔅᐱᔨᒡ, ᑭᔮᐦ ᐋᑯᑦᐦ ᑳ ᓅᑯᓂᔨᒡ ᐋᑳ 
ᓈᔥᒡ ᐅᐦᒋ ᓂᐦᐋᔨᐦᑖᑭᓂᐎᒡ ᐊᓐ ᒑ ᒌ ᓈᓂᑎᐙᔨᐦᒋᒑᓂᐎᒡ ᑳ ᒫᔮᑎᓰᑦ ᐊᓯᓃ ᑭᔮᐦ 
ᒫᒃ ᒑ ᒌ ᓅᑎᓯᓈᓂᐎᒡ᙮ ᐊᓂᒌ ᑳ ᒋᔥᑎᐱᐦᒡ ᒌ ᐐᐦᑎᒧᒡ ᐋ ᒥᐦᒑᓂᔨᒡᐦ ᒑᒀᔨᐤᐦ ᐋᑳ 
ᒑᔥᑎᓈᐦᐅᓈᓂᐎᔨᒡ ᐅᐦᒋ ᓈᐅᔥ ᐊᓂᑖᐦ ᐃᔑ ᓃᔥᑖᒥᐦᒡ ᒑ ᐃᔑ ᓈᓈᑭᒋᐦᑖᑭᓂᐎᒡ ᑳ 
ᒫᔮᑎᐦᒡ ᒑᒀᓐ ᒑ ᐃᔥᑯᐱᔨᒡ ᒀᔣᓐ ᐱᒥᐱᔨᐦᑖᑭᓂᐎᒡ ᐋ ᓅᑎᓯᓈᓂᐎᒡ ᑳ ᒫᔮᑎᓰᑦ 
ᐊᓯᓃ᙮

b. ᐋ ᐅᔑ ᓂᑎᐙᔨᐦᑖᑯᐦᒡ ᒑ ᐐᒑᐱᑎᓰᒥᑐᒡ ᑳ ᒫᒨᐱᔥᑎᐦᒡ ᒑᒀᔨᐤ  
ᐋᔪᐎᒄ ᐅᑖᐱᑎᓰᐎᓂᐙᐤ ᑳ ᒋᔥᑎᐱᔥᑎᐦᒡ JBACE ᒑ ᒑᔥᑎᓈᒋᐦᑖᒡᐦ ᒋᔅᒋᓂᐙᐱᐦᑏᐙᐎᓐᐦ ᐊᓂᑦᐦ 
ᐱᔅᑭᑎᓯᓂᐦᐄᑭᓐ 22 ᐋ ᒌ ᒋᔅᒋᓰᐦᑎᑖᑭᓂᐎᒡ ᑭᔮᐦ ᐋ ᒌ ᓂᐦᐄᐱᔨᐦᑖᑭᓂᐎᒡ ᒑ ᒌ ᐙᐐᒋᐦᐄᐙᒡ ᐄᔨᔨᐅᒡ/ᐄᓅᒡ 
ᑭᔮᐦ ᒉᐃᒥᓯᔦᓐ ᐊᓐ ᑳ ᐱᒥᐱᔨᐦᑖᑭᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ᙮ ᐋᐅᒄ ᐆ ᑳ ᒋᔥᑎᒫᐅᐦᒡ 
ᐅᐦᒋ ᐊᓐ ᒫᐅᒡ ᓃᑳᓂᐦᒡ ᐋ ᒌ ᐃᐦᑎᑯᐦᒡ ᑳ ᒫᔮᑎᓰᑦ ᐊᓯᓃ ᐋᐱᑎᓰᐎᓐ ᐅᑖᐦ ᑯᐯᒃ ᐊᔅᒌᐦᒡ ᐊᓂᑖᐦ ᐋ ᒌ 
ᐃᐦᑎᑯᐦᒡ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌᐦᒡ, ᐊᑎᒫᐲᓯᒽ ᐅᐦᒋ ᒥᔅᑎᓯᓃᐦᒡ᙮ 

ᐊᓂᒌ ᑳ ᒋᔥᑎᐱᔥᑎᐦᒡ JBACE ᒌ ᐐᒋᐦᐋᐎᒡ ᑳ ᐐᒑᐱᑎᓰᒫᒡ BAPE ᒑ ᒌ ᐋᐦᒋᐦᑖᔨᒡᐦ ᒑᒀᔨᐤ ᐋ ᐃᔑ 
ᓂᑎᐙᔨᐦᑖᑯᓂᔨᒡ ᐊᓂᑖᐦ ᐄᔨᔨᐤ/ᐄᓅ ᐃᐦᑖᐎᓐᐦ ᑭᔮᐦ ᒉᐃᒥᓯᔦᓐ ᐃᐦᑖᐎᓐᐦ, ᐱᑯᓂᒑ ᒑ ᒑᔥᑎᓈᒋᐦᑖᑭᓂᐎᒡ ᔮᔨᑖ 
ᑯᔨᔅᒄ ᒑ ᐃᐦᑎᑯᐦᒡ ᒋᔅᒑᔨᐦᑎᒧᐎᓐ ᐋᐦᒸᔮ ᐱᒥᐱᔨᐦᑖᑭᓂᐎᒡ ᐋ ᓂᔥᑐᔨᓈᓂᐎᒡ, ᑭᔮᐦ ᐋᐅᒄ ᑳ ᐃᔑᓈᑯᐦᑖᑭᓂᐎᒡ 
ᒑ ᒌ ᐱᒥᐱᔨᐦᑖᑭᓂᐎᒡᐦ ᐊᓂᐦᐄ ᐋ ᓂᓂᔥᑐᔨᓈᓂᐎᒡ ᐙᒥᔥᑎᑯᔒᔨᐅᔨᒧᐎᓂᐦᒡ, ᐅᐱᔥᑎᒀᔮᐅᔨᒧᐎᓂᐦᒡ ᑭᔮᐦ 
ᐄᔨᔨᐅᔨᒧᐎᓂᐦᒡ᙮

2 ᓂᔥᑐᔨᒡ ᒌ ᐃᔑ ᐱᒥᐱᔨᐦᑖᑭᓂᐎᐤ ᐋ ᓂᔥᑐᐎᓈᑭᓂᐎᒡ ᐊᐙᓂᒌ ᒫᒀᒡ ᒧᔖᐙᐦᔮᐅᐲᓯᒽ ᐲᐦᔨᒻ ᑭᔅᑭᑎᓂᐲᓯᒽ 2014: ᓅᒻ ᐋ ᓂᑑᒋᔅᒑᔨᐦᑖᑭᓂᐎᒡ ᐋ 
ᐃᑖᔨᐦᑎᒥᐦᐄᐙᒡ ᒑᒀᓐ ᒑ ᒌ ᐱᒋᔅᑎᓂᐦᒡ ᐊᐙᓂᒌ ᐅᑖᔨᒫᔨᐦᑎᒧᐎᓂᐙᐤᐦ, ᓂᓈᐦᑰ ᒑᒀᓐ ᒥᒋᓐ ᐋ ᓂᓂᔥᑐᔨᔥᑖᑭᓂᐎᒡ ᒑ ᒌ ᒋᔅᒑᔨᐦᑖᑯᐦᑖᑭᓂᐎᒡ ᒑᒀᓐ ᑭᔮᐦ ᒑ ᒌ 
ᐋᔨᒧᑖᑭᓂᐎᒡ ᐋ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐅᐦᒋ ᐊᓂᒌ ᑳ ᒥᔪᒋᔅᒑᔨᐦᑎᐦᒡ ᒑᒀᔨᐤ, ᑭᔮᐦ ᒑ ᒌ ᐱᒋᔅᑎᓂᑭᓂᐎᒡᐦ ᒥᓯᓂᐦᐄᑭᓐᐦ᙮

c. ᑳ ᐱᒋᔅᑎᓂᐦᒡ ᐅᑎᑖᔨᐦᑎᒧᐎᓂᐙᐤ ᐊᓂᒌ ᑳ ᐱᒥᐱᔨᐦᑎᐙᑭᓂᐎᒡ
ᒥᔑᑳᒫᐦᔮᐅᐲᓯᒽ 2015 ᑳ ᐃᔅᐱᔨᒡ, JBACE ᒌ ᓂᔥᑐᐎᓈᐎᒡ ᓃᔓ ᐋ ᒋᔥᑎᒫᐙᔨᐦᑖᑯᓯᔨᒡᐦ ᐊᐙᔨᐤᐦ ᐊᓂᑖᐦ 
ᐄᔨᔨᐤ/ᐄᓅ ᑎᐹᔨᐦᒋᒑᐎᓂᐦᒡ ᑭᔮᐦ ᒥᔅᑎᓯᓃ ᐃᐦᑖᐎᓂᐦᒡ ᐋ ᒌ ᑯᒀᒋᒫᒡ ᒑ ᒌ ᐱᒋᔅᑎᓂᒥᔨᒡᐦ ᐅᑎᑖᔨᐦᑎᒧᐎᓂᔨᐤ 
ᐅᐦᒋ ᐊᓐ ᑳ ᐃᔑ ᐱᒥᐱᔨᐦᑖᑭᓂᐎᒡ ᑳ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᑳ ᒫᔮᑎᓰᑦ ᐊᓯᓃ ᐋᐱᑎᓰᐎᓐ᙮ ᐅᒌ 
ᓃᔓ ᐊᐙᓂᒌ ᒌ ᐐᐦᑎᒧᒡ ᐋ ᒌ ᒥᐦᒑᑎᔨᒡᐦ ᐄᔨᔨᐤᐦ/ᐄᓅ ᐋ ᒌ ᐅᐙᓈᔨᐦᑎᒥᐦᐄᑯᔨᒡᐦ ᐅᔮ ᑳ ᓂᔥᑐᔨᔥᑖᑭᓂᐎᒡ ᑳ 
ᒫᔮᑎᓰᑦ ᐊᓯᓃ ᐋᐱᑎᓰᐎᓐ ᐅᐦᒋ ᐊᓐ ᑳ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᐋ ᓈᓂᑎᐙᔨᐦᒋᒑᐎᓂᒡ ᒫᑑᔥ ᐋ 
ᓈᓂᑎᐙᔨᐦᒋᒑᓂᐎᒡ ᒑ ᒌ ᓅᑎᓯᓈᓂᐎᒡ ᑳ ᒫᔮᑎᓰᑦ ᐊᓯᓃ ᐋᐱᑎᓰᐎᓐ᙮ ᐊᓐ ᒫᒃ ᓂᔥᑣᐤ ᐋ ᒌ ᐱᒥᐱᔨᐦᑖᑭᓂᐎᒡ 
ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ, ᐋᑯᑦᐦ ᐊᑎᑑ ᑳ ᐙᐐᒋᐦᐄᐙᒡ ᐊᐙᓂᒌ, ᐋᑯᑦᐦ ᑭᔮᐦ ᑳ ᓂᐦᐄᐱᔨᔨᒡ ᐋᒄ 
ᒥᒄ ᐹᔨᒀᐤ ᒑ ᒌ ᐐᐦᑎᐦᒡ ᐄᔨᔨᐅᒡ/ᐄᓅᒡ ᐅᑎᑖᔨᐦᑎᒧᐎᓂᐙᐤ᙮

ᐋᔪᐎᒄ ᑭᔮᐦ ᑳ ᐐᐦᑎᐦᒡ ᐋ ᒋᔥᑎᒫᐎᓂᔨᒡ ᒑ ᒌ ᓂᐦᐄᐱᔨᐦᑖᑭᓂᐎᔨᒡ ᐋ ᐃᔑ ᐱᒥᐱᔨᐦᑖᑭᓂᐎᔨᒡ ᐋ 
ᓂᑑᒋᔅᒑᔨᐦᑖᑭᓂᐎᔨᒡ ᐋ ᐃᑖᔨᐦᑎᒥᐦᐄᐙᔨᒡ ᒑᒀᔨᐤ ᐊᓂᑖᐦ ᐄᔨᔨᐤ/ᐄᓅ ᐃᐦᑖᐎᓐᐦ, ᒋᒡ ᓂᓈᐦᑰ ᒑ ᒌ ᐃᔑᓈᑯᓂᔨᒡ 
ᒑ ᒌ ᐅᐦᒋ ᐱᒋᔅᑎᓂᐦᒡ ᐊᐙᓂᒌ ᐅᑎᑖᔨᐦᑎᒧᐎᓂᐙᐤᐦ (ᐱᑯᓂᒑ ᐋ ᓂᔥᑐᔨᓈᓂᐎᒡ, ᐋ ᒋᔅᒑᔨᐦᑎᒨᐦᐄᐙᓂᐎᒡ, ᐋ 
ᒫᒨᐱᔥᑖᑭᓂᐎᒡ ᐋ ᒥᒋᓈᐱᐦᑖᑭᓂᐎᒡ, ᐋ ᐅᐦᒋ ᐅᑑᑖᒥᑐᓈᓂᐎᒡ ᓂᑑᒋᔅᒑᔨᐦᑎᒧᐙᑭᓂᐦᒡ, ᑭᔮᐦ ᑯᑎᒡ ᒑᒀᓐ)᙮ ᐊᓐ ᑳ 
ᐱᒥᐱᔨᐦᑖᑭᓂᐎᒡ ᐋ ᐋᔨᒧᑖᑭᓂᐎᒡ ᒑᒀᓐ ᐋ ᐃᔑ ᐱᒥᐱᔨᒡ ᐅᐦᒋ ᐊᓂᒌ ᑳ ᒥᔪᒋᔅᒑᔨᐦᑎᐦᒡ ᒑᒀᔨᐤ ᑭᔮᐦ ᑳ ᒋᔥᑎᐱᒡ, 
ᐋᑯᑦᐦ ᑳ ᐃᔑᓈᑯᓂᔨᒡ ᐋᑳ ᐅᐦᒋ ᓵᐱᐦᐄᑯᒡ ᐋ ᓂᔥᑐᔨᓈᓂᐎᔨᒡ ᐊᓂᒌ ᐊᐙᓂᒌ ᑳ ᐐᒋᐦᐄᐙᒡ ᐋ ᓂᔥᑐᔨᓈᓂᐎᔨᒡ᙮ 
ᒥᒄ ᒫᒃ ᒌ ᐃᑖᔨᐦᑎᒧᒡ ᐋ ᒌ ᒥᔻᐱᑎᓰᔨᒡᐦ ᑳ ᒋᔥᑎᐱᔥᑎᒥᔨᒡ ᐅᔮ ᑳ ᐃᔑ ᓂᐦᐄᐱᔨᐦᑖᔨᒡᐦ ᒑ ᒌ ᒥᔪᔥᑳᒑᔨᒡ ᐋ 
ᐃᔑ ᐱᒥᐱᔨᐦᑖᑭᓂᐎᔨᒡ ᐅᔮ ᑳ ᓂᓂᔥᑐᔨᓈᓂᐎᔨᒡ ᐊᓂᑖᐦ ᐃᐦᑖᐎᓐᐦ᙮

ᐋ ᓂᑎᐙᐱᐦᑖᑭᓂᐎᒡ ᓃᔥᑖᒥᐦᒡ ᒑ ᐅᔑᐦᑖᑭᓂᐎᒡ ᑉᓛᒃᕎᒃ ᐋ ᐅᐦᒋ 
ᓅᑎᓯᓈᓂᐎᒡ
ᒫᒀᒡ ᑳ ᓂᔥᑐᔨᒡ JBACE ᐊᓂᑖᐦ ᐅᒉᐴᑯᒨ ᒫᒀᒡ ᒥᔑᑳᒫᐦᔮᐅᐲᓯᒽ 2015, ᐊᓂᒌ ᑳ ᐐᒋᐦᐄᐙᒡ 
ᒌ ᒥᐎᑎᐦᑎᒧᒡ ᐊᓂᑦᐦ ᓃᔥᑖᒥᐦᒡ ᒑ ᐃᐦᑎᑯᐦᒡ ᑉᓛᒃᕎᒃ ᓅᑎᓯᓈᐤ ᐋᐱᑎᓰᐎᓐ, ᐋᐅᑯᓂᒡ ᑭᔮᐦ 
ᑳ ᐐᒋᐦᐄᐙᒡ ᐊᔨᒦᔥᑎᒫᒑᓯᐅᒡ ᐅᐦᒋ ᐊᓂᒌ ᑳ ᐐᐦ ᒋᐦᒋᐱᔨᐦᑖᒡ ᐋᐱᑎᓰᐎᓂᔨᐤ, ᐄᔨᔨᐤ/ᐄᓅ 
ᑎᐹᔨᐦᒋᒑᐎᓐ ᑭᔮᐦ ᐅᒉᐴᑯᒨ ᐃᐦᑖᐎᓐ ᐋ ᐅᐦᒋ ᓃᑳᓂᔥᑭᑭᓂᐎᒡ᙮ ᐋᑯᑦᐦ ᒫᒃ ᑳ ᓂᔥᑐᐦᑎᒥᐦᐋᑭᓂᐎᒡ 
ᐋ ᐃᔥᐱᔥ ᒋᔥᑎᒫᐙᔨᐦᑎᒥᔨᒡᐦ ᐊᓂᔮᐦ ᐄᔨᔨᐤ/ᐄᓅ ᐹᔨᑯᑖᓂᐤ ᐋ ᐐᒋᔨᒡᐦ ᐊᓂᑦᐦ, ᑭᔮᐦ ᐊᓂᔮ ᑳ 
ᐃᔑ ᐋᒋᐦᑖᑭᓂᐎᔨᒡ ᐅᔮ ᐋᐱᑎᓰᐎᓂᔨᐤ ᒑ ᐅᐦᒋ ᒥᓈᒋᐦᑖᑭᓂᐎᒡ ᐊᔅᒌ ᑭᔮᐦ ᐱᒫᑎᓰᐎᓐ ᒑ ᐃᔑ 
ᑖᐦᑭᐦᐄᒑᐱᔨᒡ᙮ ᐊᓐ ᐋ ᐃᐦᑎᓈᓂᐎᒡ ᒑ ᐅᐦᒋ ᒥᓈᒋᐦᑖᑭᓂᐎᒡ ᐊᔅᒌ ᒌ ᐊᔥᒋᐱᔨᐦᑖᑭᓂᐎᒡ ᐊᓂᑦᐦ 
ᓂᔅᑯᒧᐎᓐ ᐋ ᐐᔓᑖᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ ᑭᔮᐦ ᒑ ᐃᔑ ᐐᒋᐦᐄᐙᐱᔨᒡ ᐊᓂᔮ ᑳ ᒥᓯᓂᐦᐆᓱᒡ

ᐱᓛᒃᕎᒃ ᒣᑎᓪᔅ, ᐄᔨᔨᐤ/ᐄᓅ ᑎᐹᔨᐦᒋᒑᐎᓐ ᑭᔮᐦ ᐅᒉᐴᑯᒨ ᐄᓅᒡ᙮

d. ᐋ ᐃᔑ ᐙᐱᐦᑖᑭᓂᐎᒡ ᑭᔮᐦ ᐋ ᐃᔑ ᓂᑎᐙᔨᐦᑖᑭᓂᐎᒡ  
ᒥᔔ ᑳ ᐙᐙᐱᐦᑎᐦᒡ ᐊᓂᒌ ᑳ ᒋᔥᑎᐱᔥᑎᐦᒡ JBACE ᐊᓂᔮ ᑳ ᒌᔑᐱᔨᔨᒡ, ᐋᑯᑦᐦ ᑳ ᐃᑎᔑᐦᐊᒧᐙᑭᓂᐎᒡ ᑎᐹᔨᐦᒋᒑᓯᐤ 
ᑳ ᓈᓈᑭᒋᐦᑖᑦ ᐋ ᐅᔑᐦᑖᑭᓂᐎᔨᒡ ᐋ ᐅᐦᒋ ᐱᑳᔅᒋᐦᐅᓈᓂᐎᒡ, ᐊᔅᒌᔨᐤ ᑭᔮᐦ ᐋ ᒫᔑᐦᑖᑭᓂᐎᒡ ᐊᔨᐦᒡ ᐋ ᐃᔅᐱᔨᒡ ᒌᔑᒄ ᐋ 
ᐃᔑ JBACE – ᐋᔑᑯᒻ ᐱᐳᓐᐦ ᑎᐹᒋᒨᓯᓂᐦᐄᑭᓐ 2015-2016 12 ᐙᐱᐦᑖᑭᓂᐎᔨᒡ ᑭᔮᐦ ᐋ ᐃᔑ ᓂᑎᐙᔨᐦᑖᑭᓂᐎᔨᒡ᙮ 
ᐃᑖᔨᐦᑎᒧᒡ JBACE ᐋ ᒋᔥᑎᒫᐎᓂᔨᒡ ᒑ ᐋᐱᒋᐦᑖᑭᓂᐎᔨᒡ ᑳ ᐃᔑ ᒋᔅᑯᑎᒫᓱᓈᓂᐎᔨᒡ ᒫᒀᒡ ᑳ ᐐᒑᐱᑎᓰᒫᑭᓂᐎᒡ BAPE 
ᒑ ᒌ ᐅᐦᒋ ᒋᔅᒋᓄᐦᑎᐦᐄᐙᒡ ᐊᓂᑖᐦ ᓃᔥᑖᒥᐦᒡ ᐋ ᐱᒥᐱᔨᐦᑖᑭᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑᒀᓐ᙮ 
ᐊᓂᔮᐦ JBACE ᐅᓂᑎᐙᔨᐦᑎᒧᐎᓂᐙᐤᐦ, ᐋᔪᐎᒄ ᐹᔨᒄ ᒑ ᒑᔥᑎᓈᒋᐦᑖᔨᒡ ᑳ ᒋᔥᑎᐱᔥᑎᐦᒡ JBACE ᒑ ᒌ ᐙᐱᐦᑎᐦᒡ 
ᒋᔅᒑᔨᐦᑎᒧᐎᓂᔨᐤ ᐋ ᒫᐦᒋᑯᓂᔨᒡᐦ BAPE ᑭᔮᐦ ᑯᔨᔅᒄ ᒑ ᓂᔥᑐᐦᑖᑯᐦᑖᑭᓂᐎᒡ ᐋ ᐊᑎ ᐃᐦᑎᓈᓂᐎᒡ ᒑᒀᓐ ᒑ ᐅᐦᒋ 
ᒑᔥᑎᓈᑖᔮᔨᐦᑖᑯᓂᔨᒡ ᑯᔨᔅᒄ ᒑ ᐃᐦᑑᑎᐙᑭᓂᐎᒡ JBACE᙮

ᐊᓐ ᐹᔨᒄ ᒑᒀᓐ ᐋ ᐐᐦ ᐃᔑ ᐱᑯᐦᑖᑭᓂᐎᒡ ᐊᓂᑦᐦ JBACE ᐋ ᐅᐙᔮᐱᐦᑖᑭᓂᐎᒡ ᒑ ᐃᐦᑎᓈᓂᐎᒡ ᒫᒀᒡ 2013-2018, 
ᐋᐅᒄ ᐊᓐ ᒑ ᓂᔥᑐᐦᑖᑯᐦᑖᑭᓂᐎᒡ ᒑ ᐃᔑ ᐙᐐᒋᐦᐄᐙᑯᐱᓈ ᐊᓂᑦᐦ ᒥᐦᒑᑐᔨᒡ ᐋ ᐅᐦᒋ ᑎᐹᔨᐦᑖᑯᐦᒡ ᐊᔅᒌ᙮ ᐋᑯᑦᐦ ᒥᔥᑏᐦ 
ᑳ ᒋᔅᑯᑎᒫᓱᓈᓂᐎᒡ ᑳ ᐐᒑᐱᑎᓰᒫᑭᓂᐎᒡ BAPE ᐊᓂᔮ ᑳ ᓂᑑᒋᔅᒑᔨᐦᑖᑭᓂᐎᔨᒡ ᐋ ᐃᑖᔨᐦᑎᒥᐦᐄᐙᔨᒡ ᑳ ᒫᔮᑎᓰᑦ ᐊᓯᓃ 
ᐋᐱᑎᓰᐎᓂᔨᐤ᙮ JBACE ᐋ ᐃᔑ ᐙᐱᐦᑎᐦᒡ ᑭᔮᐦ ᐋ ᐃᔑ ᓂᑎᐙᔨᐦᑎᐦᒡ, ᐋᑯᑦᐦ ᒋᐱᐦ ᒌ ᐅᐦᒋ ᓂᐦᐄᐱᔨᐤ ᓃᔥᑖᒥᐦᒡ ᐋ 
ᐐᒑᐱᑎᓰᒥᑐᓈᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑᒀᓐ ᐋ ᐊᔥᑎᓈᑭᓂᐎᒡ ᐊᓂᒌ JBNQA ᓂᔅᑯᒧᐎᓂᐦᒡ ᑳ 
ᐅᐦᒋ ᒫᒨᐱᒡ ᑭᔮᐦ ᐊᓂᒌ ᑯᑎᑭᒡ ᑳ ᐊᑎ ᒫᒨᐱᒡ ᐅᐦᒋ ᐊᓂᑖᐦ ᐊᔨᐦᒡ ᐋ ᐅᐦᒋ ᐐᔓᑖᑭᓂᐎᒡᐦ ᐊᔅᒌᐦ᙮

4. ᐋ ᒑᔥᑎᓈᒋᐦᑖᑭᓂᐎᒡ ᒑ ᒋᐦᒋᐱᔨᐦᑖᑭᓂᐎᒡ ᑳ ᐃᔑ ᓂᑎᐙᔨᐦᑖᑭᓂᐎᒡ 
 ᒫᒨ ᑳ ᐃᔑ ᐙᐐᒋᐦᐄᐙᓂᐎᒡ 
ᐋᔑᒸᑯᐲᓯᒽ 2015 ᑳ ᐃᔅᐱᔨᒡ, JBACE ᒌ ᐃᑎᔑᐦᐊᒧᐙᐤ ᐊᓂᔮᐦ ᑳ ᒥᓯᓂᐦᐆᓱᔨᒡᐦ ᑎᐹᒋᒨᓯᓂᐦᐄᑭᓂᔨᐤ ᐅᐦᒋ 
ᐊᑎᑑ ᐋ ᓂᐦᐄᐱᔨᐦᑖᑭᓂᐎᒡ ᒥᓯᐙ ᒑ ᒌ ᐙᐐᒋᐦᐄᐙᓂᐎᒡ ᒫᒀᒡ ᐋ ᐱᒥᐱᔨᐦᑖᑭᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ ᑭᔮᐦ ᐋ 
ᐙᐙᐱᐦᑖᓂᐎᒡ ᒑ ᐃᔑ ᑖᐦᑭᐦᐄᒑᐱᔨᒡ ᒑᒀᓐ᙮ ᐆ ᑎᐹᒋᒨᓯᓂᐦᐄᑭᓐ, ᐋᑯᑦᐦ ᑳ ᐅᐦᒋᐱᔨᒡ ᑎᐦᑐ ᐱᐳᓐᐦ ᐋ ᒌ ᐱᒦᐦᑭᑭᓂᐎᒡ 
ᐋ ᓂᑎᐙᔨᐦᑖᑭᓂᐎᒡ ᐊᑎᑑ ᒑ ᓂᐦᐄᐱᔨᒡ ᒑ ᐊᔥᒋᐱᔨᐦᑖᑭᓂᐎᒡ ᐋ ᓂᔥᑐᐎᓂᑭᓂᐎᒡᐦ ᒋᔅᒋᓂᐙᐱᐦᑏᐙᐎᓐᐦ ᒑ ᒌ 
ᐙᐐᒋᐦᐄᐙᒡ ᒥᓯᐙ ᐊᓂᒌ ᐊᓂᑦᐦ ᒑ ᒌ ᐃᐦᑎᑯᐦᒡ ᐱᔅᑭᑎᓯᓂᐦᐄᑭᓐ 22 ᐋ ᐅᐦᒋ ᐐᔓᑖᒡ ᑭᔮᐦ ᒑ ᒌ ᒌᐦᑳᔮᐱᐦᑖᑭᓂᐎᒡ ᒑ 
ᒌ ᐙᐐᒋᐦᐄᐙᒡ ᐄᔨᔨᐅᒡ/ᐄᓅᒡ᙮

ᐊᓂᐦᐄ ᓂᑎᐙᔨᐦᑎᒧᐎᓐᐦ ᑳ ᒥᓯᓈᑖᒡᐦ ᐊᓂᑦᐦ ᑎᐹᒋᒨᓯᓂᐦᐄᑭᓂᐦᒡ, ᐋᐅᒄ ᐋ ᐊᔅᑎᓯᓈᑖᒡ ᐋ ᐅᔑᐦᑖᑭᓂᐎᒡ ᒑ ᐃᔑ 
ᒋᔅᒋᓂᐙᐱᐦᑖᑭᓂᐎᒡ ᐱᔅᑭᑎᓯᓂᐦᐄᑭᓐ 22 ᒑ ᐃᐦᑎᓈᓂᐎᑯᐱᓈ ᑭᔮᐦ ᒥᓯᐙ ᒑ ᒌ ᐙᐐᒋᐦᐄᐙᓂᐎᒡ, ᑭᔮᐦ ᒑ ᒌ ᐅᐦᒋ 
ᔮᔨᒋᐦᑖᑭᓂᐎᒡ ᒑ ᒌ ᐅᐦᒋ ᐲᐦᑎᑖᓯᓂᐦᐄᑭᓂᐎᒡᐦ ᐋᐱᑎᓰᐎᓐᐦ ᓂᑑᒋᔅᒑᔨᐦᑎᒧᐙᑭᓂᐦᒡ ᐊᓂᐦᐄ ᑳ ᐃᑎᔑᐦᐄᑭᓂᐎᒡᐦ ᐊᓂᑖᐦ 
ᒑ ᓂᑑᒋᔅᒑᔨᐦᑖᑭᓂᐎᒡᐦ ᑭᔮᐦ ᒑ ᐙᐙᐱᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡᐦ᙮ ᐊᓂᐦᐄ ᐹᐦᐹᔨᒄ ᐋᐱᑎᓰᐎᓐᐦ ᐋ ᒥᓯᓈᑖᒡᐦ 
ᐊᓂᑦᐦ ᓂᑑᒋᔅᒑᔨᐦᑎᒧᐙᑭᓂᐦᒡ, ᐋᑯᑦᐦ ᒋᐱᐦ ᐃᐦᑎᑯᓐᐦ ᑳ ᐃᔑ ᐐᔓᑎᐦᒡ COMEV ᒑ ᐃᐦᑎᓈᓂᐎᔨᑯᐱᓈ, ᑎᐹᒋᒨᓯᓂᐦᐄᑭᓐ 
ᐋ ᐐᐦᑖᑯᐦᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᒡ, ᑳ ᒫᒨᐱᔥᑎᐦᒡ ᐋ ᐙᐙᐱᐦᑖᑭᓂᐎᔨᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᐎᓂᔨᐤ 
ᐅᓂᑎᐙᔨᐦᑎᒧᐎᓂᐙᐤᐦ ᑭᔮᐦ ᒋᔅᒑᔨᐦᑎᒧᐎᓐᐦ ᐅᐦᒋ ᐋ ᐊᑎ ᐃᐦᑎᓈᓂᐎᒡ ᒥᓯᐙ ᐋ ᐙᐐᒋᐦᐄᐙᓂᐎᒡ᙮ ᒥᔔ ᑳ ᐱᒋᔅᑎᓂᐦᒡ 
ᐅᑎᐹᒋᒨᓯᓂᐦᐄᑭᓂᐙᐤᐦ JBACE, ᐋᑯᑦᐦ ᑳ ᐙᐙᐱᐦᑎᐦᒡ ᐊᓂᔮᐦ ᑳ ᒋᐦᒋᐱᔨᐦᑖᑭᓂᐎᔨᒀᐙᓂᐦᐄ ᓂᑎᐙᔨᐦᑎᒧᐎᓐᐦ ᒋᒡ ᑳ 
ᒥᓯᓂᐦᐆᓱᔨᒡᐦ ᑭᔮᐦ ᑳ ᐊᔥᑎᐱᔨᒡᐦ ᐅᐦᒋ ᐊᓂᑦᐦ ᐱᔅᑭᑎᓯᓂᐦᐄᑭᓐ 22᙮

a. ᑯᐯᒃ ᑭᔮᐦ ᑳᓈᑖᐦ ᑳ ᐱᒥᐱᔨᐦᑖᒡ ᐋ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ ᑖᐦᑭᐦᐄᒑᐱᔨᔨᒡ 
 ᒑᒀᔨᐤ ᑭᔮᐦ ᐋ ᐃᔑ ᒋᔅᒋᓂᐙᐱᐦᑖᑭᓂᐎᒡ ᐋ ᐙᐙᐱᐦᑖᑭᓂᐎᒡ ᒑᒀᓐ
ᓃᔣᐤ ᒌ ᓂᔥᑐᐎᓈᐅᒡ JBACE ᐊᓂᔮᐦ ᑳ ᐱᒥᐱᔨᐦᑖᔨᒡᐦ ᑯᐯᒃ ᐋ ᓂᑑᒋᔅᒑᔨᐦᑖᑭᓂᐎᒡ ᒑ ᐃᔑ ᑖᐦᑭᐦᐄᒑᐱᔨᒡ ᑭᔮᐦ 
ᐋ ᐙᐙᐱᐦᑖᑭᓂᐎᒡ ᐋᐱᑎᓰᐎᓐ, ᐋᐅᒄ ᑭᕆᔅᑏᓐ ᑎᕎᒻᑉᓓᐃ (ᓂᔅᒋᐲᓯᒽ 2015 ᑭᔮᐦ ᒋᔖᐲᓯᒽ 2016)᙮ ᒌ ᐐᐦᑎᒽ ᒥᔅ 
ᑎᕎᒻᑉᓓᐃ ᑖᓐ ᐋ ᐃᔅᐱᔨᔨᒡ ᐋ ᐅᐦᒋ ᐲᐦᑎᑖᓯᓂᐦᐆᓱᓈᓂᐎᒡ ᓂᑑᒋᔅᒑᔨᐦᑎᒧᐙᑭᓂᐦᒡ ᑭᔮᐦ ᒌ ᐐᒋᐦᐋᐤ MDDELCC ᐋ 
ᐅᔑᐦᑖᔨᒡᐦ ᒑ ᐃᔑ ᒋᔅᒋᓂᐙᐱᐦᑖᑭᓂᐎᔨᒡ ᑭᔮᐦ ᒑ ᐃᔮᐱᒋᐦᑖᑭᓂᐎᒡ ᒑ ᐅᐦᒋ ᒋᔅᒑᔨᐦᑎᔮᑭᓂᐎᒡ ᐊᐙᓂᒌ ᐋ ᐃᔑᓈᑯᓂᔨᒡ᙮



12 ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐙᔨᐦᑖᑭᓂᐎᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

JBACE ᑭᔮᐦ ᒌ ᓂᔥᑐᐎᓈᐎᒡ ᑳ ᐱᒥᐱᔨᐦᑖᔨᐦᒄ ᑳᓈᑖᐦ ᐋ ᐅᐦᒋ ᓂᑑᒋᔅᒑᔨᐦᑖᑭᓂᐎᒡ ᒑ ᐃᔑ ᑖᐦᑭᐦᐄᒑᐱᔨᒡ, 
ᕎᓐ ᐦᐊᓪᒪᓐ, ᒫᒀᒡ ᒧᔖᐙᐦᔮᐅᐲᓯᒽ 2015 ᒑ ᒌ ᐋᔨᒧᑎᐦᒡ ᐅᓂᑎᐙᔨᐦᑎᒧᐎᓐᐦ ᐅᐦᒋ ᐊᓐ ᒥᓯᐙ ᐊᐙᓐ 
ᒑ ᒌ ᐙᐐᒋᐦᐄᐙᑦ, ᑭᔮᐦ ᑯᑎᒡ ᒑᒀᓐ ᐋ ᐊᑎ ᑖᐦᑭᐦᐄᒑᐱᔨᒡ᙮ ᒥᔅᑎᕐ ᐦᐊᓪᒪᓐ ᒌ ᐐᐦᑎᒽ ᐋ ᒋᓯᒑᔨᐦᑎᐦᒃ 
ᐊᑎᑑ ᒑ ᒌ ᒋᔅᑯᑎᒫᓱᑦ ᐊᓐ ᑖᐱᔥᑯᓐ ᐋ ᐃᔑ ᐱᒥᐱᔨᐦᑖᑭᓂᐎᒡ ᒑᒀᓐ ᒧᔮᒻ ᐊᓂᑦᐦ JBNQA ᐋ ᐃᔑ 
ᒋᔅᒋᓂᐙᐱᐦᑖᑭᓂᐎᒡ ᒑ ᐃᐦᑎᓈᓂᐎᒡ᙮ ᐆ ᒫᒃ ᑳ ᐅᐦᒋ ᐱᒥᐱᔨᐦᑖᑦ ᑳᓈᑖᐦ ᐄᑖᐦᒑ, ᒌ ᐐᐦᑎᒧᐙᐤ JBACE 
ᐊᓂᔮ ᐋᐱᑎᓰᐎᓂᔨᐤ ᒑ ᓂᐦᐄᐱᔨᐦᑖᑭᓂᐎᔨᒡ ᒥᓯᐙ ᒑ ᒌ ᐙᐐᒋᐦᐄᐙᓂᐎᔨᒡ ᒫᒀᒡ ᐋ ᐱᒥᐱᔨᐦᑖᑭᓂᐎᒡ ᐊᓐ 
CEAA, ᐱᑯᓂᒑ ᐊᓐ ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑᒀᓐ ᐊᓐ ᑖᓂᑖᐦ ᒋᐱᐦ ᒌ ᐃᔑᓈᑯᓐ ᐋ 
ᐱᒋᔅᑎᔓᐙᑖᑭᓂᐎᒡ ᐋᐱᑎᓰᐎᓐ ᒑ ᒌ ᒋᐦᒋᐱᔨᐦᑖᑭᓂᐎᒡ᙮

b. ᐋ ᓂᑑᒋᔅᒑᔨᐦᑖᑭᓂᐎᒡ ᒑ ᐃᑎᒋᐦᑎᑭᓂᐎᒡ ᑭᔮᐦ ᑳ ᐙᐙᐱᐦᑎᐦᒡ ᒑᒀᔨᐤ ᑳ 
 ᒫᒨᐱᔥᑎᐦᒡ
ᑳ ᓂᔥᑐᐎᓈᑭᓂᐎᒡ COMEV ᑭᔮᐦ ᑳ ᒫᒨᐱᔥᑎᐦᒡ ᐋ ᐙᐙᐱᐦᑖᑭᓂᐎᔨᒡ ᐋᐱᑎᓰᐎᓂᔨᐤ (COMEX), 
ᑭᔮᐦ ᒑᒃ ᑳ ᒫᒨᐱᔥᑎᐦᒡ ᐋ ᐙᐙᐱᐦᑎᐦᒡ (COFEX-ᐲᓯᒸᐦᑖᐦᒡ), ᐋᑯᑦᐦ ᑳ ᐐᐦᑎᐦᒡ JBACE ᐱᔥᒡ ᐊᓂᔮᐦ 
ᓂᑎᐙᔨᐦᑎᒧᐎᓐᐦ ᐅᐦᒋ ᒥᓯᐙ ᒑ ᒌ ᐙᐐᒋᐦᐄᐙᓂᐎᔨᒡ ᔖᔥ ᐋ ᒌ ᒋᐦᒋᐱᔨᐦᑖᑭᓂᐎᔨᒡᐦ᙮ ᐋᔮᓂᔅᒑ ᒋᑭ 
ᓈᓈᑭᒋᐦᑖᐤ JBACE ᐊᓂᔮᐦ ᑯᑎᒃᐦ ᓂᑎᐙᔨᐦᑎᒧᐎᓐᐦ᙮

5. ᐋ ᐃᔑ ᓂᐦᐋᔨᐦᑖᑯᐦᒡ ᒑᒀᓐ ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌᐦᒡ
ᑳ ᓰᑯᐦᒡ 2015, ᐊᓐ ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᓂᒥᔅᒌᐤ ᐃᔥᑯᑖᔨᐤ ᑭᔮᐦ ᐊᔅᒌᐦᒡ ᐋ ᐅᐦᑎᑭᓂᐎᒡ 
ᒑᒀᓐ ᒑ ᐃᔮᐱᒋᐦᑖᑭᓂᐎᒡ (MERN) ᒌ ᒋᐦᒋᐱᔨᐦᑖᐤ ᒑ ᐃᐦᑎᓈᓂᐎᔨᒡ ᐋ ᒋᔅᒋᓰᐦᑎᑖᑭᐙᓂᐎᔨᒡ ᐊᓐ ᐋ ᐃᔑ 
ᓂᐦᐋᔨᐦᑖᑯᐦᒡ ᐋᐱᑎᓰᐎᓐ ᐋ ᐅᐦᑎᓂᑭᓂᐎᒡ ᒑᒀᓐ ᐊᔅᒌᐦᒡ ᒑ ᐃᔮᐱᒋᐦᑖᑭᓂᐎᒡ᙮ ᐋᑯᑦᐦ ᑳ ᐐᐦ ᒋᔅᒑᔨᐦᑖᑯᐦᑖᒡ 
JBACE ᐊᓐ ᐋ ᐃᔥᐱᔥ ᒌᐦᑳᔮᔨᐦᑖᑯᐦᒡ ᒑ ᒌ ᓂᐦᐋᔨᐦᑖᑯᐦᒡ ᐋᐱᑎᓰᐎᓐ ᐋ ᐃᔑ ᐐᔓᑖᒡ ᒑ ᐃᔑ 
ᓈᑭᑎᐙᔨᐦᑖᑯᐦᒡ ᐊᔅᒌ ᑭᔮᐦ ᐱᒫᑎᓰᐎᓐ ᐊᓂᑦᐦ JBNQA ᓂᔅᑯᒧᐎᓂᐦᒡ᙮

ᑳ ᓰᑯᐦᒡ 2015, ᐋᑯᑦᐦ ᐅᔥᑭᒡ ᑳ ᐐᐦᑎᐦᒃ MERN ᒑ ᐱᒥᐱᔨᐦᑖᑦ ᓂᔮᔻᐤ ᐋ ᓂᔥᑐᔨᔥᑖᑭᓂᐎᒡ ᐊᓐ ᐋ 
ᓂᐦᐋᔨᐦᑖᑯᐦᒡ ᐋᐱᑎᓰᐎᓐ ᐅᐦᒋ ᐊᓂᔮ ᐋ ᐃᔑᓈᑯᓂᔨᒡ ᐋ ᐃᔑ ᐋᐱᑎᔒᔥᑎᐦᒡ, ᒫᒀᒡ ᐋ ᐃᔑ ᐃᐦᑎᓈᓂᐎᒡ 
ᒥᓯᐙ ᒑ ᒌ ᐙᐐᒋᐦᐄᐙᓂᐎᔨᒡ, ᐋ ᐃᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ, ᐱᒫᑎᓰᐎᓂᐦᒡ, ᐱᑳᔅᒋᐦᐅᐎᓂᐦᒡ ᑭᔮᐦ 
ᐊᔅᒌᐦᒡ ᑭᔮᐦ ᐋ ᐃᔑ ᐱᒥᐱᔨᐦᑖᑭᓂᐎᒡ ᒑ ᒌ ᐅᐦᒋ ᒫᑎᓂᐙᓂᐎᒡ ᐊᓐ ᐋ ᐃᔥᐱᔥ ᐱᑳᔅᒌᐦᑳᓲᒥᑭᐦᒡ ᐊᓐ 
ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᑭᓂᐎᒡ᙮ ᓂᒧᔨ ᐅᐦᒋ ᐅᐙᔮᐱᐦᑖᑭᓂᐎᐤ ᐆ ᒑ ᐃᔑ ᓂᔥᑐᔨᓈᓂᐎᒡ ᐊᓂᑖᐦ 
JBNQA ᐊᔅᒌᐦᒡ, ᐋᔪᐎᒄ ᒫᒃ ᑳ ᔒᐦᒋᒫᒡ ᐄᔨᔨᐤ/ᐄᓅ ᑎᐹᔨᐦᒋᒑᐎᓐ ᑭᔮᐦ JBACE ᐹᔨᒀᐤ ᒑ ᐃᔑ 
ᐱᒥᐱᔨᐦᑖᑭᓂᐎᔨᒡ ᐋ ᐃᔑ ᓂᔥᑐᔨᓈᓂᐎᔨᒡ᙮ 

ᐐᔓᐙᐎᓐ ᐅᐦᒋ ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑᒀᓐ ᐊᓂᑖᐦ 
ᓃᔥᑎᒻ ᑳ ᐃᑎᔅᑳᓈᓯᒡ ᐃᐦᑖᐎᓐᐦ ᐅᐦᒋ ᐊᓐ ᐋ ᑭᓂᐙᐱᐦᑖᑭᓂᐎᒡ ᐋ 
ᓅᑎᓯᓈᓂᐎᒡ
ᑭᔅᑭᑎᓂᐲᓯᒽ 2015 ᑳ ᐃᔅᐱᔨᒡ, MERN ᒌ ᐱᒋᔅᑎᓂᒧᒡ ᓅᒻ ᐐᔓᐙᐎᓂᔨᐤ ᐅᐦᒋ ᓃᔥᑎᒻ ᑳ 
ᐃᑎᔅᑳᓈᓯᒡ ᐃᐦᑖᐎᓐᐦ ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑᒀᓐ ᐅᐦᒋ ᐊᓐ ᐋ ᑭᓂᐙᐱᐦᑖᑭᓂᐎᒡ 
ᐋ ᓅᑎᓯᓈᓂᐎᒡ, ᐅᐦᒋ ᐊᓐ ᐋ ᐃᔑ ᓂᑎᐙᔨᐦᑖᑯᐦᒡ ᑳ ᐋᐦᑎᓯᓂᐦᐄᑭᓂᐎᒡ ᓅᑎᓯᓈᐤ ᐐᔓᐙᐎᓐ (2013)᙮ 
ᐊᓐ ᒫᒃ ᐅᔥᑭᒡ ᑳ ᐊᑎ ᐱᒋᔅᑎᓂᐦᒡ ᐊᐙᓂᒌ ᐅᑎᔨᒧᐎᓂᐙᐤ, ᒌ ᐐᐦᑎᒧᒡ JBACE ᐋ ᐃᔥᐱᔥ ᓈᔥᒡ 
ᒋᔥᑎᒫᐎᓂᔨᒡ ᒑ ᓈᓈᑭᒋᐦᑖᑭᓂᐎᔨᒡᐦ JBNQA ᒋᔅᒋᓂᐙᐱᐦᑏᐙᐎᓐᐦ ᐅᐦᒋ ᐊᓐ ᐋ ᒌᐦᑳᔮᔨᐦᑖᑯᓯᒡ ᑭᔮᐦ ᒑ 
ᐙᐐᒋᐦᐄᐙᒡ ᐄᔨᔨᐅᒡ/ᐄᓅᒡ᙮ 

ᒥᔑᑳᒫᐦᔮᐅᐲᓯᒽ 2015 ᑳ ᐃᔅᐱᔨᒡ, ᒍᐙᓐ ᔐᓕᓈᐦ ᒌ ᐋᐱᒋᐦᐄᑯᐤ ᑎᐹᔨᐦᒋᒑᓯᐤᐦ ᑳ ᓈᓈᑭᒋᐦᑖᔨᒡᐦ ᓂᒥᔅᒌᐤ 
ᐃᔥᑯᑖᔨᐤ ᑭᔮᐦ ᐊᔅᒌᐦᒡ ᐋ ᐅᐦᑎᓂᑭᓂᐎᒡ ᒑᒀᓐ ᒑ ᐃᔮᐱᒋᐦᑖᑭᓂᐎᒡ, ᐋᔪᐎᒄ ᑳ ᐃᑖᐱᒋᐦᐋᑭᓂᐎᑦ ᒑ ᓃᑳᓂᔥᑭᐦᒃ ᐋ 
ᓂᔥᑐᔨᓈᓂᐎᔨᒡ ᐊᓂᑖᐦ ᒥᔅᑎᓯᓃᐦᒡ᙮ ᐊᓂᒌ ᑳ ᐊᑎ ᒫᒨᐱᒡ ᑳ ᐐᒋᐦᐄᐙᒡ ᐅᔮ ᑳ ᓂᔥᑐᔨᓈᓂᐎᒡ ᒌ ᐐᐦᑎᒧᒡ ᓈᔥᒡ 
ᐋ ᓂᑎᐙᔨᐦᑖᑯᓂᔨᒡ ᒑ ᒌ ᓂᐦᐋᔨᐦᑖᑯᓂᔨᒡ ᐋᐱᑎᓰᐎᓂᔨᐤ ᐋ ᐐᐦ ᒋᐦᒋᐱᔨᐦᑖᑭᓂᐎᔨᒡ ᐊᓂᑦᐦ ᐊᔅᒌᐦᒡ ᑭᔮᐦ ᐋᑯᑦᐦ ᒥᒄ 
ᐊᑎᑑ ᒋᐱᐦ ᒌ ᐃᔑ ᓂᐦᐄᐱᔨᐤ ᒌ ᓂᑑᒋᔅᒑᔨᐦᑖᑭᓂᐎᔨᒡ ᐋ ᐃᑖᔨᐦᑎᒥᐦᐄᐙᔨᒡ ᑭᔮᐦ ᒑ ᒌ ᐙᐐᒋᐦᐄᐙᓂᐎᔨᒡ ᐅᐦᒋ ᐊᓐ 
ᔖᔥ ᐋ ᐃᔮᐱᒋᐦᑖᑭᓂᐎᒡ ᒑ ᐃᐦᑎᓈᓂᐎᑯᐱᓈ ᐋ ᐃᑎᓯᓈᑖᒡ ᐊᓂᑦᐦ JBNQA ᓂᔅᑯᒧᐎᓂᐦᒡ᙮

ᒥᔔ ᑳ ᒌᔑ ᓂᔥᑐᔨᓈᓂᐎᒡ ᑭᔮᐦ ᑳ ᐱᒋᔅᑎᓂᐦᒃ ᒥᔅ ᔐᓕᓈᐦ ᐅᑎᐹᒋᒨᓯᓂᐦᐄᑭᓐ, ᐋᑯᑦᐦ ᑳ ᐱᒋᔅᑎᓂᐦᒡ MERN 
ᐅᒋᔅᒋᓂᐙᐱᐦᑏᐙᐎᓂᐙᐤᐦ ᐅᐦᒋ ᐊᓐ ᒑ ᒌ ᓂᐦᐋᔨᐦᑖᑯᐦᒡ ᐋᐱᑎᓰᐎᓐ ᐋ ᐐᐦ ᒋᐦᒋᐱᔨᐦᑖᑭᓂᐎᒡ (ᑳ ᐅᓵᐙᑭᐦᒡ 
ᑎᐹᒋᒨᓯᓂᐦᐄᑭᓐ) ᒋᔖᐲᓯᒽ 2016 ᑳ ᐃᔅᐱᔨᔨᒡ᙮ ᒥᒋᓲᐲᓯᒽ 16 ᑳ ᐃᔅᐱᔨᒡ, ᐊᔨᒦᔥᑎᒫᒑᓯᐅᒡ ᐅᐦᒋ ᐊᓂᑖᐦ JBACE 
ᒌ ᐊᔨᒥᐎᒡ ᐋ ᓂᔥᑐᔨᓈᓂᐎᔨᒡ ᐊᓂᑖᐦ ᑯᐯᒃ ᑎᐹᔨᐦᒋᒑᓰᓈᐦᒡ ᐋ ᐅᐦᒋ ᓈᓈᑭᒋᐦᑖᑭᓂᐎᔨᒡ ᐋ ᓂᐦᑖᐅᒋᐦᒑᓂᐎᒡ, ᐋ 
ᓅᑎᒫᓵᓂᐎᒡ, ᓂᒥᔅᒌᐤ ᐃᔥᑯᑖᐤ ᑭᔮᐦ ᐊᔅᒌᐦᒡ ᐋ ᐅᐦᑎᓂᑭᓂᐎᒡ ᒑᒀᓐ ᐋ ᐃᔮᐱᒋᐦᑖᑭᓂᐎᒡ᙮ ᐋᔪᐎᒄ ᑳ ᐋᔨᒸᐅᐦᐄᑯᒡ 
ᒑᒀᔨᐤ ᐋ ᐃᔮᔨᒫᔨᐦᑎᒥᐦᐄᐙᔨᒡ ᐅᑖᐦ JBACE, ᑭᔮᐦ ᐋᑯᑦᐦ ᒦᓐ ᑳ ᐱᒋᔅᑎᓂᐦᒡ ᒥᓯᓂᐦᐄᑭᓂᔨᐤ ᐊᑎᑑ ᒥᒋᓐ ᐋ 
ᒥᓯᓈᑖᔨᒡ ᐅᔮ ᒑᒀᔨᐤ ᑳ ᐋᔨᒸᐅᐦᐄᑯᒡ᙮ ᐋᐅᒄ ᐊᓐ ᓃᔥᑖᒥᐦᒡ ᐋ ᐃᑖᔨᐦᑎᒥᐦᐄᑯᒡ ᑳ ᒫᒨᐱᒡ ᐊᓂᔮᐦ MERN 
ᒋᔅᒋᓂᐙᐱᐦᑏᐙᐎᓐᐦ ᐋ ᐃᔑᓈᑯᓂᔨᒡ ᒑ ᒋᔅᒋᓰᐦᑎᑖᑭᓂᐎᔨᒡ ᔖᔥ ᐋ ᐃᐦᑎᑯᓂᔨᒡ ᐋ ᒋᔅᒋᓂᐙᐱᐦᑖᑭᓂᐎᔨᒡ ᐋ 
ᓂᑑᒋᔅᒑᔨᐦᑖᑭᓂᐎᒡ ᒑ ᓂᐦᐋᔨᐦᑖᑯᓂᒀ ᐋ ᐅᔑᐦᑖᑭᓂᐎᒡ ᐋᐱᑎᓰᐎᓐ ᐋ ᐅᐦᑎᑭᓂᐎᒡ ᒑᒀᓐ ᐊᔅᒌᐦᒡ ᒑ ᐃᔮᐱᒋᐦᑖᑭᓂᐎᒡ 
ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ ᐊᔅᒌᐦᒡ᙮

ᐆ ᐋ ᐃᔑ ᒋᔅᒋᓂᐙᐱᐦᑖᑭᓂᐎᒡ, ᐋᑯᑦᐦ ᐋ ᐐᔥᑖᒡ ᐊᓂᑦᐦ ᐱᔅᑭᑎᓯᓂᐦᐄᑭᓐ 22 ᐋ ᐅᐦᒋ ᐐᔓᑖᒡ ᒑ 
ᓈᑭᑎᐙᔨᐦᑖᑭᓂᐎᒡ ᐊᔅᒌ ᑭᔮᐦ ᐱᒫᑎᓰᐎᓐ, ᐃᐦᑖᐎᓂᐦᒡ ᑭᔮᐦ ᐊᔅᒌ ᐋ ᐅᐦᒋ ᓃᑳᓂᔥᑭᑭᓂᐎᒡ ᑭᔮᐦ ᐊᓂᑦᐦ ᐋ ᐅᐦᒋ 
ᒫᒨᐱᔥᑎᑭᓂᐎᒡ ᐋ ᐅᐙᔮᐱᐦᑖᑭᓂᐎᒡ ᒑᒀᓐ ᐊᔅᒌᐦᒡ᙮ ᐋᐅᒄ ᒫᒃ ᔖᔥ ᐋ ᐃᐦᑎᑯᐦᒡ ᐊᓂᑦᐦ JBNQA ᓂᔅᑯᒧᐎᓂᐦᒡ 
ᒑ ᐃᔑ ᒋᔅᒋᓂᐙᐱᐦᑖᑭᓂᐎᒡ ᒑ ᒑᔥᑎᓈᑖᔮᔨᐦᑖᑯᐦᒡ ᑯᔨᔅᒄ ᐋ ᓂᐦᐋᔨᐦᑎᒥᐦᐄᑯᒡ ᐊᓂᒌ ᑳ ᐐᒋᒡ ᐊᓂᑦᐦ ᐊᔅᒌᐦᒡ ᑭᔮᐦ 
ᐃᐦᑖᐎᓂᐦᒡ ᐊᓂᔮᐦ ᐋᐱᑎᓰᐎᓐᐦ ᐋ ᐱᒥᐱᔨᐦᑖᑭᓂᐎᔨᒡᐦ᙮

ᒌ ᓂᐦᐋᒋᐦᐄᑯᐎᒡ JBACE ᐋ ᐃᔑ ᑯᒋᐦᑖᔨᒡᐦ MERN ᒑ ᓂᔥᑐᐦᑖᑯᐦᑖᔨᒡᐦ ᐅᑖᐱᑎᓰᐎᓂᐙᐤ ᐅᐦᒋ ᐊᓐ ᑖᐱᔥᑯᓐ ᐋ 
ᐐᔓᑎᐦᒡ ᑭᔮᐦ ᐋ ᐐᒋᐦᑖᒡ ᒑ ᒌ ᐅᔑᐦᑖᑭᓂᐎᒡ ᐋᐱᑎᓰᐎᓂᔨᐤ ᐋ ᐅᐦᑎᓂᑭᓂᐎᒡ ᒑᒀᓐ ᐊᔅᒌᐦᒡ ᒑ ᐃᔮᐱᒋᐦᑖᑭᓂᐎᒡ᙮ 
ᐐᒋᐦᑖᐅᒡ ᑭᔮᐦ JBACE ᐋ ᓂᑎᐙᔨᐦᑖᑭᓂᐎᒡ ᒑ ᒌ ᓂᑑᒋᔅᒑᔨᐦᑖᑭᓂᐎᔨᒡ ᐋ ᐃᑖᔨᐦᑎᒥᐦᐄᑯᒡ ᒥᓯᐙ ᐊᐙᓂᒌ ᒑᒀᔨᐤ, 
ᒋᒡ ᐊᓐ ᐋ ᐅᐙᔮᐱᐦᑖᑭᓂᐎᒡ ᒑ ᐃᑖᐱᒋᐦᑖᑭᓂᐎᒡ ᐊᔅᒌ᙮ ᐊᓂᒌ ᑳ JBACE – ᐋᔑᑯᒻ ᐱᐳᓐᐦ ᑎᐹᒋᒨᓯᓂᐦᐄᑭᓐ 
2015-2016 15 ᒫᒨᐱᒡ ᑖᑆᐦᑎᒧᒡ ᐋ ᐐᐱᔨᐦᑖᑭᓂᐎᒡ ᐋ ᓂᑑᒋᔅᒑᔨᐦᑖᑭᓂᐎᒡ ᒑ ᐃᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ 
ᐊᔅᒌᐦᒡ ᐅᐦᒋ ᐊᓐ ᐋ ᐅᐙᔮᐱᐦᑖᑭᓂᐎᒡ ᒑ ᐃᑖᐱᑎᒋᐦᑖᑭᓂᐎᒡ ᐊᔅᒌ, ᐋᑯᑦᐦ ᒋᐱᐦ ᒌ ᐃᔅᑯᐱᔨᐤ ᐋ ᓂᐦᐋᔨᐦᑎᒥᐦᐄᐙᒡ, 
ᐙᔥ ᐋᑯᑦᐦ ᒋᐱᐦ ᒋᔅᒋᓰᐦᑎᑖᑭᓂᐎᔨᐤᐦ ᐋ ᐃᔑ ᐹᔓᐙᔨᐦᑎᐦᒡ ᑭᔮᐦ ᐋ ᐃᔑ ᓂᑎᐙᔨᐦᑎᐦᒡ ᒥᓯᐙ ᐊᐙᓂᒌ ᐊᓐ ᐋ 
ᐊᑎ ᐱᒥᐱᔨᐦᑖᑭᓂᐎᒡ ᒑᒀᓐ᙮ ᐊᓂᑦᐦ ᒫᒃ ᐅᒥᓯᓂᐦᐄᑭᓂᐙᐦᒡ, ᒌ ᓂᑎᐙᔨᐦᑎᒧᒡ JBACE ᒑ ᒥᔥᑭᐎᐦᑖᑭᓂᐎᔨᒡ ᐊᓐ ᐋ 
ᓈᓈᑭᒋᐦᑖᑭᓂᐎᒡ ᐋᐱᑎᓰᐎᓐ ᑳ ᒌᔑᐦᑖᑭᓂᐎᒡ ᑭᔮᐦ ᐊᑎᑑ ᒑ ᒌ ᒫᒥᑐᓈᔨᐦᑎᒥᐦᐄᐙᒡ ᒫᐅᓯᒄ ᐋ ᐃᔑ ᑖᐦᑭᐦᐄᒑᐱᔨᒡᐦ 
ᐋᐱᑎᓰᐎᓐ ᐊᓂᑦᐦ ᐊᓐ ᐊᔅᒌ ᐋ ᐅᐦᒋ ᐱᒥᐱᔨᐦᑖᑭᓂᐎᒡ᙮

6. ᐋ ᔮᔨᒋᐦᑖᑭᓂᐎᒡ ᑖᓐ ᒑ ᐃᔑ ᒋᔅᒋᓂᐙᐱᐦᑖᑭᓂᐎᒡ ᐋ ᐙᐙᐱᐦᑖᑭᓂᐎᒡ ᐋ 
 ᐅᐙᔮᐱᐦᑖᑭᓂᐎᒡ ᒑ ᐃᔑ ᓈᓈᑭᒋᐦᑖᑭᓂᐎᒡ ᐋ ᓅᑖᐦᑎᒀᓂᐎᒡ
ᐹᔨᒄ ᐅᑖᐱᑎᓰᐎᓂᐙᐤ JBACE ᐋ ᐃᔑ ᐐᔥᑖᔨᒡ ᐊᓂᑦᐦ JBNQA ᓂᔅᑯᒧᐎᓂᐦᒡ, ᐋᔪᐎᒄ ᒑ ᐱᒋᔅᑎᓂᐦᒡ 
ᐅᑎᔨᒧᐎᓂᐙᐤ ᐅᐦᒋ ᐊᓐ ᐋ ᐅᐙᔮᐱᐦᑖᑭᓂᐎᒡ ᒑ ᐃᔑ ᓈᓈᑭᒋᐦᑖᑭᓂᐎᒡ ᐋ ᓅᑖᐦᑎᒀᓂᐎᒡ ᐊᓂᑦᐦ ᐊᔅᒌ ᐋ 
ᐊᑯᓂᐦᐄᒑᐱᔨᒡ ᐱᔅᑭᑎᓯᓂᐦᐄᑭᓐ 22 ᐅᐦᒋ ᐊᓐ JBNQA᙮ ᐊᓐ ᐋ ᐃᔑ ᐅᐙᔮᐱᐦᑖᑭᓂᐎᒡ, ᐋᑯᑦᐦ ᐋ ᐐᔥᑖᒡ 
ᒑ ᐃᐦᑎᓈᓂᐎᒡ ᐊᓐ ᐋ ᐱᒥᐱᔨᐦᑖᑭᓂᐎᒡ ᓅᑖᐦᑎᒀᐤ ᐋᐱᑎᓰᐎᓐ, ᐋ ᓂᐦᑖᐅᒋᐦᑖᑭᓂᐎᒡ ᐋ ᒥᔥᑎᑯᔅᑳᒡ ᑭᔮᐦ ᐋ 
ᐅᐙᔮᐱᐦᑖᑭᓂᐎᒡᐦ ᒫᔅᑭᓂᐤᐦ᙮ ᒥᒄ ᒫᒃ ᐊᓐ ᑳ ᔖᐳᐦᑐᐙᐱᔨᐦᑖᑭᓂᐎᒡ ᐋ ᐅᔑᐦᑖᑭᓂᐎᒡ ᐋ ᐅᐦᒋ ᐱᑳᔅᒋᐦᐅᓈᓂᐎᒡ ᐋ 
ᓅᑖᐦᑎᒀᓂᐎᒡ 2010 ᑳ ᐃᔅᐱᔨᒡ, ᐋᑯᑦᐦ ᑳ ᐅᐦᒋ ᔮᔨᒋᐦᑖᒡᐦ ᓃᔓᔨᒡ ᐋ ᐃᔑᓈᑯᐦᒡ ᐋ ᐅᐙᔮᐱᐦᑖᑭᓂᐎᒡ: ᓂᔮᔪ ᐱᐳᓐᐦ 
ᐋ ᐅᐙᔮᐱᐦᑖᑭᓂᐎᒡ ᒑ ᒫᒨᐱᔨᐦᑖᑭᓂᐎᒡ ᐋ ᓈᓈᑭᒋᐦᑖᑭᓂᐎᒡ ᐋ ᓅᑖᐦᑎᒀᓂᐎᒡ (‘PAFIT’, ᐅᐱᔥᑎᒀᔮᐅᔨᒧᐎᓂᐦᒡ), 
ᑭᔮᐦ ᐋ ᐅᐙᔮᐱᐦᑖᑭᓂᐎᒡ ᐊ ᐃᔑ ᐱᒥᐱᔨᐦᑖᑭᓂᐎᒡ ᐊᓐ ᐋ ᒫᒨᓂᑭᓂᐎᒡ ᐋ ᐃᔑ ᓈᓈᑭᒋᐦᑖᑭᓂᐎᒡ ᐋ ᓅᑖᐦᑎᒀᓂᐎᒡ᙮ 



14 ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐙᔨᐦᑖᑭᓂᐎᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

ᑎᐹᓐ ᐋ ᑭᓂᐙᐱᐦᑖᑭᓂᐎᒡ ᐊᓐ ᐋ ᐅᔑᐦᑖᑭᓂᐎᒡ ᐋ ᐅᐦᒋ ᐱᑳᔅᒋᐦᐅᓈᓂᐎᒡ ᐋ ᓅᑖᐦᑎᒀᓂᐎᒡ, ᓂᑎᐙᔨᐦᑎᒧᒡ JBACE 
ᒑ ᒋᔅᒋᓰᐦᑎᑖᑭᓂᐎᔨᒡ ᑳ ᐅᔥᑳᔨᒡ ᐋ ᐃᔑ ᐐᔓᑖᔨᒡ ᑎᐹᔨᐦᒋᒑᐎᓂᔨᐤ ᑳ ᔮᔨᒋᐦᑖᑭᓂᐎᔨᒡ ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ 
ᐊᔅᒌᐦᒡ᙮ ᓂᒥ ᓂᑎᐙᔨᐦᑎᒧᒡ ᑭᔮᐦ ᒫᒦᓂᒻᐦ ᒑ ᐃᐦᑑᑎᑭᓂᐎᔨᒡ ᒑᒀᔨᐤ ᐊᓂᔮ ᑳ ᐃᔑ ᐃᔮᑭᓂᐎᔨᒡᐦ ᐄᔨᔨᐤ-ᑯᐯᒃ ᑳ ᒋᔥᑎᐱᔥᑎᐦᒡ 
ᐋ ᓅᑖᐦᑎᒀᓂᐎᔨᒡ (CQFB) ᐊᓂᑖᐦ ᑳ ᐊᑯᓂᐦᐄᒑᐱᔨᔨᒡ ᓂᔅᑯᒧᐎᓐ ᐅᐦᒋ ᐋ ᐅᔥᑳᒡ ᐋ ᐃᔑ ᓂᒋᔥᑳᑐᒡ ᑯᐯᒃ ᑭᔮᐦ ᐄᔨᔨᐅᒡ/
ᐄᓅᒡ (ᐋᐅᒄ ᐊᓐ ᐯᐃ ᑌ ᐱᕌᕝ ᑳ ᐃᔑᓂᐦᑳᑖᒡ, 2002 ᑳ ᒥᓯᓂᐦᐆᓱᓈᓂᐎᒡ)᙮ ᐊᓂᔮ ᐅᑖᐱᑎᓰᐎᓂᐙᐤ ᑳ ᒋᔥᑎᐱᒡ ᐅᐦᒋ ᐆ 
ᐋ ᐃᔑ ᑭᓂᐙᐱᐦᑖᑭᓂᐎᒡ, ᐋᔪᐎᒄ ᑳ ᐋᐦᒋᐦᑖᑭᓂᐎᔨᒡ ᐅᐦᒋ ᐊᓐ ᑳ ᐅᔥᑳᒡ ᑯᐯᒃ-ᐄᔨᔨᐤ ᓂᔅᑯᒧᐎᓐ ᐋ ᑭᓂᐱᐦᑖᑭᓂᐎᒡ ᐊᓐ ᐋ 
ᓂᐦᐄᐱᔨᐦᑖᑭᓂᐎᒡ ᑯᐯᒃ ᓅᑖᐦᑎᒀᐤ ᐐᔓᐙᐎᓐ ᒑ ᒌ ᒥᔪᔥᑳᑐᒥᑭᐦᒡ ᐊᓂᑦᐦ ᐋ ᓂᐦᐄᐱᔨᐦᑖᑭᓂᐎᒡ ᐋ ᓅᑖᐦᒀᓂᐎᒡ ᐐᔓᐙᐎᓐ ᑳ 
ᐅᐦᒋ ᔮᔨᒋᐦᑖᑭᓂᐎᒡ ᐊᓂᑦᐦ ᐯᐃ ᑌ ᐱᕌᕝ ᓂᔅᑯᒧᐎᓂᐦᒡ᙮

ᐆ ᒫᒃ ᐋ ᒋᔅᒋᓰᐦᑎᑖᑭᓂᐎᒡ, ᒌ ᒫᒨᓈᐅᒡ JBACE ᐊᐙᔨᐤᐦ ᐅᐦᒋ ᐊᓂᑖᐦ ᐋ ᐅᐦᒋ ᓈᓈᑭᒋᐦᑖᑭᓂᐎᒡ ᐋ ᓅᑖᐦᑎᒀᓂᐎᒡ ᑭᔮᐦ 
ᐊᐅᐦᑳᓂᒡ ᐋ ᐅᐦᒋ ᓈᓈᑭᒋᐦᐋᑭᓂᐎᒡ ᒑ ᒌ ᐋᔨᒧᑖᑭᓂᐎᒡ ᒑ ᐃᐦᑎᓈᓂᐎᒡ ᐋ ᐙᐙᐱᐦᑖᑭᓂᐎᒡ ᐊᓐ ᒦᓐ ᒑ ᐊᑎ ᐅᐙᔮᐱᐦᑖᑭᓂᐎᒡ 
ᐋ ᒌ ᐱᒋᔅᑎᓂᑭᓂᐎᒡ᙮ ᐆ ᑳ ᐃᔑ ᓂᔥᑐᔨᓈᓂᐎᒡ ᒌ ᐱᒥᐱᔨᐦᑖᑭᓂᐎᐤ ᒫᒀᒡ ᒋᔖᐲᓯᒽ 2016 JBACE – ᐋᔑᑯᒻ ᐱᐳᓐᐦ 
ᑎᐹᒋᒨᓯᓂᐦᐄᑭᓐ 2015-2016 16 ᑭᔮᐦ ᐊᓂᒌ ᑳ ᐊᔨᒥᒡ3 ᒌ ᒋᔅᒑᔨᐦᑎᔮᐎᒡ ᑳ ᐊᔥᑎᐱᔨᒡᐦ ᐊᓂᑖᐦ JBACE ᐅᔮ ᒑᒀᔨᐤ 
ᐋ ᐃᔑ ᑖᐦᑭᐦᐄᒑᐱᔨᔨᒡ: ᐊᓐ ᐋ ᐃᑎᓯᓈᑖᒡ ᐊᓂᑦᐦ ᐋ ᐅᐙᔮᐱᐦᑖᑭᓂᐎᒡ ᒑ ᐃᐦᑎᓈᓂᐎᒡ ᐋ ᒌ ᓂᐦᐄᐱᔨᐦᑖᑭᓂᐎᒡ ᒑ ᐃᔑ 
ᓈᓈᑭᒋᐦᑖᑭᓂᐎᒡ ᐋ ᓅᑖᐦᑎᒀᓂᐎᒡ, ᐋ ᒥᔪᔥᑳᑐᒥᑭᐦᒡᐦ ᓃᔓᔨᒡ ᓅᑖᐦᑎᒀᐤ ᐐᔓᐙᐎᓐᐦ, ᐋ ᐃᔑ ᐋᐱᑎᔒᔥᑎᐦᒡ ᑳ ᒋᔥᑎᐱᔥᑎᐦᒡ 
ᐄᔨᔨᐤ-ᑯᐯᒃ ᐋ ᓅᑖᐦᑎᒀᓂᐎᔨᒡ, ᐋ ᐃᔅᐱᔨᒡ ᐱᑯᒋᔅᑭᒻ ᐊᑎᐦᑯᒡ, ᑭᔮᐦ ᑳ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑᒀᓐ ᑳ 
ᐱᒥᐱᔨᐦᑖᒡ ᐊᓂᒌ ᑳ ᒫᒨᓂᐦᒡ ᐋ ᐃᔑ ᓈᓈᑭᒋᐦᑖᑭᓂᐎᒡ ᐊᔅᒌ ᑭᔮᐦ ᐊᔅᒌᐦᒡ ᐋ ᐅᐦᑎᓂᑭᓂᐎᒡ ᒑᒀᓐ ᐋ ᐃᔮᐱᒋᐦᑖᑭᓂᐎᒡ 
(‘TGIRT’, ᐅᐱᔥᑎᒀᔮᐅᔨᒧᐎᓂᐦᒡ)᙮

ᐊᓐ ᒫᒃ ᑳ ᐅᐦᒋ ᒨᔅᒋᐱᔨᒡ ᑳ ᐋᔨᒧᑖᑭᓂᐎᒡ ᑳ ᓂᔥᑐᔨᓈᓂᐎᒡ, ᐊᓂᒌ ᑳ ᐊᔥᑎᐱᒡ ᒌ ᐅᔮᔨᐦᑎᒧᒡ ᒑ ᐃᑎᔑᐦᐊᒧᐙᒡ ᒥᓯᓂᐦᐄᑭᓂᔨᐤ 
ᐊᓂᔮᐦ ᑎᐹᔨᐦᒋᒑᓯᐤᐦ ᑳ ᓈᓈᑭᒋᐦᑖᑦ ᐋ ᒥᔥᑎᑯᔅᑳᔨᒡ, ᐊᐅᐦᑳᓐᐦ ᑭᔮᐦ ᐋ ᓈᑭᑎᐙᔨᐦᑖᑯᐦᒡᐦ ᐊᔅᒌᐦ ᐋ ᐐᓯᓈᑖᔨᒡ ᒑᒀᔨᐤ ᐋ 
ᓂᑎᐙᔨᐦᑖᑯᓂᔨᒡ ᓃᔥᑎᒻ ᒑ ᒫᒥᑐᓈᔨᐦᑎᒥᐦᐄᐙᔨᒡ ᐋᐦᒸᔮ ᐅᔑᐦᑖᑭᓂᐎᒡ ᐊᓐ ᒑ ᐃᔑ ᐅᐙᔮᐱᐦᑖᑭᓂᐎᒡ ᒑ ᐃᔑ ᓈᓈᑭᒋᐦᑖᑭᓂᐎᒡ 
ᐋ ᓅᑖᐦᑎᒀᓂᐎᒡ; ᐋᐅᒄ ᐱᑯᓂᒑ, ᒑ ᓈᑭᑎᐙᔨᒫᑭᓂᐎᒡ ᐊᓂᑦᐦ ᐋ ᐊᑎ ᐃᐦᑖᒡ ᐱᑯᒋᔅᑭᒻ ᐊᑎᐦᑯᒡ ᑭᔮᐦ ᒑ ᒫᒥᑐᓈᔨᐦᑖᑭᓂᐎᒡ 
ᒫᐅᓯᒄ ᐋ ᐃᔑ ᑖᐦᑭᐦᐄᒑᐱᔨᒡ ᐋ ᒫᔅᑭᓈᐦᒑᓂᐎᒡ ᐅᐦᒋ ᐋ ᓅᑖᐦᑎᒀᓂᐎᒡ᙮ ᐋᐅᑯᓐᐦ ᐅᐦᐄ ᐋ ᒋᔥᑎᒫᐅᐦᒡᐦ ᒑᒀᓂᐦᐄ ᐋ ᐊᔥᒋᐱᔨᒡᐦ 
ᐊᓂᑦᐦ ᐋ ᒫᒨᐱᔨᐦᑖᑭᓂᐎᒡ ᒑ ᐃᔑ ᓈᓈᑭᒋᐦᑖᑭᓂᐎᒡ ᐋ ᓅᑖᐦᑎᒀᓂᐎᒡ, ᒥᒄ ᐊᓂᔮ ᐋ ᐅᐙᔮᐱᐦᑖᑭᓂᐎᔨᒡ ᒑ ᐃᔑ ᐋᐱᑎᓰᓈᓂᐎᒡ 
ᒋᑭ ᐙᐙᐱᐦᑎᒧᒡ JBACE᙮ ᐋᐅᒄ ᒫᒃ ᒑᒃ ᒑ ᐙᐙᐱᐦᑎᐦᒡ JBACE ᐋ ᐃᔑ ᐅᐙᔮᐱᐦᑖᑭᓂᐎᔨᒡ ᐋ ᐃᔑ ᐱᒥᐱᔨᐦᑖᑭᓂᐎᔨᒡ 
ᑭᔮᐦ ᐋ ᐃᔑ ᒋᐦᒋᐱᔨᐦᑖᑭᓂᐎᔨᒡ ᒑ ᒌ ᒫᒥᑐᓈᔨᐦᑖᑭᓂᐎᔨᒡ ᐋ ᐱᒋᔅᑎᓂᐦᒡ ᐅᑎᔨᒧᐎᓂᐙᐤ᙮

3 ᐆᑰ ᒑᒃᒣᐃᓐ (CQFB), ᔅᑌᕚᓐ ᐌᓓᑦ (CNG), ᓰᒸᐦ ᓭᓐᑦ-ᒞᕐᒡ (MFFP), ᒫᕐᑌᐦ-ᐆᒃ ᓭᓐᑦ-ᓨᕎᓐ (UQAR) ᑭᔮᐦ ᓗᒃ ᐴᑎᓕᔦᐃ (ᔫᓂᕕᕐᓰ ᓛᕚᓪ)᙮

ᒋᔅᒋᓄᐦᑎᐦᐄᐙᐅᓯᓂᐦᐄᑭᓐ ᐋ ᐐᐦ ᒋᐦᒋᐱᔨᐦᑖᒡ ᐋᐱᑎᓰᐎᓂᔨᐤ ᐹᔓᒡ ᓂᐲᐦᒡ
2014 ᑳ ᐃᔅᐱᔨᒡ, ᒌ ᓂᑎᐙᐦᑎᒧᒡ JBACE ᒑ ᒋᐦᒋᐱᔨᐦᑖᔨᒡᐦ ᑳᓈᑖᐦ ᑎᐹᔨᐦᒋᒑᓯᐤᐦ ᑳ ᓈᓈᑭᒋᐦᑖᑦ ᐋ 
ᓅᑎᒫᓵᓂᐎᔨᒡ ᑭᔮᐦ ᒋᐦᒋᑭᒦᔨᐤ ᒑ ᒌ ᐅᐦᒋ ᐋᔔᐱᔨᒡ ᒋᔅᒑᔨᐦᑎᒧᐎᓐ ᐅᐦᒋ ᐊᓂᒌ ᑳ ᐐᐦ ᒋᐦᒋᐱᔨᐦᑖᒡ 
ᐋᐱᑎᓰᐎᓐᐦ ᑭᔮᐦ ᐄᔨᔨᐅᒡ/ᐄᓅᒡ᙮ ᐋᐅᒄ ᑳ ᐐᐦ ᐱᑯᐦᑖᑭᓂᐎᒡ ᒑ ᒌ ᐐᒋᐦᐋᑭᓂᐎᒡ ᐊᓂᒌ ᑳ ᐐᐦ ᒋᐦᒋᐱᔨᐦᑖᒡ 
ᐋᐱᑎᓰᐎᓂᔨᐤ ᒑ ᒋᔅᒋᓰᐦᑎᐦᒡ ᓃᔥᑎᒻ ᑳ ᐃᑎᔅᑳᓈᓯᒡ ᐋ ᓅᑎᒫᓵᔨᒡᐦ ᒫᒀᒡ ᐊᓂᔮ ᐋ ᓂᑑᒋᔅᒑᔨᒦᓱᒡ ᑖᓐ ᒑ 
ᐃᔑ ᑖᐦᑭᐦᐄᒑᐱᔨᔨᒡ ᐅᑖᐱᑎᓰᐎᓂᐙᐤ ᐋ ᐃᔑ ᓂᑎᐙᔨᐦᑖᑯᓯᒡ ᒑ ᐃᐦᑎᐙᑯᐱᓈ ᐊᓂᑦᐦ 2012 ᒨᑎᒫᓵᐤ 
ᐐᔓᐙᐎᓐ᙮ ᒧᔖᐙᐦᔮᐅᐲᓯᒽ 2015 ᑳ ᐃᔅᐱᔨᒡ, ᒌ ᐱᒋᔅᑎᒧᒡ JBACE ᒋᔅᒋᓂᐙᐱᐦᑏᐙᐅᓯᓂᐦᐄᑭᓂᔨᐤ 
ᒑ ᐐᒋᐦᐄᑯᔨᒡᐦ ᑳ ᐐᐦ ᒋᐦᒋᐱᔨᐦᑖᔨᒡᐦ ᐋᐱᑎᓰᐎᓂᔨᐤ ᐊᓂᔮ ᐋ ᓂᑑᒋᔅᒑᔨᒦᓱᔨᒡᐦ ᒑ ᐃᔑ ᑖᐦᑭᐦᐄᒑᐱᔨᔨᒡ 
ᐅᑖᐱᑎᓰᐎᓂᐙᐤ᙮ ᐆ ᒥᓯᓂᐦᐄᑭᓐ, ᐋᐅᒄ ᐋ ᐐᐦ ᐱᑯᐦᑖᑭᓂᐎᒡ ᒑ ᐅᐦᒋ ᓂᐦᐄᐱᔨᒡ ᐋ ᒫᑎᓂᐙᐱᔨᐦᑖᑭᓂᐎᒡ 
ᒋᔅᒑᔨᐦᑎᒧᐎᓐ ᑭᔮᐦ ᒑ ᒌ ᐃᐦᑎᑯᐦᒡ ᐋ ᐊᔨᒥᐦᐄᑐᒡ ᐊᓂᒌ ᑳ ᐐᐦ ᒋᐦᒋᐱᔨᐦᑖᒡ ᐋᐱᑎᓰᐎᓂᔨᐤ ᑭᔮᐦ ᐄᔨᔨᐅᒡ/
ᐄᓅᒡ ᐅᐦᒋ ᐊᓂᑦᐦ ᐋ ᐊᑎ ᓅᑎᒫᓵᓂᐎᔨᒡ, ᐋᔮᓂᔅᒑᐤ ᐃᔨᐦᑐᐎᓂᔨᐤ ᐅᐦᒋ ᐋ ᓅᑎᒫᓵᓂᐎᔨᒡ ᑭᔮᐦ ᐋ 
ᐃᑖᔨᐦᑖᑯᓂᔨᒡ ᐊᓂᔮ ᐋᐱᑎᓰᐎᓂᔨᐤ ᐋ ᐐᐦ ᒋᐦᒋᐱᔨᐦᑖᑭᓂᐎᔨᒡ᙮



15ᐋᔑᑯᒻ ᐱᐳᓐᐦ ᑎᐹᒋᒨᓯᓂᐦᐄᑭᓐ 2015-2016

ᑳ ᐊᔨᒥᒡ

ᒍᐙᓐ ᒧᕌᔅ,
EIJBRG

ᐊᕎᕌ
ᐦᐁᕐᓈᓐᑌᔅ,
CNG

ᑭᕆᔅᑎᕕᕐ ᐯᒃ,
CNG

ᔅᑌᕕᓃ ᑉᓨᐤ,
OURANOS

ᒉᕕᔦᕝ ᑉᕇᔂᐦ,
INRS ᑭᔮᐦ
UQAR

ᐁᑎᔦᓐ ᔑᓪᐯᕐ,
AANDC

ᑳᔑᑳᒡ

ᒥᔑᑳᒫᐦᔮᐅ
ᐲᓯᒽ 23,
2015

ᒥᑯᔖᒌᔑᑭ
ᓂᐲᓯᒽ 9,
2015

ᒥᑯᔖᒌᔑᑭ
ᓂᐲᓯᒽ 9,
2015

ᒥᔑᑳᒫᐦᔮᐅ
ᐲᓯᒽ 23,
2015

ᒥᔑᑳᒫᐦᔮᐅ
ᐲᓯᒽ 23,
2015

ᒧᔖᐙᐦᔮ
ᐅᐲᓯᒽ 10,
2015

ᒑᒀᓐ ᑳ ᐋᔨᒧᑖᒡ

ᐋ ᐃᔮᔅᑯᔨᐦᑑᑖᑭᓂᐎᒡ ᐋ 
ᐅᐙᔮᐱᐦᑖᑭᓂᐎᒡ ᐊᔅᒌ ᐅᐦᒋ 
ᐋ ᒫᒨᐱᔨᐦᑖᑭᓂᐎᒡ ᐊᔅᒌ ᑭᔮᐦ 

ᐊᔅᒌᐦᒡ ᐋ ᐅᐦᑎᓂᑭᓂᐎᒡ ᒑᒀᓐ ᒑ 
ᐃᔮᐱᒋᐦᑖᑭᓂᐎᒡ

ᐋ ᒌ ᓂᑭᑎᑭᓂᐎᒡᐦ ᐋ ᒌ 
ᓈᓂᑎᐙᔨᐦᒋᒑᓂᐎᒡ ᑭᔮᐦ ᐋ ᒌ 
ᓅᑎᓯᓈᓂᐎᒡ ᐄᔨᔨᐤ ᐊᔅᒌ ᒉᐃᒥᔅ 

ᐯᐃ ᐊᔅᒌᐦᒡ

ᐄᔨᔨᐤ/ᐄᓅ ᐋ ᐐᐱᔨᐦᑖᑭᓂᐎᒡ ᒑ 
ᐃᔑ ᓈᑭᑎᐙᔨᐦᑖᑭᓂᐎᒡ ᐊᔅᒌ

ᐋ ᓂᑑᒋᔅᒑᔨᐦᑖᑭᓂᐎᒡ ᐊᔨᐦᒡ ᐋ 
ᐃᔅᐱᔨᒡ ᒌᔑᒄ ᐊᓂᑖᐦ ᐊᑎᒫᐲᓯᒽ

ᐋ ᐊᔥᑎᓂᑭᓂᐎᒡ 
ᒥᔪᐱᒫᑎᓰᐎᓂᐦᒡ ᐋ ᐅᐦᒋ 
ᐅᔮᔨᐦᑖᑭᓂᐎᒡ ᒑᒀᓐ ᐋ 

ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ 
ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ

ᓃᔥᑎᒻ ᑳ ᐃᑎᔅᑳᓈᓯᒡ ᑭᔮᐦ 
ᓂᔅᑯᒧᐎᓐᐦ ᑭᔅᒋᐦᐅᐎᓐᐦ ᐋ ᐅᐦᒋ 
ᐱᒥᐱᔨᐦᑖᑭᓂᐎᒡ ᒋᔅᒑᔨᐦᑎᒧᐎᓐ 

(ATRIS)

ᐋ ᐃᔑ ᐙᐱᐦᑖᑭᓂᐎᒡ/ᒦᓐ ᑳ ᐃᔑ
ᓂᑑᒋᔅᒑᔨᐦᑖᑭᓂᐎᒡ

• ᑳ ᒫᒨᐱᔥᑎᐦᒡ ᐊᔅᒌᐦᒡ ᐋ ᐅᐦᑎᓂᑭᓂᐎᒡ ᒑᒀᓐ ᐋ 
 ᐃᔮᐱᒋᐦᑖᑭᓂᐎᒡ : 
 o  ᑖᐱᑑ ᐋ ᐊᔨᒦᔥᑎᒧᐙᑭᓂᐎᒡ ᒉᐃᒥᓯᔦᓐ ᑭᔮᐦ  
  ᐄᔨᔨᐅᒡ/ᐄᓅᒡ;  
 o ᐋ ᓈᓈᑭᒋᐦᑖᑭᓂᐎᒡ ᐋ ᒫᒨᐱᔨᐦᐋᑭᓂᐎᒡ ᑳ ᒫᒨᐱᔥᑎᐦᒡ 
  ᐊᔅᒌ ᑭᔮᐦ ᐊᔅᒌᐦᒡ ᐋ ᐅᐦᑎᑭᓂᐎᒡ ᒑᒀᓐ ᐋ 
  ᐃᔮᐱᒋᐦᑖᑭᓂᐎᒡ ᐋ ᐃᔑ ᓈᓈᑭᒋᐦᑖᑭᓂᐎᒡ (‘TGIRTs’)᙮

• ᒫᒀᒡ ᐋ ᐃᐦᑎᐦᒡᐦ ᐋ ᒌ ᓂᑭᑎᑭᓂᐎᒡᐦ ᐋ ᒌ ᐅᐦᒋ 
 ᓈᓂᑎᐙᔨᐦᒋᒑᓂᐎᒡ ᑭᔮᐦ ᐋ ᒌ ᐅᐦᒋ ᓅᑎᓯᓈᓂᐎᒡ 
• ᐋ ᐅᐙᔑᐦᑖᑭᓂᐎᒡ ᐊᓂᑦᐦ ᐋ ᒌ ᐱᒥᐱᔨᐦᑖᑭᓂᐎᒡ ᒑᒀᓐ 
• ᒑ ᐃᔑ ᓈᓈᑭᒋᐦᑖᑭᓂᐎᒡ ᑭᔮᐦ ᒑ ᒋᔅᒋᓂᐙᐱᐦᑖᑭᓂᐎᒡ ᐋ 
 ᐙᐐᒋᐦᐄᐙᒡ ᐄᔨᔨᐅᒡ/ᐄᓅᒡ

• ᑳ ᐋᔨᒧᑖᒡ: ᐋ ᐅᐙᔮᐱᐦᑖᑭᓂᐎᒡ ᐊᑎᒫᐲᓯᒽ ᐋ ᐐᐦ ᐃᔑ 
 ᐱᑯᐦᑖᑭᓂᐎᒡ ᒑ ᓈᑭᑎᐙᔨᐦᑖᑭᓂᐎᒡ 20% ᐅᐦᒋ ᐊᔅᒌ 
• ᑳ ᒫᒨᐱᒡ ᐄᔨᔨᐅᒡ/ᐄᓅᒡ ᐋ ᓈᑭᑎᐙᔨᐦᑖᑯᐦᒡ ᐊᔅᒌ: ᐋ 
 ᐋᐱᐦᐄᔥᑖᒡ ᒑ ᒌ ᐋᔨᒧᑖᑭᓂᐎᒡ 
• ᐋ ᐐᐱᔨᐦᑖᑭᓂᐎᒡ ᐋ ᐃᔑ ᒋᐦᒋᐱᔨᐦᑖᑭᓂᐎᒡ ᐄᔨᔨᐅᒡ 
 ᐄᓅᒡ ᐋ ᓈᑭᑎᐙᔨᐦᑖᑯᐦᒡ ᐊᔅᒌ

• ᐋ ᐐᐦ ᐃᔑ ᐱᑯᐦᑖᑭᓂᐎᒡ: ᐊᑎᑑ ᒑ ᒋᔅᒑᔨᐦᑖᑯᐦᒡ ᐊᓂᑖᐦ 
 ᐄᔨᔨᐤ/ᐄᓅ ᐃᐦᑖᐎᓐᐦ ᐊᓐ OURANOS ᑭᔮᐦ ᐋ 
 ᐃᑖᐱᑎᓰᒡ 
• ᐋ ᐃᔑ ᐐᒋᐦᐄᐙᐱᔨᒡ ᐋ ᐅᔮᔨᐦᑖᑭᓂᐎᒡ ᒑᒀᓐ ᐊᓂᑖᐦ 
 ᐊᑎᒫᐲᓯᒧᐤ ᐃᐦᑖᐎᓐᐦ 
• ᐋ ᐃᔑ ᑖᐦᑭᐦᐆᑯᒡ ᓃᔥᑎᒻ ᑳ ᐃᑎᔅᑳᓈᓯᒡ: ᒑ 
 ᐃᔥᐱᔥ ᒑᒋᔅᑭᐎᐦᒡ ᒦᒋᒻ, ᐋ ᓈᓈᑭᒋᐦᑖᑭᓂᐎᒡ ᐋ ᐃᔑ 
 ᐃᔮᐱᒋᐦᑖᑭᓂᐎᒡ ᒑᒀᓐ

• ᐋ ᐐᐦ ᐃᔑ ᐱᑯᐦᑖᑭᓂᐎᒡ ᐊᓐ ᐋ ᐃᔮᐱᒋᐦᑖᑭᓂᐎᒡ ᒑ 
 ᐐᒋᐦᐄᐙᐱᔨᒡ: ᒑ ᐐᒋᐦᑖᑭᓂᐎᒡ ᒑ ᒌ ᐙᐐᒋᐦᐄᐙᒡ 
 ᐊᐙᓂᒌ ᐅᐦᒋ ᐋ ᓂᑑᒋᔅᒑᔨᐦᑖᑭᓂᐎᒡ ᑖᓐ ᒑ ᐃᔑ 
 ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ, ᐱᑯᓂᒑ ᐊᓐ ᐋ ᐃᔑ 
 ᑖᐦᑭᐦᐄᒑᐱᔨᒡ ᒥᔪᐱᒫᑎᓰᐎᓂᐦᒡ ᑭᔮᐦ ᐋ ᐃᑖᔨᐦᑖᑯᐦᒡ ᒌᔑᒄ 
 ᐅᐦᒋ ᐊᓐ ᐋᐱᑎᓰᐎᓐ ᐋ ᑭᓂᐙᐱᐦᑖᑭᓂᐎᒡ 

• ᐋ ᐐᐦ ᐃᔑ ᐱᑯᐦᑖᑭᓂᐎᒡ: ᒑ ᒋᔅᒑᔨᐦᑖᑯᐦᑖᑭᓂᐎᔨᒡᐦ 
 ᓃᔥᑎᒻ ᑳ ᐃᑎᔅᑳᓈᓯᒡ ᐅᑭᔅᒋᐦᐅᐎᓂᐙᐤᐦ ᑭᔮᐦ ᐋ 
 ᐃᔑ ᑎᐹᔨᐦᑎᐦᒡ ᐅᐦᒋ ᐊᓐ ᐋ ᑭᓂᐙᐱᐦᑖᑭᓂᐎᒡ ᐋ 
 ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑᒀᓐ ᒑ ᐃᔑ 
 ᐱᒥᐱᔨᐦᑖᑭᓂᐎᑯᐱᓈ 
• ᒑ ᓂᐦᐄᐱᔨᐦᑖᑭᓂᐎᒡ ATRIS ᐅᐦᒋ ᐊᓐ ᒋᔅᒑᔨᐦᑎᒧᐎᓐ ᐋ 
 ᑖᐦᑭᐦᐄᒑᐱᔨᒡ ᐊᓂᑦᐦ JBNQA ᓂᔅᑯᒧᐎᓂᐦᒡ ᑭᔮᐦ ᐄᔨᔨᐤ 
 ᐄᓅ ᓂᑑᐦᐆᔅᒌᐦ

ᑳ ᒥᔮᑭᓂᐎᒡ JBACE ᐋ ᐋᔨᒧᑖᑭᓂᐎᔨᒡ ᒑᒀᔨᐤ



16 ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐙᔨᐦᑖᑭᓂᐎᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

ᒫᐦᒋᒡ ᒫᓯᓈᑖᒡ

ᒌ ᒋᐦᒋᐱᔨᐦᑖᐅᒡ JBACE ᐋ ᒥᔖᔨᒡ ᒑᒀᔨᐤ ᐅᐦᒋ ᐊᓐ ᐋ ᐅᐙᔮᐱᐦᑖᑭᓂᐎᒡ ᒑ ᐃᔑ ᓂᑑᒋᔅᒑᔨᐦᑖᑭᓂᐎᒡ ᒑ 
ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ (SEA), ᒋᒡ ᐊᐱᔒᔥ ᐋ ᒥᓯᓈᑖᒡ ᒑᒀᓐ ᐅᐦᒋ ᐋ ᐅᔅᒋᐦᑖᑭᓂᐎᒡ ᒑ ᐃᔥᐱᔥ 
ᒥᔻᒡ ᐊᔅᒌ ᐐᔓᐙᐎᓐ, ᐋᑯᑦᐦ ᒫᒃ ᒑ ᒌ ᐅᐦᒋ ᓂᐦᐄᐱᔨᒡ ᐋ ᔮᔨᒋᐦᑖᒡ SEA ᒑ ᒌ ᐃᔑ ᓈᓈᑭᒋᐦᑖᑭᓂᐎᒡ 
ᐅᑖᐦ ᑯᐯᒃ ᐊᔅᒌᐦᒡ᙮ ᐆ ᒫᒃ ᐋ ᐃᐦᑎᑯᐦᒡ ᒑ ᐃᔑ ᓈᓈᑭᒋᐦᑖᑭᓂᐎᒡ, ᐋᑯᑦᐦ ᒋᐱᐦ ᒌ ᐅᐦᒋ ᓂᐦᐄᐱᔨᐤ ᑖᓂᑖᐦ ᐋ 
ᐃᔑ ᑭᓂᐙᐱᐦᑖᑭᓂᐎᒡ ᒑᒀᓐ ᐋ ᐊᑎ ᑖᐦᑭᐦᐄᒑᐱᔨᒡ ᐊᔅᒌᐦᒡ ᑭᔮᐦ ᐱᒫᑎᓰᐎᓂᐦᒡ ᐅᐦᒋ ᐊᓐ ᐋ ᐅᔑᐦᑖᑭᓂᐎᒡᐦ 
ᐐᔓᐙᐎᓐᐦ, ᐋ ᐃᔑ ᐅᐙᔮᐱᐦᑖᑭᓂᐎᒡ ᒑᒀᓐ ᑭᔮᐦ ᐋ ᐱᒥᐱᔨᐦᑖᑭᓂᐎᒡ ᒑᒀᓐ᙮

ᐊᓂᒌ ᑳ ᒫᒨᐱᒡ ᒌ ᐱᒥᐱᔨᐦᑖᐅᒡ ᐋ ᒌᐦᑳᔮᔨᐦᑖᑯᓂᔨᒡ ᐋ ᐃᔑ ᓂᑑᒋᔅᒑᔨᐦᑖᑭᓂᐎᔨᒡ ᐅᐦᒋ ᐊᓐ ᐋ 
ᒫᒥᑐᓈᔨᐦᑖᑭᓂᐎᒡ ᒫᐅᓯᒄ ᐋ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᒫᒀᒡ ᐊᓂᑦᐦ ᐋ ᐙᐙᐱᐦᑖᑭᓂᐎᒡ ᐱᔅᑭᑎᓯᓂᐦᐄᑭᓐ 22 
ᐋ ᓂᑑᒋᔅᒑᔨᐦᑖᑭᓂᐎᒡ ᒑ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᑭᔮᐦ ᐋ ᐙᐙᐱᐦᑖᑭᓂᐎᒡ ᐋᐱᑎᓰᐎᓐ᙮ ᐋᐅᒄ ᑳ ᐐᐦ ᐃᔑ 
ᐱᑯᐦᑖᑭᓂᐎᒡ ᐆ ᑳ ᐃᔑ ᓂᑑᒋᔅᒑᔨᐦᑖᑭᓂᐎᒡ ᐊᑎᑑ ᒑ ᒌ ᓂᔥᑐᐦᑖᑭᓂᐎᒡ ᒫᒀᒡ ᐋ ᐊᑎ ᐃᐦᑎᓈᓂᐎᒡ ᐊᓂᑦᐦ ᐋ 
ᐊᑎ ᐃᔮᐱᑎᓰᓈᓂᐎᒡ ᑭᔮᐦ ᐊᓂᑖᐦ ᒥᓯᐦᑖ ᐋ ᐅᐦᒋ ᓈᓈᑭᒋᐦᑖᑭᓂᐎᒡ᙮ ᐋᔪᐎᒄ ᑭᔮᐦ ᑳ ᐙᐙᐱᐦᑎᐦᒡ JBACE 
ᐊᓐ ᒫᒨ ᑳ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᐋ ᐃᑖᔨᐦᑎᒥᐦᐄᐙᒡ ᐋ ᐐᐦ ᓅᑎᓯᓈᓂᐎᒡ ᑳ ᒫᔮᑎᓰᑦ 
ᐊᓯᓃ, ᐋᑯᑦᐦ ᒫᒃ ᑳ ᐱᒋᔅᑎᓂᑭᓂᐎᒡᐦ ᓂᑎᐙᔨᐦᑎᒧᐎᓐᐦ ᐅᐦᒋ ᐊᓂᑖᐦ ᓃᔥᑖᒥᐦᒡ ᒫᒨ ᒑ ᐱᒥᐱᔨᐦᑖᑭᓂᐎᒡ ᐋ 
ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᒑᒀᓐ ᐋ ᐃᔑ ᒋᐦᒋᐱᔨᐦᑖᒡ BAPE ᑭᔮᐦ ᒫᒃ ᑯᑎᑭᒡ ᐊᐙᓂᒌ ᐋ ᐊᑎ 
ᒫᒨᐱᒡ᙮

ᒥᔔ ᑳ ᐱᒋᔅᑎᓂᐦᒡ ᐅᑎᐹᒋᒨᓯᓂᐦᐄᑭᓂᐙᐤ ᐋ ᐐᐦᑖᑯᓂᔨᒡ ᐋ ᐃᔑᓈᑯᐦᒡ ᒥᓯᐙ ᐋ ᐃᔑ ᐙᐐᒋᐦᐄᐙᓂᐎᒡ, 
ᐊᓂᒌ ᑳ ᒫᒨᐱᒡ ᒦᓐ ᒌ ᐙᐙᐱᐦᑎᒧᒡ ᐊᓂᔮᐦ ᓂᑎᐙᔨᐦᑎᒧᐎᓐᐦ ᐅᐦᒋ ᐊᓂᒌ ᑳ ᐱᒥᐱᔨᐦᑖᒡ ᒑᒀᔨᐤ ᐊᓂᑖᐦ 
ᑳᓈᑖᐦ ᑭᔮᐦ ᑯᐯᒃ ᐄᑖᐦᒑ ᐅᐦᒋ ᐊᓐ ᐱᔅᑭᑎᓯᓂᐦᐄᑭᓐ 22 ᑭᔮᐦ ᐊᓂᐦᐄ ᐋ ᐅᐦᒋ ᒫᒨᐱᔥᑖᑭᓂᐎᒡ ᐋ 
ᓂᑑᒋᔅᒑᔨᐦᑖᑭᓂᐎᒡ ᒑ ᐃᑎᒋᐦᑎᑭᓂᐎᒡ ᐋᐱᑎᓰᐎᓐ ᑭᔮᐦ ᐋ ᐙᐙᐱᐦᑖᑭᓂᐎᒡ ᒑ ᐃᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ᙮ 
ᒌ ᐐᐦᑎᒧᒡ JBACE ᔖᔥ ᑎᐦᑐ ᐊᓂᔮᐦ ᐅᓂᑎᐙᔨᐦᑎᒧᐎᓂᐙᐤᐦ ᐋ ᒌ ᒋᐦᒋᐱᔨᐦᑖᑭᓂᐎᔨᒡᐦ᙮ ᑯᑎᒃᐦ ᒫᒀᒡ 
ᐋᐱᑎᔒᔥᑖᑭᓂᐎᐤᐦ, ᐱᑯᓂᒑ ᒥᓯᐙ ᐋ ᒥᓯᓈᑖᒡ ᐋ ᐐᓯᓈᑖᒡ ᒑ ᐃᔑ ᓈᓈᑭᒋᐦᑖᑭᓂᐎᑯᐱᓈ, ᐋ ᒥᓯᓈᑖᒡ ᒑ ᐃᔑ 
ᑖᐦᑭᐦᐄᒑᐱᔨᒡ ᒑᒀᓐ ᑭᔮᐦ ᐋ ᐱᒥᐱᔨᐦᑖᑭᓂᐎᒡ ᒑ ᐃᔑ ᓈᓈᑭᒋᐦᑖᑭᓂᐎᒡᐦ ᐋᐱᑎᓰᐎᓐᐦ᙮ ᒌ ᐐᒋᐦᐄᐙᐅᒡ ᑭᔮᐦ 
JBACE ᑳ ᒋᐦᒋᐱᔨᐦᑖᑭᓂᐎᒡ ᒑ ᒌ ᓂᐦᐋᔨᐦᑎᒥᐦᐄᐙᒡ, ᒋᒡ ᐊᓂᔮ ᑳ ᐱᒋᔅᑎᓂᐦᒡ ᑎᐹᒋᒨᓯᓂᐦᐄᑭᓂᔑᔨᐤ ᐊᓂᑖᐦ 
ᑎᐹᔨᐦᒋᒑᓰᓈᐦᒡ ᑳ ᒫᒨᐱᓈᓂᐎᔨᒡ ᑳ ᐋᔨᒧᑖᑭᓂᐎᒡ ᐊᓐ ᑳ ᐅᓵᐙᑭᐦᒡ ᑎᐹᒋᒨᓯᓂᐦᐄᑭᓐ ᐊᓂᑖᐦ ᑯᐯᒃ ᑎᐹᔨᐦᒋᒑᓯᐤ 
ᑳ ᓈᓈᑭᒋᐦᑖᑦ ᓂᒥᔅᒌᐤ ᐃᔥᑯᑖᔨᐤ ᑭᔮᐦ ᐊᔅᒌᐦᒡ ᐋ ᐅᐦᑎᓂᑭᓂᐎᒡ ᒑᒀᓐ ᐋ ᐃᔮᐱᒋᐦᑖᑭᓂᐎᒡ᙮

ᑳ ᐱᐳᐦᒡ 2015-2016, ᐋᑯᑦᐦ ᒀᔥᑖᐦ ᑳ ᐃᔅᐱᔨᒡ ᐊᓐ ᐋ ᒋᐦᒋᐱᔨᐦᑖᒡ JBACE ᐋ ᐅᐙᔮᐱᐦᑎᐦᒡ ᒑ 
ᐃᐦᑎᓈᓂᐎᔨᒡ ᑭᔮᐦ ᒑ ᐃᔑ ᓃᔥᑖᒥᔥᑖᑭᓂᐎᔨᒡ 2015-2017᙮ ᐊᓂᒌ ᑳ ᒫᒨᐱᒡ ᒌ ᐱᒥᐱᔨᐦᑖᐅᒡ ᐋ ᒋᔥᑎᒫᐎᓂᔨᒡ 
ᐅᑖᐱᑎᓰᐎᓂᐙᐤ, ᐱᑯᓂᒑ ᐋ ᓂᑑᒋᔅᒑᔨᐦᑖᑭᓂᐎᒡ ᐋ ᐃᑖᔨᐦᑎᒥᐦᐄᐙᒡ ᐋ ᐐᐦ ᓅᑎᓯᓈᓂᐎᒡ ᑳ ᒫᔮᑎᓰᑦ 
ᐊᓯᓃ ᑭᔮᐦ ᑎᐹᒋᒨᓯᓂᐦᐄᑭᓐ ᐅᐦᒋ ᒥᓯᐙ ᐊᐙᓐ ᒑ ᒌ ᐙᐐᒋᐦᐄᐙᑦ, ᑭᔮᐦ ᐋᑯᑦᐦ ᑳ ᒋᐦᒋᐱᔨᐦᑖᑭᓂᐎᒡᐦ ᐋ 
ᐅᔥᑳᒡᐦ ᒑᒀᓂᐦᐄ JBACE – ᐋᔑᑯᒻ ᐱᐳᓐᐦ ᑎᐹᒋᒨᓯᓂᐦᐄᑭᓐ 2015-2016 21 ᒑ ᒌ ᐅᐦᒋ ᓂᐦᐄᐱᔨᒡᐦ 
ᒋᔅᒋᓂᐙᐱᐦᑏᐙᐎᓐᐦ ᑭᔮᐦ ᐐᔓᐙᐎᓐᐦ ᐋ ᐊᑯᓂᐦᐄᒑᐱᔨᒡᐦ ᐊᓂᑖᐦ ᐄᔨᔨᐤ ᐊᔅᒌ ᒉᐃᒥᔅ ᐯᐃ᙮ ᐋᔪᐎᒄ ᑭᔮᐦ ᒑ 
ᐙᐙᐱᐦᑎᐦᒡ JBACE ᐊᓐ ᐋ ᓂᑑᒋᔅᒑᔨᐦᑖᑭᓂᐎᒡ ᒑ ᐃᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ ᑭᔮᐦ ᐋ ᐙᐙᐱᐦᑖᑭᓂᐎᒡ 
ᑖᓐ ᒑ ᐃᑎᒋᐦᑎᑭᓂᐎᒡ, ᐋᒄ ᒫᒃ ᐊᑎᑑ ᒑ ᒌ ᐃᐦᑎᑯᐦᒡ ᒋᔅᒑᔨᐦᑎᒧᐎᓐ ᐊᓂᑦᐦ ᐊᔅᒌᐦ ᐋ ᐐᐦ ᐅᔑᐦᑖᑭᓂᐎᒡᐦ 
ᐋᐱᑎᓰᐎᓐᐦ ᑭᔮᐦ ᐋᑳ ᐅᓵᒻ ᒑ ᒥᒋᐱᔨᐦᐄᐙᒡ ᒑᒀᓐ ᐊᔅᒌᐦᒡ ᑭᔮᐦ ᐱᒫᑎᓰᐎᓂᐦᒡ ᐊᓐ ᐋ ᐊᑎ ᐅᔑᐦᑖᑭᓂᐎᒡᐦ 
ᐋᐱᑎᓰᐎᓐᐦ᙮



17ᐋᔑᑯᒻ ᐱᐳᓐᐦ ᑎᐹᒋᒨᓯᓂᐦᐄᑭᓐ 2015-2016

ᐋᓂᔅᑰᓯᓂᐦᐄᑭᓐ 1

ᐋ ᐃᑎᔥᑳᑐᒡ ᑭᔮᐦ ᑳ ᓂᔥᑐᔨᒡ JBACE

1.1 ᐋ ᐃᑎᔥᑳᑐᒡ JBACE
ᑳ ᐊᔥᑎᐱᒡ ᐅᐦᒋ ᐊᓂᑖᐦ ᐄᔨᔨᐤ/ᐄᓅ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐅᔮᔨᒫᑭᓂᐎᒡ:

ᒣᓕᓵᐦ ᓵᑲᓈᔥ, ᐅᒋᒫᐤ

ᔣᓐᑖᓪ ᐊᑎᕐ ᑌᑦᕉ, ᑳ ᐅᐦᒋ ᑖᐦᒋᔥᑭᐙᑦ ᐅᒋᒫᐤᐦ

ᐋᓐᑏ ᐯᕆᑆᐤ (ᐃᔅᐱᓐ ᒥᔑᑳᒫᐦᔮᐅᐲᓯᒽ 2015)

ᒌᓀᑦ ᓛᔓᐙ

ᒞᓐ ᑆᓪ ᒥᕐᑣᒃ (ᐹᑎᔥ ᒥᔑᑳᒫᐦᔮᐅᐲᓯᒽ 2015)

ᑳ ᐊᔥᑎᐱᒡ ᐅᐦᒋ ᐊᓂᑖᐦ ᑯᐯᒃ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐅᔮᔨᒫᑭᓂᐎᒡ:

 ᒫᓍᐦ ᓰᕐ, ᔑᐴᑲᒨ ᐃᐦᑖᐎᓐ

 ᒞᓐ-ᐱᔦᕐ ᓛᓂᔦᓪ, ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᐅᔑᐦᑖᑭᓂᐎᔨᒡ ᐋᐱᑎᓰᐎᓂᔨᐤ, ᐊᔅᒌᔨᐤ 
 ᑭᔮᐦ ᐋ ᒫᔑᐦᑖᑭᓂᐎᒡ ᐊᔨᐦᒡ ᐋ ᐃᔅᐱᔨᒡ ᒌᔑᒄ (MDDELCC)

 ᐹᔅᑳᓪ ᓛᐯᐃ, MDDELCC

 ᕕᕌᓐᓱᐙ ᑉᕉᕘ, ᑯᐯᒃ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᒥᔥᑎᑯᔅᑳᔨᒡ, ᐊᐅᐦᑳᓐᐦ ᑭᔮᐦ ᐊᔅᒌᐦ ᑳ 
 ᓈᑭᑎᐙᔨᐦᑖᑯᐦᒡᐦ (ᐃᔅᐱᓐ ᐐᔖᑯᐲᓯᒽ 2015)

ᑳ ᐊᔥᑎᐱᒡ ᐅᐦᒋ ᐊᓂᑖᐦ ᑳᓈᑖᐦ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐅᔮᔨᒫᑭᓂᐎᒡ:

ᒞᓐ ᐲᑳᕐ, ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐊᔅᒌᔨᐤ

ᓕᓐ ᔓᐙᓂᔦᕐ, ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᓅᑎᒫᓵᓂᐎᔨᒡ ᑭᔮᐦ 
ᒋᐦᒋᑭᒦᔨᐤ (ᐹᑎᔥ ᑭᔅᑭᑎᓂᐲᓯᒽ 2015)

ᕕᕌᓐᓱᐙ ᐴᓛᓐᔐᐃ, ᑳ ᓂᑑᒋᔅᒑᔨᐦᑖᑭᓂᐎᒡ ᐋ ᐃᔑ ᑖᐦᑭᐦᐄᒑᐱᔨᒡ ᒑᒀᓐ ᐊᔅᒌᐦᒡ 
ᑳᓈᑖᐦ

ᒸᓃᒃ ᓘᓰ ᓲᕆᔪᓪ, ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᐋᑦ ᓃᔥᑎᒻ ᑳ 
ᐃᑎᔅᑳᓈᓯᔨᒡᐦ ᑭᔮᐦ ᐋ ᐅᔑᐦᑖᑭᓂᐎᒡ ᐋᐱᑎᓰᐎᓐ ᐊᑎᒫᐲᓯᒽ

ᒞᓐ-ᔨᕝ ᓵᕚᕆᔮ, ᑳᓈᑖᐦ ᑎᐹᔨᐦᒋᒑᓯᐤ ᑳ ᓈᓈᑭᒋᐦᑖᑦ ᐋ ᓅᑎᒫᓵᓂᐎᔨᒡ ᑭᔮᐦ 
ᒋᐦᒋᑭᒦᔨᐤ (ᐃᔅᐱᓐ ᑭᔅᑭᑎᓂᐲᓯᒽ 2015)



18 ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐙᔨᐦᑖᑭᓂᐎᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 

1.2 ᐋ ᐃᑎᔥᑳᑐᒡ ᑯᑎᑭᒡ ᑳ ᐊᑎ ᒫᒨᐱᒡ 
1.2.1 ᑳ ᒫᒨᐱᔥᑎᐦᒡ ᐋᐱᑎᓰᐎᓂᔨᐤ

ᐹᔅᑳᓪ ᓛᐯᐃ, ᑯᐯᒃ

ᔣᓐᑖᓪ ᐊᑎᕐ ᑌᑦᕉ, CNG

ᒸᓃᒃ ᓘᓰ ᓲᕆᔪᓪ, ᑳᓈᑖᐦ

ᒫᕐᒃ ᒉᑎᓐ, ᑳ ᐅᒋᒫᐎᑦ ᑳ ᒥᓯᓂᐦᐄᒑᐱᔨᐦᑖᑦ 

1.2.2 ᑎᐹᓐ ᑳ ᒫᒨᐱᔥᑎᐦᒡ ᒑ ᐃᔑ ᓃᔥᑖᒥᔥᑖᑭᓂᐎᔨᒡ 2015-2017 

ᐹᔅᑳᓪ ᓛᐯᐃ, ᑯᐯᒃ

ᒌᓀᑦ ᓛᔓᐙ, CNG

ᒞᓐ ᐲᑳᕐ, ᑳᓈᑖᐦ

ᒫᕐᒃ ᒉᑎᓐ, ᑳ ᐅᒋᒫᐎᓐ ᑳ ᒥᓯᓂᐦᐄᒑᐱᔨᐦᑖᑦ

ᑭᕃᔭᒻ ᒸᕃᐦ, ᑳ ᐙᐙᐱᐦᑎᐦᒡ ᐋ ᐃᔅᐱᔨᔨᒡ ᒑᒀᔨᐤ ᐊᔅᒌᐦᒡ

1.2.3 ᑎᐹᓐ ᑳ ᒫᒨᐱᔥᑎᐦᒡ ᐋ ᐅᐙᔮᐱᐦᑖᑭᓂᐎᒡ ᒑ ᐃᔑ ᓈᓈᑭᒋᐦᑖᑭᓂᐎᒡ ᐊᔅᒌ

ᕕᕌᓐᓱᐙ ᐴᓛᓐᔐᐃ, ᑳᓈᑖᐦ

ᒌᓀᑦ ᓛᔓᐙ, CNG

ᐹᔅᑳᓪ ᓛᐯᐃ, ᑯᐯᒃ

ᑭᕃᔭᒻ ᒸᕃᐦ

ᒫᕐᒃ ᒉᑎᓐ

1.2.4 ᑳ ᒋᔥᑎᐱᔥᑎᐦᒡ ᐋ ᑖᐦᑭᐦᐄᒑᐱᔨᔨᒡ ᐋ ᐐᐦ ᐅᔑᐦᑖᑭᓂᐎᒡ ᒑ ᒌ ᓅᑎᓯᓈᓂᐎᒡ ᑳ 
ᒫᔮᑎᓰᑦ ᐊᓯᓃ

ᒞᓐ ᑆᓪ ᒥᕐᑣᒃ, CNG

ᒫᓍᐦ ᓰᕐ, ᑯᐯᒃ

ᒞᓐ ᐲᑳᕐ, ᑳᓈᑖᐦ

ᒣᓕᓵᐦ ᓵᑲᓈᔥ, CNG

ᑳᕪᕆᓐ ᓘᓯᔦᐃ, ᑳ ᒋᔅᒑᔨᐦᑎᒨᐦᐄᐙᑦ

1.2.5 ᑎᐹᓐ ᑳ ᒫᒨᐱᔥᑎᐦᒡ ᒥᓯᐙ ᒑ ᒌ ᐙᐐᒋᐦᐄᐙᓂᐎᔨᒡ

ᕕᕌᓐᓱᐙ ᐴᓛᓐᔐᐃ, ᑳᓈᑖᐦ

ᒌᓀᑦ ᓛᔓᐙ, CNG

ᐹᔅᑳᓪ ᓛᐯᐃ, ᑯᐯᒃ

ᑭᕃᔭᒻ ᒸᕃᐦ

1.2.6 ᑎᐹᓐ ᑳ ᒫᒨᐱᔥᑎᐦᒡ ᐋ ᓅᑖᐦᑎᒀᓂᐎᔨᒡ

ᒌᓀᑦ ᓛᔓᐙ, CNG

ᔣᓐᑖᓪ ᐊᑎᕐ ᑌᑦᕉ, CNG

ᒞᓐ ᐲᑳᕐ, ᑳᓈᑖᐦ

ᕕᕌᓐᓱᐙ ᑉᕉᕘ, ᑯᐯᒃ

ᒫᕐᒃ ᒉᑎᓐ

ᑭᕃᔭᒻ ᒸᕃᐦ 

1.2.7 ᑎᐹᓐ ᑳ ᒫᒨᐱᔥᑎᐦᒡ ᐋ ᒋᐦᒋᐱᔨᐦᑖᑭᓂᐎᔨᒡ ᓅᑎᒫᓵᐤ ᐐᔓᐙᐎᓂᔨᐤ

ᓕᓐ ᔓᐙᓂᔦᕐ, ᑳᓈᑖᐦ

ᒞᓐ-ᐱᔦᕐ ᓛᓂᔦᓪ, ᑯᐯᒃ

ᔣᓐᑖᓪ ᐊᑎᕐ ᑌᕐᑑ, CNG

ᒍᓭᐃ ᐱᕉᓀᓪ, HFTCC

ᑭᕃᔭᒻ ᒸᕃᐦ

ᒫᕐᒃ ᒉᑎᓐ

1.2.8 ᒥᓯᓂᐦᐄᒑᐅᑭᒥᒄ

ᐋᒦᕌᐦ ᐁᓪᑭᐦᐁᓃ, ᒥᓯᓂᐦᐄᒑᐅᑭᒥᒄ ᐅᒋᒫᐤ

ᒫᕐᒃ ᒉᑎᓐ, ᑳ ᐅᒋᒫᐎᑦ ᑳ ᒥᓯᓂᐦᐄᒑᐱᔨᐦᑖᑦ

ᑭᕃᔭᒻ ᒸᕃᐦ, ᑳ ᐙᐙᐱᐦᑎᐦᒡ ᐋ ᐃᔅᐱᔨᔨᒡ ᒑᒀᔨᐤ ᐊᔅᒌᐦᒡ

1.3  JBACE ᑳ ᓂᔥᑐᔨᒡ

ᓂᔮᔻᐤ ᑎᐦᑣᐤ ᒌ ᓂᔥᑐᔨᐎᒡ ᑳ ᒫᒨᐱᒡ ᒫᒀᒡ 2015-2016 ᑳ ᐃᔅᐱᔨᒡ:

192nd ᑳ ᓂᔥᑐᔨᒡ ᑯᐯᒃ, ᓂᔅᒋᐲᓯᒽ 7, 2015;  

193rd ᑳ ᓂᔥᑐᔨᒡ  ᑳᐦᑎᓅ, ᒧᔖᐙᐦᔮᐅᐲᓯᒽ 9 ᑭᔮᐦ 10, 2015;

194th ᑳ ᓂᔥᑐᔨᒡ  ᐅᒉᐴᑯᒨ, ᒥᔑᑳᒫᐦᔮᐅᐲᓯᒽ 22 ᑭᔮᐦ 23, 2015;

195th ᑳ ᓂᔥᑐᔨᒡ  ᒨᓕᔮᐤ, ᒥᑯᔖᒌᔑᑭᓂᐲᓯᒽ 9, 2015;

196th ᑳ ᓂᔥᑐᔨᒡ  ᑯᐯᒃ, ᒋᔖᐲᓯᒽ 25, 2016᙮

ᐋ ᒥᓯᓈᓱᑦ ᑳ ᐊᑎ ᐃᔅᐱᔨᑦ ᔔᔮᓐ 
ᐹᔨᒄ ᐱᐳᓐᐦ ᐃᔅᒄ ᒥᒋᓲᐲᓯᒽ 31, 2016
(ᐋᑳ ᐅᐦᒋ ᒑᔥᑎᓈᒋᐦᑖᑭᓂᐎᒡ – ᒑ ᐙᐱᐦᑎᒥᓐ ᑳ ᒥᓯᓈᑖᒡ ᓃᐦᑖᐦᒡ*)

ᔔᔮᓐ ᑳ ᐲᐦᑎᑖᐱᔨᒡ
ᑳ ᐹᒋ ᐱᒋᔅᑎᓈᒡ MDDELCC, CEAA ᑭᔮᐦ CNG 

 JBACE ᒥᓯᓂᐦᐄᒑᐅᑭᒥᒄ 301 000
 COMEV ᒥᓯᓂᐦᐄᒑᐅᑭᒥᒄ 30 000
ᐱᔥᒑ ᒫᒨ ᑳ ᐹᒋ ᐱᒋᔅᑎᓈᑭᓂᐎᑦ  331 000 $

 ᒫᒨ ᔔᔮᓐ ᑳ ᐲᐦᑎᑖᐱᔨᑦ 331 000 $

ᐋ ᐃᔅᐱᔨᐦᐋᑭᓂᐎᑦ ᔔᔮᓐ ᐋ ᐱᒥᐱᔨᐦᑖᑭᓂᐎᒡ ᐋᐱᑎᓰᐎᓐ
 ᐋ ᐅᐦᑎᓰᓈᓂᐎᒡ ᑭᔮᐦ ᐋ ᑎᐱᐦᐊᒧᐙᑭᓂᐎᒡ ᐊᐙᓂᒌ 159 327 $
 ᐋ ᐅᐦᒋ ᐋᔔ ᐊᔨᒥᐦᐄᑐᓈᓂᐎᒡ 4 895
 ᐋ ᐊᐅᐦᐋᓱᓈᓂᐎᒡ (ᒥᓯᓂᐦᐄᒑᐅᑭᒥᒄ) 31 531
 ᐋ ᐃᔅᐱᔨᐦᐄᐙᑦ ᔔᔮᓐ ᐋ ᐱᐹᒥᐱᔨᓈᓂᐎᒡ 8 414
 ᐋ ᐃᑣᔥᑎᒫᒑᓂᐎᒡ 28 778
 ᐋ ᑎᐱᓯᓂᐦᐄᑭᓂᐎᒡᐦ ᒥᓯᓂᐦᐄᑭᓐᐦ 10 667
 ᐋ ᐃᑎᔑᐦᐄᑭᓂᐎᒡ ᒑᒀᓐ ᑭᔮᐦ ᒥᓯᓂᐦᐄᑭᓐᐦ 633
 ᐋ ᐃᔑ ᐋᐱᒋᐦᑖᑭᓂᐎᒡ ᒑᒀᓐ ᒥᓯᓂᐦᐄᒑᐅᑭᒥᑯᐦᒡ ᑭᔮᐦ ᓂᑣᐱᐦᒋᑭᓐᐦ 4 378
 ᑳ ᑭᔅᒋᐦᐅᒡ ᐋ ᓂᑎᐙᔨᐦᑎᒧᐙᑭᓂᐎᒡ ᐅᑎᑖᔨᐦᑎᒧᐎᓂᐙᐤ, ᐋ ᓂᔥᑐᔨᓈᓂᐎᒡ 3 952
 ᐐᒋᐦᐄᐙᐤ ᔔᔮᓐ ᐋ ᒫᐅᒋᐦᑎᒫᓱᓈᓂᐎᒡ 457
 ᐋ ᐃᔅᐱᔨᑦ ᔔᔮᓐ ᐋ ᐐᒋᐦᐄᐙᓂᐎᒡ ᒑᒀᓐ ᑭᔮᐦ ᐋ ᓂᔥᑐᔨᓈᓂᐎᒡ 1 125
 ᐋ ᑎᐱᐦᐊᒧᐙᑭᓂᐎᒡ ᐋᐱᒋᐦᐋᑭᓂᐎᒡ ᑭᔮᐦ ᐎᔮᔅᑯᓂᒑᐎᓐ 2 010
 ᐋ ᒋᐦᒋᐱᔨᐦᑖᑭᓂᐎᒡ ᑳ ᐅᐙᔮᐱᐦᑖᑭᓂᐎᒡ ᒑ ᐃᑖᐱᑎᓰᓈᓂᐎᒡ 57 293
 ᐋ ᐙᐙᐱᐦᑖᑭᓂᐎᒡ ᑳ ᐃᔑ ᐅᐙᔮᐱᐦᑖᑭᓂᐎᒡ ᐋ ᐐᐦ ᓅᑖᐦᑎᒀᓂᐎᒡ  4 667
 ᐋ ᒋᔅᑯᑎᒫᓱᓈᓂᐎᒡ 1 721
 ᐋ ᓅᑯᐦᑖᑭᓂᐎᒡ ᒑᒀᓐ ᓂᑑᒋᔅᒑᔨᐦᑎᒧᐙᑭᓂᐦᒡ 955
 ᐋ ᑎᐱᐦᐄᒑᓂᐎᒡ ᐋ ᒌ ᐊᐅᐦᐋᓱᓈᓂᐎᒡ ᔔᔮᓐ, ᔔᔮᓂᑭᒥᒄ ᐋ ᐃᔑ ᑎᐱᐦᐄᒑᓂᐎᒡ 413
 ᐋ ᐊᒋᐎᐱᔨᒡ ᐋ ᐃᑎᒋᐦᑖᑯᐦᒡ ᑎᐲᐙᐅᓰᐎᓐ, ᐋ ᒌᐙᑎᐱᐦᐄᒑᓂᐎᒡ        2 327

 ᐱᔥᒑ ᒫᒨ - JBACE    

 COMEV ᒥᓯᓂᐦᐄᒑᐅᑭᒥᒄ      30 000

ᒫᒨ ᑳ ᐃᔅᐱᔨᐦᐋᑭᓂᐎᑦ ᔔᔮᓐ ᐋ ᐱᒥᐱᔨᐦᑖᑭᓂᐎᒡ ᐋᐱᑎᓰᐎᓐ 353 543 $

ᑯᑎᒡ ᐋ ᐊᑎ ᐃᔅᐱᔨᒡ ᒑᒀᓐ ᐅᐦᒋ ᔔᔮᓐ ᐋ ᑭᓂᐙᐱᒫᑭᓂᐎᑦ
 ᐋ ᐅᔑᐦᐆᑦ ᔔᔮᓐ ᒑ ᒌ ᓂᐦᑖᐅᒋᐦᐅᑦ       1 855 $

*  ᐋ ᒥᓯᓈᓱᑦ ᑳ ᐊᑎ ᐃᔅᐱᔨᑦ ᔔᔮᓐ ᑭᔮᐦ ᑳ ᒥᓯᓂᐦᐄᑭᓂᐎᒡ ᒑ ᐙᐱᐦᑎᒥᓐ ᑳ ᒥᓯᓈᑖᒡ ᓃᐦᑖᐦᒡ ᑳ ᐃᑎᓯᓈᑖᒡ, ᐋᐅᒄ ᑳ 
ᒥᓯᓂᐦᐊᐦᒃ ᕈᐌᓪ ᒌᕉ, ᒋᐦᒋᐙ ᑳ ᓅᒋᓯᓂᐦᐄᑭᓈᒡ, ᒋᑭ ᒌ ᓂᑎᐙᔨᐦᑎᒧᐙᑭᓂᐎᐎᒡ᙮  

